
    መበል 36 ዓመት ቁ.37                             ሰሉስ 13 ጥቅምቲ 2026 		              ገጻት 12 ዋጋ 2.00 ናቕፋ

ምልክታምልክታንእሽቶ ንእሽቶ 
ቾኮላታቾኮላታ

ኣእምሮኣዊ ምዝንባዕኣእምሮኣዊ ምዝንባዕ

ሓያል ሰውራ፡ ሓያል ሃገርሓያል ሰውራ፡ ሓያል ሃገር

ቅድድም ብሽክለታ ዞባ ማእከል ቅድድም ብሽክለታ ዞባ ማእከል 
ተዛዚሙተዛዚሙ

ኲናት ዝእውጁ - ኲናት 
ዘይፈልጡ እዮም

ጉጅለ ብልጽግና ቅድሚ ሰለስተ ዓመት ኣብ ልዕሊ ህዝቢ ኤርትራ ዝኣወጆ 
ኲናት፡ ኣብዚ ቅንያት’ዚ ናብ ባይቶ ጸጥታ ሕቡራት ሃገራት ደብዳበ ብምልኣኽ፡ 
ዕላዊ ገይሩዎ ኣሎ። 
    እቲ ጉጅለ ኣብ ደብዳበኡ፡ “ይነቅል ኣለኹ! መርቑኒ!” ብዝዓይነቱ ቃና፡ 

ንህዝቢ ኤርትራ ክወርር ይብገስ ከምዘሎ ብግልጺን ብዘየሻሙን ቃላት ኣፍሊጡ 
ኣሎ። በዚ ናይ ቅብጸትን ዕንደራን ውሳነኡ ድማ፡ ነቲ ኣብ ልዕሊ ህዝብታት 
ኢትዮጵያ፡ (ትግራይ፡ ኣምሓራ፡ ዓፈር፡ ኦሮሞ ወዘተ.) ከምኡ’ውን ኣብ ልዕሊ 
ህዝቢ ሱዳን ዝኣወጆ ኲናት፡ ናብ ኤርትራ ክልሕሞ ምውሳኑ ብወግዒ ነጊሩ 
ኣሎ። ብልጽግና፡ ኣብ ልዕሊ ህዝቢ ኢትዮጵያ ኮነ ህዝብታት ሱዳንን ኤርትራን 
ኣዊጁዎ ዘሎ ሰፊሕ ኲናት፡ ዋናታቱን መወልቱን መን ምዃኖም ዘይፈልጥ 
የለን። እከይ ውጥናቶም ምስ በርዓነ፡ ነቲ ኲናት ዞባዊ መልክዕ ከትሕዞ ብርቱዕ 
ጸቕጢ ክገብሩሉ ምጽንሖም እውን ካብ ማንም ዝተሰወረ ኣይኮነን።
    ኣብ ታሪኽ ተደጋጊሙ ከም ዝተራእየ ኲናት ዝውልዑ እቶም ኲናት 

ዘይፈልጡ እዮም። እቶም ኲናት ዝፈልጡ ግን፡ ገና ከይመጸ ንምውጋዱ 
ዝከኣሎም ይጽዕሩን ነብሶም ይገትኡን። ኣብ መወዳእታ ከኣ እቶም ኲናት 
ዝፈልጡ ይዕወቱ፣ ኲናት ዘይፈልጡ ይሰዓሩ። እዚ ተደጋጋሙ ዝተመስከረ ሓቂ 
እዩ።
   ህዝቢ ኤርትራ ብነዊሕ ኲናት ዝሓለፈ፡ ሳዕቤናቱ ጽቡቕ ገይሩ ዝፈልጥ 

ብምዃኑ፡ ኣብ ትሕቲ ዝኾነ ይኹን እዋን ኲናት ምርጫኡ ኮይኑ ኣይፈልጥን። 
በዚ ምኽንያት፡ ኣብዚ ዝሓለፈ ሰለስተ ዓመት፡ ካሕዳይ ጉጅለ ብልጽግና፡ ነጋሪት 
ኲናት ኣበርቲዑ እናደሰቐ፡ ብዓቕልን ልቦናን፡ ልዑል ነብሰ ግትኣት ገይሩ ጸኒሑ 
ኣሎ። ካብ ሕጂ ንድሓር ግን፡ ነዚ ብወግዒ ተኣዊጁሉ ዘሎ ናይ ቅብጸት ኲናት 
ገጢሙ ካብ ምስዓር ወጻኢ ካልእ ምርጫ የብሉን። ውጽኢቱ፡ ኣብ ሓጺር ግዜ 
ዕምሪ ብልጽግና ዝድምድም ከም ዝኸውን ድማ ርጉጽ እዩ።
    ኩሉ ይዕዘቦ ከምዘሎ ጉጅለ ብልጽግና፡ ንህዝቢ ኢትዮጵያ ብሓይሊ ብረት 

ከንበርክኽ፡ ኣበየ ከባቢኡ ባዕሉ ብዝወልዖ ኲናት ኣብ ማፍጢ ኣትዩ፡ ዕጥቃዊ 
ተቓውሞ ህዝቢ ኢትዮጵያ ብዘርዕድ መገዲ ይልብልቦ’ዩ ዘሎ። ነዊሕ ኣብ ዘይኮነ 
ግዜ ቀምሪሩ ከቃብጾ ምዃኑ እውን ምግማቱ ኣየጸግምን። ኣብ ከምዚ ዓይነት 
ሃለዋት፡ ምስ ኤርትራ ኲናት፡ ንብልጽግና ርእሰ-ቅትለት እዩ። የግዳስ ካብ ኲናት 
ምሕያብ እውን ካብ ውድቀት ዘድሕን ምርጫ ኣይኮነን። ወራር ብልጽግና ኣብ 
ልዕሊ ህዝቢ ኤርትራ እምበኣር፡ ናይ ኣዝዩ ዝተዋጠረን ዝተጨነቐን ኣእምሮ 
ውሳነ’ዩ። ገና ከይነቐልካ ዘሎ ጫውጫውታ ብልጽግና ኣብ ማሕበራዊ ሚድያ 
ነጸብራቑ እዩ።  

                     ቦርድ ክፍሊ ጋዜጣቦርድ ክፍሊ ጋዜጣ

ሃማደኤ ጨንፈር ዓባይ-ብሪጣንያ፡ ዓመታዊ ገምጋም ንጥፈታቱ ኣካዪዱ
ሃማደኤ ጨንፈር ዓባይ-ብሪጣንያ፡ 

ብ10 ጥቅምቲ ገምጋም ዓመታዊ 
ንጥፈታቱ ኣብ ከተማ ለንደን 
ኣካዪዱ። 

ኣብ’ቲ 130 ወከልቲ ንኡስ 
ጨናፍር ዝተረኽባሉ ኣኼባ፡ ፈጻሚ 
ጉዳያት ኤምባሲ ኤርትራ ኣብ ዓባይ-
ብሪጣንያን ኣየርላንድን ኣቶ ሳልሕ 
ዓብደላ ኣብ ዘስመዖ ኣብ መድረኻዊ 
ተልእኾ ዘተኰረ መኽፈቲ ቃል፡ 
ንቕሓትን ውዳበን እቲ ዝሓየለ ዕጥቂ 
ስለዝዀነ፡ ኣብ’ዚ መዳይ’ዚ ብዝበለጸ 
ምስራሕ ከምዘድሊ ኣገንዚቡ።

ሓላፊ ህዝባውን ኮማውን ጉዳያት 
ኣቶ ተወልደ ዮውሃንስ ብግደኡ፡ 
ንህልው ኩነታት ሃገርናን ዞባናን 
ከምኡ’ውን ምስኡ ብምትእስሳር 
ዝህሉ እዋናዊ መደባት ሃገር ምስናይ 
ቀዳምነታቱ ዝምልከት መብርሂ 
ድሕሪ ምሃብ፡ ተሳተፍቲ - ንዕላማታት 

ማሕበር መሰረት ዝገበረ ዕቱብ 
ገምጋም ብምክያድ፡ ናይ ዝመጽእ 
ዓመት ተተግባሪ መደባት ብዝግባእ 
ክሰርዓ ትጽቢት ከምዝግበር ገሊጹ።
ኣደ-መንበር ሃማደኤ ጨንፈር 

ዓባይ-ብሪጣንያ ወ/ሮ ሰናይት ሃይለ 

ኣብ ዘቕረበቶ ጸብጻብ፡ ኣብ 2026 
- ብቕዓትን ንቕሓትን ኣባላት 
ብሓፈሻ፡ ኣካየድቲ ኣካላት ጨንፈርን 
ንኡስ ጨናፍርን ድማ ብፍላይ 
ኣብ ምብራኽ፣ ውዳበታት ማሕበር 
ንምስፋሕን ንምድልዳልን መንእሰያት 

ኣብ ዞባ ማእከል ዝርከባ ኣብያተ-ትምህርቲ፡ ብሉጻት 
ተመሃሮአን ሸሊመን

ኣብ ምምልማል፣ ንጥፈታት ህዝባዊ 
ዲፕሎማሲ ኣብ ምሕያል፣ ፕሮጀክት 
መሰልጠኒ ማእከል መንደፈራ ኣብ 
ምዕዋት፣ ከምኡ’ውን ኮማውን 
ሃገራውን መደባት ኣብ ምዕዋት 
ዘተኰረ ዝምስገን ስራሕ ከምእተሰላሰለ 
ገሊጻ።

ኣካየድቲ ንኡስ ጨናፍር’ውን፡ 
ንዝተተግበረ ንጥፈታት ብደቂቕ 
ድሕሪ ምግምጋም፡ ዝመጽእ ዓመት 
ኣተኩሮ ኣብ ክወሃቦ መደባት ዘትየን።

ኣብ መወዳእታ፡ ሓለፍትን ወከልትን 
ሃገራዊ ሽማግለ፡ ውዳበታትን 
ማሕበራትን፡ ደገፎም ንንጥፈታት 
ሃማደኤ ኣረጋጊጾም።

ኣብ ዞባ ማእከል ዝርከባ ኣብያተ-
ትምህርቲ ፍረሰላምን ባሕቲ 
መስከረምን፡ ኣብ ዓመተ-ትምህርቲ 
2025/2026 ኣብ ሃገራዊ መርመራ 
8ይ ክፍሊ ብሉጽ ነጥቢ ንዘመዝገቡ 
ተመሃሮአን፡ ብ11 ጥቅምቲ ሸሊመን።

በዚ መሰረት፡ ኣብ ንኡስ ዞባ ገጀረት 
እትርከብ ቤት-ትምህርቲ መባእታን 
ማእከላይን ደረጃ ፍረሰላም፡ ልዕሊ 
90 ሚእታዊት ንዘመዝገቡ፡ 50 
ደቂኣንስትዮ ዝርከብኦም 77 ተመሃሮ 
ናይ መዳልያን ታብለትን ሽልማት 

ክትዕድል ከላ፡ ን9 ኣብነታውያን 
መምህራን ኣተባቢዓ።  
ካብ ጠቕላላ ተፈተንቲ 98.4 

ሚእታዊት ከም ዝሓለፉ ዝሓበረ ኣቦ-
መንበር ኮሚተ ወለዲ ኣቶ ቴድሮስ 
ተኽለ፡ ምስ ናይ ዝሓለፈ ዓመት 
ክነጻጸር ከሎ ብልዕሊ 3 ሚእታዊት 
ዕብየት ከምዘርኣየ ገሊጹ።

ብተመሳሳሊ፡ ኣብ ንኡስ ዞባ ዕዳጋ-
ሓሙስ እትርከብ ናይ ማእከላይ ደረጃ 
ቤት-ትምህርቲ ባሕቲ መስከረም፡ 

ልዕሊ 90 ሚእታዊት ንዘመዝገቡ፡ 
31 ደቂኣንስትዮ ዝርከብኦም 52 
ተመሃሮኣ መዳልያ፣ 99.6 ሚእታዊት 
ንዘመዝገበት ብልጽቲ ተመሃሪት 
ድማ ዋንጫ ሸሊማ።

ኣመሓዳሪት ንኡስ ዞባ ዕዳጋ 
ሓሙስ ወ/ሮ ሳሊሓ መሓመድ 
ኣብ ዘስመዓቶ ቃል፡ ተመሃሮ 
ብዘመዝገብዎ ዓወት ከይተዛነዩ፡ ኣብ 
ናይ 2ይ ደረጃ ትምህርቶም ንዝበለጸ 
ውጽኢት ክጽዕቱን ግዜኦም ብግቡእ 
ከመሓድሩን ተላብያ።



ሓዳስ   ኤርትራ 13 ጥቅምቲ 2026 - ገጽ 2 መበል 36 ዓመት ቁ.37

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.113395-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ተዓጊስና’ምበር ኲናትሲ ቀደም’ዩ ተኣዊጁና!
ካብ ማሕበራዊ መራኸቢ ER MEDIA

ኣብ ዕጹው ማዕጾ፡ ብታሕቲ ታሕቲ ዝበሃል ዝነበረ፡ ኣብ ደረጃ ሕሹኽሹኽ እንከሎ እንፈልጦ፡ ንፍሉይ ልኡኽ ኣመሪካ ኣብ ቀርኒ 
ኣፍሪቃ ጀፈሪ ፌልትማን (2021-2022)፡ ብመራሒ “ብልጽግና”፡ “ኣንጻር ኤርትራ ምሳኹም ክሰርሕ ድሉው’የ” ዝተባህለ እኮ፡ 
ኤርትራ ናይ ምጽባእ ተንኮል ምዃኑ ክርሳዕ ኣይክእልን’ዩ። ሓደ እዋን ንህወሓት ካልእ እዋን ንፋኖ፡ ብዝተፈላለየ መብጽዓታት 
ኣንጻር ኤርትራ ሓቢሮሞ ክዋግኡ ምሕታት’ውን፡ ነቲ “ሕቡእ” መደቡ ዘረጋግጽ ካልእ ተወሳኺ ጭብጢ’ዩ። ብምሉኡ ናይ “ድሕሪ 
መጋረጃ” ፍሕሶታት ምስ በነነ፡ ኣብይ ኣሕመድ፡ ኣብ ጥቅምቲ 2023 ተጠሊዑ ኣብ ቃልዕ ኣንጻር ልኡላውነት ኤርትራ ዝደርጎሖ 
መግለጺታት፡ ቅሉዕ “ኣዋጅ ኲናት” ምንባሩ ደመቐ እምበር ኣይሓደሰናን። ብድሕሪ’ዚ  ቅሉዕ ኣዋጅ ኲናት፡ ብዛዕባ ኣፍደገ ባሕርን 
ላቔባታቱን ብተኸፈልቲ “ብልጽግና” ብዘይሕንከት ዝተመደረ፡ መወዳእታ የብሉን። ኣብ’ዚ ምጽብጻቡ ንኣንባቢ ምስልካይ ጥራይ’ዩ። 
ዘይሰምዖ እውን ስለ ዘየሎ። “ብልጽግና” ኲናት ኣቐዲሙ ከምዝኣወጀልና ንምዝኽኻር ጥራይ ኢና ተናኺፍናዮ።

መንግስቲ ኤርትራ ዝሃቦ ቁጡብ መልሰ-ግብሪ ግን ፡. . .“ከም ወትሩ - ኣብ ከም’ዚ ዝኣመሰለ ጎደናታትን መኣድታትን ከም 
ዘይዕደም ደጋጊሙ እናኣረጋገጸ፡ ንኹሎም ግዱሳት ከይትንኰዩ ይምሕጸን” (16 ጥቅምቲ 2023) ዝብል ነበረ። ብድፍረት “ብልጽግና”፡ 
ብዙሕ ኤርትራዊ ተቖጢዑ፡ ኪንዮኡ ዝተጸበየ ነይሩ እዩ። ባህርያዊ’ዩ። መንግስቲ ኤርትራ’ውን፡ ነብሰ ግትኣት እንተዘይኮይኑ፡ እቲ 
ክግበር ዘለዎን ክግበር ዝኽእልን ጠፊእዎ ኣይንብልን። ካብ ዝኾነ ፍቓድ ዘይጽበየሉን ዘይንካእን፡ መሰል ርእሰ-ምክልኻል ከም ዘለዎ 
ይፈልጥ’ዩ። እዚ ብትዕግስቲ ህዝብን መንግስትን ኤርትራ - ንኣርባዕተ ዓመታት ከይተባረዐ - ተዓጊቱ ዝጸንሐ እንጽየኖ ኲናት፡ እነሆ 
ሎሚ “ብልጽግና” ናብ ዶባት ኤርትራ ይደፍኦን “መዓልቦና” ኤርትራ’ዩ - እናጨረሐ፡ ፈኸራ ኣሐይሉ በትሪ ሃሰውሰው ይእምት 
ኣሎ።

ኣብ ትግራይ ኣመዝጊበዮ ኢሉ ብዝሓሰቦ “ቅልጡፍ ዓወት” ሰኺሩ፡ ኤርትራን ህዝባን ንምውራር ሸበድበድ ይብል ኣሎ። ቅሉዕን 
ኣህጉራዊ ሕጊ ዝጻረርን ወራሩ፡ ኣብ ልዕሊ ልኡላዊት ሃገር ንምምኽናይ ድማ - ኣብ ፈቖዶ ሃገራት መዓጹ እናዃሕኰሐ፡ 
ኤርትራ “ስለ ዝወረረትኒ” ነብሰይ ንምክልኻል ኣንጻራ ኲናት ክጅምር’የ እናበለ የማኻኒ ኣሎ። ዘቕርቦ ዘሎ ምስምስ ተቐባልነት እኳ 
እንተዘይረኸበ፡ ምቅርራባቱ ግን ኣየቋረጸን። ብግዝያዊ ፍናን ዓቢዱ፡ ኣንጻር ኤርትራ ቃታ ክስሕብ ዝተረፎ የለን። እቲ ሕቶ ንሕና 
ኸ እዩ። ደረት ዘይብሉ ዓቕሊ ኣሎ ድዩ?

ህዝቢ ኤርትራ -  ብሓንቲ ፋጻ እቲ ዘድሊ ኣብ እዋኑ ዝገብር ውዱብ ህዝቢ ምዃኑ ማዕዳ ኣይጽበን’ዩ። ይኹን እምበር፡ ኤርትራዊ 
ኣብ ውሽጥን ወጻእን ከም ወትሩ ንመኸተ ክዳሎ ምዝኽኻር ከኣ ኣይጽላእን።

8. ባጤራን ቴምብራትን8. ባጤራን ቴምብራትን
ኣብ ዝተፈላለየ እዋናት ገዛእቲ 

ዝጥቀሙሉ ዝነበሩ ዝተፈላለየ ዓይነት 
ባጤራታት ተዓቂቦም ኣለዉ። ንኣብነት፡ 
“The Austrian Taller di Maria Ter-
resa 1869”፣ “The Halian Unberto 
Primo 1891” ካልኦትን፣ ድሕሪ ናጽነት 
ኣብ 1997 ዝወጸ ሃገራዊ ባጤራን 
ንዝኽሪ ወግዓዊ ናጽነት 1993 ዝገልጽ 
ናይ ወርቂ ሳንቲምን፡ ኣካል ናይ’ዚ 
ቅርሲ እዮም። ካልእ፡ ኣብ ግዜ ጥልያን፡ 
እንግሊዝ፡ ሃይለስላሰ፡ 
ደርግ ዝተሓትሙ ባጤራታት፣ ድሕሪ 

ናጽነት ድማ፡ ብዝተፈላለየ ምኽንያትን 
ዕላማን ዝተሓተሙ 
ባጤራ ናቕፋ፣ ከምኡ’ውን፡ ድሕሪ 

ናጽነት ኣብ 1 መስከረም 1991 ዓ.ም 
ዝጅምር ኣዝዮም ብዙሓት ቴምብራት 
ብግቡእ ተሰኒዶም ይርከቡ።

9. ካብ ዝተፈላለዩ ጥረ ነገራት ከም 9. ካብ ዝተፈላለዩ ጥረ ነገራት ከም 
ቆርበት፡ ዕንጸይቲ፡ ሓጺንን ካይላን 
ዝተሰርሑ ንባህልን ያታን መነባብሮን 
ህዝብና ዝገልጹ ዘቤታዊ ንብረት፡ ናይ 
ሕርሻን መጓሰን መሳርሒታት ወዘተ።
ኣቶ ፍጹም ነዚ ኩሉ ኣብ ላዕሊ 

ዝተገልጸ ዕቱብ ምዕቃብ ቅርስታትን 
ሰነዳትን፡ ጎድኒ ጎድኒ ናይ’ቲ ኣብ ትካሉ 
ጃምቦ ግላስ ዝሰርሖ ምዃኑ’ዩ ዝሕብር። 
ኣብ’ዚ ትካል፡ ዝተፈላለየ ስራሓት 
ጥርሙስ (glass works) ኣለዉ። 
ንኣብነት፡ ልዕሊ 500 ዓይነት ፍሬማት፣ 
ንህያብን ሽልማትን ዝዳሎ ዝተፈላለየ 
ስራሓት፣ ንዝተፈላለዩ ስራሓት ህንጻ 
ዘገልግል ማዕጾን መሳኹትን፣ ማያውያን 
እንስሳታትን ኣታኽልትን ዝነብሩሉ 
ሰብ ሰርሖ ጋብላ (Aquarium)፣ ኣብ 
ኣኼባታት መመደሪ ዘገልግል ፖድየም 
ወዘተ ገለ ካብ’ቶም ዝፈርዩ እዮም። 

ክስዓብ ዘለዎ ዕዉት ተበግሶ . . .
ስራሓት ጥርሙስ፡ ብዝያዳ ኣብ ትካላት 
ቱሪዝም ኣገዳስነቱ ዕዙዝ’ዩ። ንኣብነት፡ 
ዓሳታትን ማያውያን ኣታኽልትን ኣብ 
ናይ ስራሓት ጥርሙስ ጋብላ ተዓቂቦም 
ከም መስሕብን መዛነይን ከገልግሉ 
ይኽእሉ። ኣብ መሕጸብ ሰብነት ይኹን 
ኣብ ሳሎን፡ ከምኡ’ውን ኣካል ህንጻዊ 
ስራሓት ናይ ትካል ኮይኖም ከም 
ዘገልግሉ ድማ ኣቶ ፍጹም ይሕብር።
ዝተዓቀቡ ቅርስታት፡ ታሪኻዊ 

ኣመጻጽኣ ናይ ዝተፈላለዩ ነገራት 
ዝገልጹ ህያው ምስክራት ስለዝኾኑ፡ 
ታሪኻዊ መጽናዕትን ምርምርን 
ንዘካይዱ ሰባት፡ ከም መወከሲ የገልግሉ። 
ብተወሳኺ፡ ኣመዓባብላ ናይ ዝተፈላልዩ 
ነገራት ክርድኡ ንዝደልዩን ተገዳስነት 
ኣብ ታሪኻዊ ቅርስታት ንዘለዎምን 
ሰባት ድማ፡ ፍልጠቶም ኣብ ምዕማቚን 
ምብራኽን ልዑል ኣስተዋጽኦ ኣለዎም። 
ከምኡ’ውን፡ ካብ ኩሉ ኩርናዓት ሃገርና 
ንዝውሕዙ በጻሕቲ፡ ዘቤታዊ ቱሪዝም 
ዘካይዱሉ ባይታ ዘንጽፉን ዘተባብዑን 
ሃገራዊ ጸጋታት እዮም።
እዚ ዝተጠቐሰ ካብ ባሕሪ ብጭልፋ 

ክኸውን ከሎ፡ ብሰንኪ ጽበት ቦታ 
ኣብ ካልእ መኽዘን ተቐሚጡ ዘሎ 
ቅርስታት፡ ካብ ኣብ’ዚ ኣዳራሻት 
ዘሎ ዘይውሕድ ምዃኑ፡ ኣቶ ፍጹም 
ገብረስላሰ ይገልጽ። እዚ ብ‘UNESCO’ 
ምስክር ወረቐት ዝረኸበ ቤተ መዘክር፡ 
ንተመራመርቲ ታሪኽ፡ ንትምህርታዊ 
ትካላት ይኹን ንኹሉ ግዱስ ዜጋ፡ 
ክፉትን ንኣገልግሎት ድሉውን 
እዩ። ዝተፈላለዩ መንግስታውያን 
ይኹኑ ዘይመንግስታውያን ትካላትን 
ማሕበራትን ድማ፡ ናብ’ዚ ቤተ መዘክር 
ጠለባተን ብጽሑፍ ከምዘቕረባን 
ብቑዕ መወከሲታት ከምዝረኸባን፡ 
ብጽሑፍ ዝተሰነደ ምስክር ተዓዚብና። 

ነቲ ዝወሃብ ዘሎ ኣገዳሲ ኣገልግሎት፡ 
ሞራልን ደገፍን ዝገልጽ፡ ካብ ዝተፈላለዩ 
መንግስታውያንን ዘይመንግስታውያንን 
ትካላት ዝተዋህበ ናይ ናእዳን ምስጋናን 
ወረቐት ምስክር’ውን፡ ኣብ መናድቕ 
ናይ’ዚ ቤተ ቅርሲ ተሰቒሎም ይርከቡ። 

ጥቕምን ኣገዳስነትን ናይ’ዚ ቤተ 
መዘክር፡ ኣዝዩ ዓብዪ ምዃኑ ርዱእ’ዩ። 
እንተኾነ ጽበት ኣዳራሽ ዘስዓቦ 
ዘይጥጡሕ ኣቀማምጣ ናይ ቅርስታት 
ግን፡ ኣብ ሓደጋ ከየውድቖ ስክፍታ 
ዝፈጥር እዩ። ከቢድ ስራሕን ሃልክን 
ዝሓለፎ ምእካብ ናይ’ዚ ቅርስታት፡ 
ልዑል ሚዛን ተዋሂብዎ እዞም ንሕሉፍ 
ዝገልጹ ቅርስታት ኣብ ገፊሕን ውሑስን 
ቦታ ተዓቂቦም ዓይኒ በጻሕቲ ብዝስሕብ 
ኣገባብ ተሰሪዖም ብምቕማጥ፡ ኣድማዒ 
ኣበርክቶ ክገብሩ ከምዝኽእሉ ዘጠራጥር 
ስለዘይኮነ፡ ቆላሕታ ክግበረሎም ኣገዳሲ 
እዩ።

ኣብ መወዳእታ፡ ንሕና ኣባላት 
ሚኒስትሪ ቱሪዝም ጨንፈር ምምዕባል 
ዓቕሚ ሰብ፡ ነዚ ዘካየድናዮ ዕዉት 
መደብ ዘቤታዊ ቱሪዝም፡ ካልኦት’ውን 
ክስዕብዎን ንዘይፈለጡ ከፍልጡን 
ነዘኻኽር። ከምኡ’ውን፡ ኣብ ነፍስ 
ወከፍ ገዛ ብዘይ ኣፍልጦ ዝዓኑ ቅርሲ 
ንኸይህሉ፡ ኣብ ሕብረተሰብና ዘሎ 
ድሩት ኣፍልጦ ምዕቃብ ቅርሲ ንኽዓቢ 
እጃምና ከነበርክት ይግባእ። ኣቶ ፍጹም 
ገብረስላሰ ዝወሰዶ ዝንኣድ ተበግሶ ድማ፡ 
ዝተባባዕን ብኻልኦት ክሰዓብ ዝግብኦን 
ምዃኑ ብምግላጽ፡ ከም’ቲ ኩሉ በጻሒ 
ናይ’ዚ ትካል ዝገብሮ፡ ርእይቶታትናን 
ሓሳባትናን ብግቡእ ኣብ ዝተዳለወ ክቡር 
ሰነድ ብምስፋርን ብምምስጋንን ድማ፡ 
ነዚ ዓሚቚ ተምሳጥ ዝገደፈልና ዓቢ 
መደብ ብዓወት ዛዚምና።

ካብ 10ይ ገጽ ዝቐጸለካብ 10ይ ገጽ ዝቐጸለ

ፎሮ - ስልጠና ምሕደራ ገንዘብን 
ንብረትን ተዋሂቡ

ቤት-ጽሕፈት ትምህርቲ ንኡስ ዞባ ፎሮ፡ 
ዓቕሚ መምህራን ክብ ንምባል ብዘካይዶ 
ዘሎ ጻዕሪ፡ ኣብ ምሕደራ ገንዘብን ንብረትን 
ዘተኰረ ስልጠና ኣብ ሓውሲ ከተማ ፎሮ 
ሂቡ።

እቲ ስልጠና፡ ኣብ ምሕደራ ገንዘብ፡ 
ንብረትን ሰነዳትን፣ ምሕደራ ጸጋታት ቤት-
ትምህርቲ፣ ምድላውን ትግባረን ውጥን 
ቤት-ትምህርቲ፣ ከምኡ’ውን ምሕደራ 
ፋይናንስን ካልእን ዘጠቓለለ ኰይኑ፡ 
ንርሳነ-መምህራን፡ ኣባላት ምምሕዳርን 
ፋይናንስን ኣብያተ-ትምህርቲ፡ ኣባላት 
ምሕደራ ኣብያተ-ትምህርትን ኮሜተ ቤት-
ትምህርትን’ዩ ተዋሂቡ።

ነቲ ስልጠና ዝሃበ መምህር ሱሌማን 
ማሕሙድ፡ ኩሉ ኣብ ትምህርቲ ዝግበር 
ወጻኢታት ንመንግስቲ ጥራይ ዝግደፍ 
ከምዘይኰነ ብምጥቃስ፡ ውሕሉል 
ኣጠቓቕማ ገንዘብን ንብረትን ክህሉ 
ኣዘኻኺሩ።

ተሳተፍቲ ብግደኦም፡ ንኣገዳስነትን 
እዋናውነትን ናይ’ቲ ስልጠና ብምጥቃስ፡ 
ተመሳሳሊ ስልጠናታት ክድፋኣሉ 
ጸዊዖም።

ኣብ ንኡስ ዞባ ፎሮ፡ ካብ መዋእለ-ህጻናት 
ክሳብ ካልኣይ ደረጃ ዝዝርጋሓ 97 
ኣብያተ-ትምህርቲ ኣለዋ።

ሓመልማሎ - ኣብ ድሕነት ኣደን 

ዕሸልን ዘተኰረ ዓውደ-ዘተ ተኻዪዱ
ቤት-ጽሕፈት ጨንፈር ጥዕና ዞባ ዓንሰባ፡ 

ምስ ናይ ስራሕ መሻርኽቱ ብምውህሃድ፡ 
ኣብ ድሕነት ኣደን ዕሸልን ዘተኰረ ዓውደ-
ዘተ ኣብ ሓመልማሎ ኣካዪዱ።

ኣብ’ቲ ዓውደ-ዘተ፡ ነፍሰ-ጾራት ክሳብ 
እዋን ሕርሰን 8 ግዜ ጥዕናዊ ክትትል 
ክገብራን ሕርሲ ኣብ ትካል ጥዕና 
ከዘውትራን፣ መጻምድቲ ምስ ኣንስቶም 
ናብ ትካል ጥዕና ክመጽኡ ክተባብዑ፣ 
ከምኡ’ውን ክታበት መንሽሮ ክሳድ 
ማህጸንን ኣገዳስነቱን ኣብ ዝብል ዛዕባታት 

ብሰፊሑ ተዘትዩ።

ኣብ’ቲ ንኡስ ዞባ ንዘለዉ ብድሆታት 
ብዝምልከት ድማ፡ ክንክን ቅድመ-ሕርሲ 
ኣብ እዋኑ ዘይምጅማር፣ ተርእዮታት 
ሕርሲ ኣብ ገዛ፣ ምቁራጽ ክታበት፣ 
ትሑት ተጠቃምነት መጸበዪ ነፍሰ-
ጾራት፣ ከምኡ’ውን ሕጽረት ኣገልግሎት 
መጐዓዝያ፡ እቶም ቀንዲ ምዃኖም 
ተገሊጹ።

ኣብ ጨንፈር ጥዕና ዞባ ዓንሰባ ሓላፊ 
ኣሃዱ ጥዕና ስድራቤትን ኮምን ኣቶ 

ተኽለ ተስፋማርያም፡ ዕላማ ናይ’ቲ 
ዓውደ-ዘተ፡ ምስ መሻርኽቲ ኣካላት 
ብምትሕብባር ዝረኣዩ ጸገማት ንምፍዋስ 
ምዃኑ ብምጥቃስ፡ ክታበት መንሽሮ ክሳድ 
ማህጸን ኣብ መጻኢ ህይወት ደቂኣንስትዮ 

ኣገዳሲ ስለዝዀነ፡ ስድራቤታት ደቆም 
ከኽትቡን ተራ መሻርኽቲ ብዝሓየለ 
ክቕጽልን ተላብዩ።
ኣካያዲ ስራሕ ንኡስ ዞባ ሓመልማሎ 

ኣቶ ወልዱ ሳሚኤል ብወገኑ፡ ህላወ ኣደን 

ዕሸልን ከየረጋገጽካ ህላወ ሕብረተሰብ 
ምርግጋጽ ስለዘይከኣል፡ ኣብ’ዚ መዳይ’ዚ 
ብዕቱብ ክስራሕ፣ ኣብ መደበር ጥዕና 
ሓመልማሎ ዘሎ መጸበዪ ነፍሰ-ጾራት ድማ 
ጽገና ክግበረሉ ተላብዩ።

ንእሽቶ ቾኮላታ
ነቲ ጽሑፍ፡ ነቲ መግቢ ኣእምሮ፡ ነቲ ጥበብ፡. . . 

ኣደንጒናዮ ንኸውን ኢና። ከመይ’ልክን ቀኒኻትክን፧ 
ከመይ’ልኩም ቀኒኻትኩም፧ ዘገም ክንብልዶ ሰብ 
ኣሻቒልና ቀኒና፧ ምኽንያት ዘገምታና ነቲ ኣቐዲሙ 
ዝተሃንጸ፡ ክዅስኮስ ዝግባኦ ጥበብ ከይንድውሽን ጽፉፍ 
መገዲ ኣዶሪንና ንኣፍቀርቲ ጥበብ ከይንዕብሉኽን 
ሰገጥ ስለ እንብል’ዩ። እቲ ምኽንያት ህድኣትና፡ 
“ኦ! እግዚእ-ኣእምሮ፡ ንሓሳባትና ብግቡእ ኣብ መዓላ 
ከነውዕሎ ጥበብካ ኣይተውሕደልና፡” እና በልና 
ኣስሓኮ ስለ እንገብር’ዩ። እምበር ሳላ ትምህርቲ 
ዘየሰክፍ ዕጥቂ ዓጢቕና ኢና። ሳላ ንባብ ሓሳባትና 
በርኪቱልናስ ናብ ምውርጻጽ ኣድሂቡልና’ሎ። ሳላ 
ዝወረስናዮ ታሪኽን ዝደለብናዮ ተመክሮን ዓቕምና 
ዝፈቕዶ ልቦና ዘየዋህለልና ኣይኮንናን። ሽው! 
ሽው! ኣይጠፍኣናን’ዩ። ግዳ፡ ሕጂ ናይዚ ጠፊእናዮ 
ዝቐነና መከሓሓሲት እትኸውን ሓንቲ ንእሽቶ 
ድራማ ክንጽሕፍ ወሲንና ኣለና። ኣብዛ ክትጸሓፍን 
ክትምድረኽን እንደልያ ድራማ፥ ንተክአ ተስፋይ፡ 
ሰለሙን በርሀን ተስፋይ ቀለታን ኣራኺብና ኢና 
ብዛዕባ ኣብርሃም ሳህለ ከነዛርቦም። ኣብ ማእከል 
ምርምርን ስነዳን ከም መራኸቢ ቦታ ክንሓርየሎም 
ድማ ተመራጺ’ዩ።

ዘይተወድአ ስራሕ ሒዝና ብምምጻእና፡ ሕጂ’ውን 
እንተኾነ ብዛዕባ ዘይተወድአ ናይ መድረኽ ድራማ 
ንዛረብ ብምህላውና ይቕረታ ንሓትት። እቲ ዕላማ፡ 
ዝሰራሕናዮ ስራሕ ጥበብ ክጽብቐልና’ሞ ኣብ 
መወዳእታ ከኣ ኩላትና፡ ብዕግበት ዝኣክል፡ ሓድሕድ 
ንኽንመሳገን’ዩ። 

ንሕና ንጽሕፍ ጥራይ ኣይኮንናን። ከምቲ ልዕል 
ኢልና ኣተንቢህናዮ ዘለና፡ ኣንበብቲ’ውን ኢና። 
ተራ ኣንበብቲ እውን ኣይኮንናን፣ ምኽንያቱ፡ “እዞም 
እነንብቦም መጻሕፍቲ እንታይ ረቢሕናሎም፧ ናበይ 
ወሲዶምና፧ ስለምንታይ ኢና ነንብቦም ዘለና፧” ብምባል 
ንነብስና ወትሩ እንሓትት ሰባት ስለ ዝኾንና። በዚ 
ኮይኑ በቲ፡ ነቲ ኣብ መጽሓፍ ‘ካብ ጎርፊ ተዘክሮ. . 
.’ ናይ ኣቶ ተክአ ተስፋይን ኣብ መጽሓፍ ‘ስነኣገባብ 
ምርምርን ኣገደስቲ መጽናዕትታትን’ ናይ ኣቶ 
ተስፋይ ቀለታን ዝረኸብናዮ፡ ብዛዕባ ኣብርሃም ሳህለ 
ዝነግር ጽሑፍ፡ ኣብ ኣእምሮና ምምልላስ ኣብዚሑዎ’ዩ 
ቀንዩ። ስለዚ፡ ነዚ ሓሳብ ሓደ መዕረፊ ክንገብረሉ 
ኣለና ካብ ዝብል ተበግሶ፡ ድራማ ክንጽሕፍ ወሲንና። 
ብመሰረቱ፡ ኣብርሃም ሳህለ ጠቀስ ሓሳብ ኣብ 
ኣእምሮና ምምልላሱ፡ ብዛዕባ ቅብኣታትና፡ ስእሊታትና፡ 
ካርቱናትና፡. . . ብሓፈሻ ድማ ብዛዕባ ጥበባትና ዘሎና 
ተገዳስነት እንተ ዘይልዒሉ፡ ከም ዘይጎደለ ንእሽቶ 
መርኣያ ክኸውን ንትስፎ። 

ጥበብ፡ ኣስሪሑናን ሰሪሑናን ስለ ዝኾነ፡ 
ንተኣምራታውነት ጥበብ ኣብ ተመክሮና 
እንሰማምዓሉን እንኣምነሉን’ዩ። ካብቲ ዝገርመና ግን፡ 
ሕጂ፡ ወላ ደረጃ ዘሎዎ ናይ ጥበብ ስራሓት እና 
ሰራሕና፡ ንሰርሕ ዘለና ኮይኑ ዘይስመዓና። ወላ ነቲ 
ዝሰራሕናዮ’ውን ክንዓግበሉ ቅሩባት ዘይንመስል። እዚ 
ዓይነት ኣተሓሳስባ ካልእ ንኸነስዕብ፡ ዝበለጸ ንኽንሰርሕ 
ከም ደፋኢ ሓይሊ ክንጥቀመሉ ተመራጺ’ዩ። ኣሸበሸብ 
ናብ ዝኾነ ኣንፈት ዘይደፍእ፡ ስቕ ኢሉ ተገራጫዊ 
ሓሳብ ኮይኑ ከይተርፍ ምእንቲ ግን፡ ንነብስና፡ ባዕላትና፡ 
ወትሩ ሕሹኽ ክንብላ ክንግደድ ኢና።

ገለ ግዜያት እኮ’ሎ፥ ክንጽሕፍ፡ ክንገጥም፡ ክንስእል፡ 
ክንቀብእ፡ ክንወቅር፡ ክንዋሳእ፡ ክንዝይም፡ ክንለሀ፡ 
ክንፈላሰፍ፡ ክንምህዝ፡ ክንመራመር፡. . . ኣንቂድና 
ክንስና፡ ሓሳባት ምጥርናፍ ይኣብዩና። ኣብ ኩላትና’ኳ 
እንተ ዘይኮነ፡ ኣብ ገለ ወገናትና ዝረአ፥ ንክዉንነት፡ 
ንሕልምታትን ንሓሳባትን ብጥበብ ናይ ምግላጽ 
ጸገም የጋጥም’ዩ። ከምኡ’ውን እቲ ክበሃል ዝግባኦ 
ኣብ ልቢ ኩላትና ዘሎ ሓቂ፡ ናይ ኣቀራርባ መለሳ 
ከም ዝደሊ ምዝንጋዕ ሳሕቲ የጋጥመና። ልዕሊ 

ኣሮን ተስፋኣለም

ባህልን ስነ-ጥበብንባህልን ስነ-ጥበብን
ኤፍረም ሃብተጽዮንኤፍረም ሃብተጽዮን

ባህልን ስነ-ጥበብንባህልን ስነ-ጥበብን

ኩሉ ግን፡ ብምሉእ ወኒ ብዛዕባ 
ጥበብ ክንሓስብ ስለ ዘይጸናሕና’ዩ 
ዝመስል፣ ማለት፡ ንጥበብ 
ተወሳኺ ካልእ ሓሳብ ክነእትወሉ 
ስለ ዝጸናሕና ግዲ ኮይኑ፡ ኣብ 
ኣእምሮ ገለና መጠነ ንኡስ 
ግርጭታት በጨቕ-በጨቕ ክብል 
ተራእዩ። ሃምናን ቀልብናን 
ዝሃብናዮ ጥበብ ከመይ ከም 
ዝመስል መቸም ማንም ዝስሕቶ 
ኣይኮነን። 

ንግርጭታት ምቅላዕ፡ 
ግርንቢጥነት፡ ሕልኽላኽ፡. . . ገለ 
ካብ ምልክታት ናይ ምዝምናው 
ገይሮም ዝርእዩዎ ሰባት ኣለዉ። 
እዞም ሰባት’ዚኣቶም፡ ነዚ ነብሰ-
ነቐፌታዊ ዝዓይነቱ ኣዘራርባና 
ብዝሰምዑዎ፡ “ሕጂ ኢኹም 
ትዝምኑዉ ዘለኹም። ከምዚ 
ዓይነት ተርእዮ ካብ ድሕሪት-
ተረፍነት ንክትገላገሉ ትፍትኑ 
ከም ዘለኹም ዝሕብር ምልክት’ዩ፡
” ምበሉና። እዞም ሰባት፡ መን’ዮም ብዘየገድስ፡ ስለ 
እንሓልየሎም፡ ናብ ጌጋ ትንታነታት ንኸምርሑ 
ኣንፈት ክንህቦም ኣይንደልን። እምበር ንሕና ደኣ 
ዘምኒና ዶ ኣይኮንናን ብጥበባትና ካብ መግዛእቲ 
ዝተገላገልናን ናጽነትና ዝኣወጅናን፧ ብድፍኢት 
ጥበባትና ዶ ኣይኮንናን ከቲትና ዝመከትና፡ ኣውፊርና 
ዘእቶና፧ ክንዮ ምዝምናው ስለ ዝኸድና ዶ ኣይኮንናን 
ካብቲ “እንኮን ዓበይትን ትረኻታት” ነብስና ኣላቒቕና 
ናብ ሱረ-መሰረታትና ክንሳግም ናይ ምድላይ ሃቐነን 
ጻዕሪን ከነካይድ ዝጸናሕና፧

ንእግረ-መገድና ከነነጽሮ እንደሊ ነገር፡ እዞም “ንሕና” 
ንብል ዘለና “ሰብ ጥበብ” እቲ ዝሓለፈ ዝምልከተና፡ 
እቲ ዘሎ ጕዳይና፡ ምስቲ ዝመጽእ ድማ ድልድል 
መላግቦ ንኸውን ኮይኑ ዝስመዓና ኢና። ብሓጺሩ ነታ 
ናይ ዋንነት ስምዒትና እትበሃል ኣገዳሲት “ቾኮላታ” 
ንከይንኸስራ ኣብ ቀጻሊ ነብሰ-ክንክን ዝተጸመድና 
ግዱሳት ኢና። ብተወሳኺ፡ ካብዚ ኩሉ ዓሌት ስነ-ጽሑፍ 
ንድራማ መሪጽና ኣለና’ሞ. . . ወዮ ሓብሓቢና ዝኾንካ 
ደጀን ሰዓቢናን ኣቲ ደጋፊትና ዝኾንኪ ኣፍቃሪት 
ጥበብናን፡ ከም ወትሩ፡ ሞራልኩም ኣይፈለየና። ሰባት 
ንህይወት ተመድሪኻ ክርእዩዋ ናይ ምድላይ ባህጎም 

ልዑል ምዃኑ ኣሚንና፡ ዝብላዕ ድራማ ናይ ምስራሕ 
ተበግሶና ኣብቲ ዝድለ ዓወት ከይበጽሐ ከም ዘይተርፍ 
ከኣ ከነረጋግጸልኩም ንፈቱ። 

ኣቱም ደጀናትናን ደገፍትናን፡ ብዛዕባ ኣብርሃም ሳህለ 
ዝነግር፡ መበገሲ ዝኾነና ሓበሬታታት ኣብ ‘ካብ ጐርፊ 
ተዘክሮ. . .’ን ‘ስነኣገባብ ምርምር. . .’ን ዝብላ መጻሕፍቲ 
ብምርካብና፡ ነቶም ደረስቲ ናይዘን መጻሕፍቲ፡ ኣብዛ 
ብሕጂ እትጸሓፍ ድራማ ንክንዛረበሎምን ከነዛርቦምን 
ዝኾነ ጸገም ኣይተራእየናን። እንተኾነ፡ “ሰለሙን በርሀ 
ኣብዛ እትሕሰብ ናይ መድረኽ ድራማ፡ ስለምንታይ 
ክመጽእ ተደልዩ፧” ዝብል ሕቶ ክለዓል ይኽእል’ዩ። 
ሰለሙን በርሀ ኣብዛ ናይ ተስፋይ ቀለታ መጽሓፍ 
ብዛዕባ ኣብርሃም ሳህለ ይፈልጥ ምዃኑ ስለ ዘንበብና 
ኢና፡ ሓደ ኣፊቱ፡ ሰለስቲኦም እዞም ደረስቲ ኣብዛ 
ድራማ ንክራኸቡ ወሲንናሎም ዘለና። ብተመሳሳሊ፡ 
ነዞም ሰለስተ ደረስቲ ኣብ ድራማና ከም ገጸ-ባህርያት 
ክንወስዶም እንከለና፡ ዘከርቲ ናይ ገለ ብዛዕባ ኣብርሃም 
ሳህለ ዝተባህለ ነገራት ስለ ዝኾኑ፡ ኣፍልጦ ንከይንፈጎም 
ብምሕላን’ዩ። 

ኣብዛ ሓሲብና ድሮ ተሊምናያ ዘለና ድራማ፡ 
ፈለማ፡ ሰለሙን በርሀን ተክአ 
ተስፋይን በብመገዶም፡ መወከሲ 
ዶክመንትታት (ሰነዳት) ደልዮም 
እዮም ናብታ ዝተባህለት ቦታ፡ 
ማእከል ምርምርን ስነዳን፡ ዝኸዱ። 
ተስፋይ ቀለታ ከኣ ስርሑ 
ስለ ዝኾነት ኣብኣ ይጸንሖም። 
ሓድሕድ ሰላምታ ተለዋዊጦም 
መምጽኢኦም ምኽንያት ይነጋገሩ። 
ተክአ ተስፋይ እዩ፡ ቀዲሙ፡ ናይ ደቂ 
ሳህለ ዶክመንት እንተ’ሎ ክርኢ 
ከም ዝመጽአ ዝነግር። ኩሉ’ቲ 
ንሳቶም ኣብ ህይወቱ ዝፈጠሩሉ 
ጽልዋ፡ ኣበርክቶኦምን ካልእን ካብ 
ምዝርዛር ከኣ ኣይተቖጠበን።

ሽዑ ሰለሙን በርሀ ብዛዕባ 
ኣብርሃም ሳህለ ዝፈልጦ ከም 
ዘሎዎ ንኽነግርን ንስለ ዕላልን፡ 
“ካብዞም ኣሕዋት፡ ንኣብርሃም ከም 
ሓደ ዘይኣምነሉ ነገር ዘይገብር 
ሰብ’የ ዝዝክሮ፡” ይብል። ቀጺሉ፡ 
“ንኣብነት ኣብ እዋን ወፍሪ ቀይሕ 
ኮኾብ (ሻድሻይ ወራር)፡ ካድረታት 
ደርግ፡ ቀቅድሚ ወራር ምእዋጆም፡ 

ኣብ ኣስመራ፡ ንስነ ጥበበኛታት ኣኪቦም፡ በብሞያኦም፡ 
ነቲ ወራር ዝድግፍ ኣበርክቶ ክገብሩ ሓተቱዎም። 
ሓደ ካብ’ቶም ሞያውያን ኣብርሃም ሳህለ እዩ ነይሩ። 
ንኣብርሃም በቲ ዝነበሮ ክእለት ስእሊ፡ ንትርጕምን 
ዕላማን ወፍሪ ቀይሕ ኮኾብ ዝገልጽ ስእሊ ከበርክት 
ሓቲቶሞ። ንሱ፡ ነቲ ወራሮም ስለ ዘይድግፎን 
ስራሓቶም ቅጭ ስለ ዘምጽኣሉን፡ ‘ኣብ ህይወተይ፡ 
ቀይሕ ዝሕብሩ ኮኾብ ርእየ ስለ ዘይፈልጥ፡ ክስእሎ 
ኣይክእልን’የ፡’ ክብል ኣቕበጾም፡” እዩ ዝብል።

ነዚ ናይ ሰለሙን ዝኽሪ ዝሰምዐ ተክአ ተስፋይ 
ከኣ ብኸምዚ ዝስዕብ ገይሩ ይምልስ፥ “ኣብርሃም 
ደኣ ይብል’ዩ፣ ኣይገድፍን እዩ! ኣነ ካብ ቍልዕነቱ 
ስለ ዝፈልጦ ዝዀነ ናይ ኣብርሃም ነገር ኣይሕድሰንን 
እዩ። ይዝከረኒ፡ መባእታ ደረጃ ኣብ ቤት ትምህርቲ ገዛ 
ከንሻ እና ተማሃርና፡ ኣብርሃም ናይ ተማሃሮ ሓድሕድ 
ምጕብዕባዕ ወዝቢ ብዝሰምዐ፡ ‘ሕጂ ኣብዚ ኻብ 
ትርብሹና፡ ሓቂ እንተ’ሎኩም እቲ ኽርፍስ ንዓርቢ 
ይኹነልኩም፡’ ኢሉ ብወግዒ የቋርጾምን የቋጽሮምን 
ነይሩ። ዓርቢ ዓርቢ ካብ ትምህርቲ ተፈዲስና ድሕሪ 
እንዳ ኤቸ ናይ ባእሲ መደብ’ዩ ነይሩና። ኣብ ውሽጢ 
ቤት ትምህርትና እምባጋሮ ካብ ምግባር፡ ደገ ወጺእና 
ብቘጸራ ኢና ንበኣስ። ኣብርሃም ካብቶም ቀንዲ 
ኣካየድቲ ናይዚ ክርፍስ’ዩ ነይሩ ክትብል ትኽእል። 
ምኽንያቱ፡ ብገለ ኣጋጣሚ እቶም ተባኣስቲ ኣብ 
መንጎ እቲ ቘጸራኦም ገለ ናይ ዕርቂ ኣጋውል እንተ 
ኣርእዮም፡ ኣብርሃም፡ ‘ኣንታ፣ እንታይ ደኣ ኴንኩም፧ 
ዓርቢ ክርፍስ ከም ዘለኩም’ባ ኣይትረስዑ!’ ብምባል 
የጣቝስ ነይሩ።” 

ተክአ ተስፋይን ሰለሙን በርሀን ብዛዕባ ኣብርሃም 
ሳህለ ዝዘከሩዎ ዝኽሪ ኣስሒቑዎም፡ ተተሓሒዞም 
ክርትም! ይብሉ። ኣብ መንጎ ግን ተስፋይ ቀለታ፡ 
ፍሽኽታ ኣሰንዩ፡ ናቱ ዝኽሪ ሒዙ ኣብ ዘበገሱዎ 
ዕላል ብኸምዚ ዝስዕብ ይሓብር፥ “ዘይተሓስበ 
ብዙሕ ተዘክሩና ኣለኹም። ኣብርሃም፡ ኣብ ጋዜጣ 
‘ሓዳስ ኤርትራ’ መሃርን ኣዘናጋዕን ካርቱናት ከቕርብ 
ምስ ሓደ ትካል ናይ ውድብ ሕቡራት ሃገራት 
ይወዓዓለልካ። ብመሰረት ውዕሉ ድማ ድንቂ ካርቱናት 
የቕርብ ነይሩ። ሓደ ግዜ ግን፡ ንዘቕረባ ካርቱን፡ እቲ 
ትካል ለውጢ ክገብረላ ሓቲቱዎ። ኣብርሃም ሳህለ 
ግን ንዘይኣምነሉ ዕዮ ዘይትግብር ብምዃኑ፡ ደሊኹም 
ተቐበሉዋ፡ ጸሊእኩም ሕደጉዎ። ገንዘብኩም እንተ 
ተረፈኒ ጸገም የብለይን ኢሉዎም። ከይፈተዉ ኸኣ፡ 
ንካርቱኑ ተቐቢሎማ።”

ኣቶ ተክአ ብግደኡ፡ “ሄሄ! ሓቅኻ ኣለኻ ተስፋይ 
ቀለታ! ኣብርሃም ቀሊል ሰብ ኣይነበረን። ንዕላል 
ክኾነና፡ ኣብ ርእሲ’ዚ ናይ ካርቱን ክእለት፡ ናይ ቋንቋ 
ምልከት’ውን ነይሩዎ’ኳ’ዩ። ኣብዚ ዘምጻእካዮ እንዳ 
UN ዘጋጠመት ኩሉ ግዜ ዝዝክራ ሓንቲ ነገር ኣላ። 
ቱርጅማን ኮይኑ ሓደ ናይ ግብጃ መደብ እናመርሐ 
እንከሎ፡ እቲ ፈረንጂ ብጻዩ፡ ‘please help yours-
selves to the little chocolate’ ምስ በለ፡ ንሱ ከኣ 
ከምታ ዘላታ ክትርጉማ ስለ ዝነበሮ፡ ‘ብንእሽቶ ቾኮላታ 
ንነብስኹም ርድኡዋ’ታ!’ ኢሉዎም። ዋዛ መሲሉካ!” 
ድሕሪ ምባሉ፡ ሰለስቲኦም ትዋሕ ኢሎም ይስሕቁ።. . .

ኣትናት ደጀናትናን ደገፍትናን፡ ኣቱማት ነቐፍትናን 
ጸረብትናን፡. . . ነታ ክንጽሕፋ ወሲንና ድሮ 
ተላሊምናያ ዘለና ናይ መድረኽ ድራማ ነዚታት 
ማእከል ዝገበረት’ያ። ሓሳብና እንተ ሰሚሩልናን 
ብኹሉ ዓይነት ደገፋትኩም እንተ ኣተባቢዕኩምናን፡ 
ኣብ ቀረባ መጻኢ ክንውድኣ ተስፋታት ኣሎና። እዛ 
ድራማ ምስ ተወድአት፡ ብመገዲ ሓደ ብቑዕ መፋለጢ 
እያ ክትሕበር። እወ! ኢሂናይ ደኣ! ኣብ ቀረባ መጻኢ፡ 
ሓደ መጕልሒ ድምጺ ዝሓዘ ኳደረ፡ “ብስራት 
ንኣፍቀርቲ ድራማ! ‘ንእሽቶ ቾኮላታ’ ዘርእስታ ሓዳስ 
ናይ መድረኽ ድራማ ተዳልያትልኩም ኣላ። ‘ንእሽቶ 
ቾኮላታ’ በቲ ምኩር ዳይረክተር ተኣልያ፡ በቶም 
ህቡባት ተዋሳእቲ ክትቀርበልኩም’ያ። ቦታ ንምሓዝ 
ተቐዳደሙ! ን’ንእሽቶ ቾኮላታ’ ንመልከታ!” ብምባል 
ክእውጅ’ዩ።  

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ኣእምሮኣዊ ምዝንባዕኣእምሮኣዊ ምዝንባዕሕማም ኣእምሮ፡ ንጥዕናዊ ኩነታት 
ናይ ኣእምሮ ዝምልከት ሰፊሕ ዝርግሐ 
ዘለዎ ድኽመት ኣካላዊ ብቕዓት እዩ። 
ኣእምሮኣዊ ምዝንባዕ ተባሂሉ’ውን ይግለጽ 
እዩ። ሕማም ኣእምሮ ንኣተሓሳስባ፡ ኩነተ-
ኣእምሮ፡ ጠባይ ወዘተ ይጸሉ። ንጭንቀት፡ 
ሻቕሎት፡ ፍርሒ፡ ስኪዞፍረኒያን፡ ምዝንባዕ 
ኣመጋግባ፡ ወልፋዊ ጠባይ ከምኡ’ውን 
ካልእ ኣእምሮኣዊ ምዝንባዕ የጠቓልል።  
ዝኾነ ሰብ ምስ ግዜ ብኣእምሮኣዊ ጥዕና 

ክትንከፍ ይኽእል እዩ። እቲ ተደጋጋሚ 
ዝመጽእ ምልክት፡ ብዙሕ ግዜ ዝመላለስ 
ወጥሪን ጭንቀትን ፈጢሩ ናይ ምስራሕ 
ዕዮኻ ከሰናኽሎ ምስ ዝኽእል ግና፡ ናብ 
ኣእምሮኣዊ ሕማም ክምዕብል ከም 
ዝኽእል ምስትብሃል የድሊ። 

ሕማም ኣእምሮ ኩነታትካ ሓሚሱ ኣብ 
ዕለታዊ ናብራኻ ከቢድ ጸገም ክፈጥር 
ዝኽእል ጥዕናዊ ጸገም እዩ። ጭንቀት፡ 
ፍርሒ፡ ምርባሽ ኣእምሮ ካብቶም ኣብዚ 
ጸገም’ዚ ዝረኣዩ ሽግራት’ዮም። 
ከም’ቲ ኣካላትና እንተተሃስዩ ዝሕመና፡ 

ጸገም ኣእምሮ’ውን የሕምም’ዩ። የግዳስ 
ቃንዝኡ ንዓይንና ጎሊሑ ኣይረኣዮን እዩ። 
በዚ እዩ ድማ፡ ግዳያት ናይዚ ጸገም’ዚ 
ዝኾኑ ሰባት ክንኣሊ/ ክንሕግዝ ምስ 
ዘድልየና ዝያዳ ናይ ምዕዛብን ምስትብሃልን 
ዓቕሚ ክንገብር ዘገድደና።      
ተጽዕኖ ኣእምራዊ ሕማም ተጽዕኖ ኣእምራዊ ሕማም 

ኣብዚ እዋን’ዚ ልዕሊ 12 ሚእታዊት ካብ 
ህዝቢ ዓለም ብኣእምሮኣዊ ምዝንባዕ ይሳቐ 
ከም ዘሎ ጸብጻብ ውድብ ጥዕና ዓለም 
የመልክት። እቲ ዓቢ ስክፍታ፡ እቲ ጥዕናዊ 
ጸገም ኣፍረይቲ ዜጋታት ኣብ ዝኾኑ 
መንእሰያት ብዝለዓለ ይርአ ምህላዉ እዩ። 
ሕማም ኣእምሮ ዘለዎም ሰባት ኣብ 

ኩሉ ክፋላት ዓለም ብኣድልዎን 
ተነጽሎን ዝተሳቐዩ እዮም። እቲ ሕማም 
ዝፈጥሮ ቁጠባውን ማሕበራውን ተጽዕኖ 
ከቢድ ጥራሕ ዘይኮነ እናዛየደ ይኸይድ 
ብምዃኑ’ውን ግዳይ ናይዚ ሕማም ኣብ 
ዘለዋ ስድራቤታት ዝፈጥሮ ዕንወት ቀሊል 
ኣይከውንን።

ምልክታት ሕማም ኣእምሮ ምልክታት ሕማም ኣእምሮ 

ምልክታት ሕማም ኣእምሮ፡ ብመሰረት 
እቲ ጸገም ዝፈጥሮ ምዝንባዕ፡ ሃለዋትን 
ካልእ ረቛሒታትን ይፈላለ እዩ። 
ምልክታት ሕማም ኣእምሮ ንኣተሓስሳባ፡ 
ስምዒትን ጠባይን እዩ ዝጸሉ። ገለ ካብቶም 
ምልክታት ሕማም ኣእምሮ፦

•	 ናይ ሓዘንን ነፍሰ ምትሓትን 
ስምዒት፡
•	 ናይ ምሕሳብ ጸገም፡ ኣድህቦ 

ክትገብር ምሽጋር፡
•	 ምሂር ፍርሒን ሻቕሎትን፡ 

ከምኡ’ውን ንነብስኻ በደለኛ ጌርካ ምርኣይ፡
•	 ኩነተ-ኣእምሮ ብተደጋጋሚ 

ምቅይያር - ውዑይ ጸኒሕካ ቀልጢፍካ 
ምዝሓል ከምኡ’ውን በንጻሩ፡
•	 ካብ ኣዕሩኽካን ካልእ 

ንጥፈታትን ምንስሓብ፡
•	 ብተደጋጋሚ ናይ ድኻም 

ስምዒት ምፍጣር፡ ትሑት ሓይሊን ጸገም 
ናይ ድቃስን ምርኣይ፡
•	 ካብ ክዉንነት ምውጻእ፡ ነገራት 

ምትሕውዋስን ምህልዋስን፡

•	 ንዝገጥሙኻ ጸገማትን ወጥርን 
ክትሰግሮም ዓቕሚ ምስኣን፡
•	 ንኹነታትን ሰባትን 

ክተለልዮምን ክትርድኦምን ዘይምኽኣል፡
•	 ኣብ ኣመጋግባ ዘይንቡር ጠባይ 

ምፍጣር፡ 
•	 ናይ ስጋዊ ስምዒት ባህሪ 

ምጉዳል ወይ ምቕያር፡
•	 ልዕሊ ዓቐን ምቑጣዕን ምርባሽን፡
•	 ነፍሰ ቅትለት ክትፍጽም 

ምድላይ ወዘተ እዮም።

ሓደ ሓደ ግዜ ምልክታት ኣእምሮኣዊ 
ምዝንባዕ ብመልክዕ ኣካላዊ ጸገማት ይርአ 
እዩ። ኣእምሮኣዊ ምዝንባዕ ዘለዎም ሰባት፡ 
ቃንዛ ከስዐ፡ ቃንዛ ርእሲ፡ ቃንዛ ዓንዲ ሕቖ 
ከምኡ’ውን ክትገልጾ ዘይትኽእል ቃንዛ 
ኣካላት ከርእዩ ይኽእሉ። 

ጠቅታት ሕማም ኣእምሮጠቅታት ሕማም ኣእምሮ

ሕማም ኣእምሮ፡ ኣብ ዓለምና ካብ ኣሸጋሪ 
ሕማማት ተባሂሉ ዝጽዋዕ ሓደ ኮይኑ፡ ኣብ 
ትሕቲኡ ዝዝርዘሩ ሓያሎ ጸገማት ናይ 
ኣእምሮ የጠቓልል።
ሕማም ኣእምሮ ብዝተፈላለየ ኩነታት 

ክፍጠር ይኽእል እዩ። ብኡ መጠን እቲ 
ተርእዮታት ክፈላለን ክተሓዋወስን ግድነት 
ይኸውን። ምስ’ዚ ኩሉ ግን ኣብ ዝተፈላለዩ 

ዓይነት ዕድመን ኩነታትን ዝርከቡ ሰባት 
ዘመሳስል ባህርያትን ተርእዮታትን ይርከብ 
እዩ። 
ሕማም ኣእምሮ ብሓያሎ ጀነራውን 

(genetic) ከባብያውን ጠንቅታት ክፍጠር 
ይኽእል እዩ።

- ተወርሶኣዊ (Inherited)፦  ተወርሶኣዊ (Inherited)፦ ስድራቤትካ 
ኣቐዲሞም ብሕማም ኣእምሮ ዝተጠቕዑ 
እንተጸኒሖም፡ ግዳይ ናይቲ ጥዕናዊ ጸገም 
ክትከውን ዘለካ ተኽእሎ ሰፊሕ ምዃኑ 
እዮም ሓካይም ዝገልጹ። 
- ቅድሚ ምውላድካ ንገለ ዘይንቡር 

ከባብያዊ ጠንቅታት ምቅላዕ (Environm-
mental exposures before birth)፦  
ዕሸል ኣብ ማህጸን እንከሎ ብዘቖጥዑ 
ኩነታት ምስ ዝትንከፍ፡ ምስ ዝብረዝ፡ 
ንኣልኮላዊ መስተን ሓሺሽን ምስ ዝቃላዕ 
ንኣእምሮኣዊ ጸገም ዝተቓልዐ ይኸውን።
- ከሚካላዊ ውህደት ኣእምሮ (Brain 

chemistry)፦ ኣብ ሓንጎልና ናብ ካልእ 
ክፍሊ ሰብነትና ዝተዋህቦ መልእኽትን 
ምልክታትን ዝሰድድ ከሚካላዊ 
መስርሕ ኣሎ - ‘ኒውሮትራንስሚተር’ 
(Neurotransmitter) ተባሂሉ ይጽዋዕ። 
እዚ መስርሕ’ዚ ብግቡእ ምስ ዘይሰርሕ 
ናብ ኣእምሮኣዊ ምዝንባዕን ወጥርን 
ክንኣቱ ግድን ይኸውን።

ዓይነት ኣእምሮኣዊ ምዝንባዕዓይነት ኣእምሮኣዊ ምዝንባዕ

- ሕጽረት ኣድህቦን ዋዕን (Attent-- ሕጽረት ኣድህቦን ዋዕን (Attent-
tion Deficit Hyperactivity Disorder)tion Deficit Hyperactivity Disorder)
ንሓደ ነገር ዓቲብካ ዘይምሓዝን ጠመተ 

ዘይምግባርን፣ ውዑይ ባህርያት ምህላው፣ 
ንነገራት ሕዝ ግድፍ እናበልካ ክሳብ 
መፈጸምትኡ ክትዓዮ ዘይምኽኣል፣ ኣብ 
ሓደ ዘይምቛም፣ ገለ ካብቶም ባህርያት 
ናይዚ ዓይነት ሕማም ኣእምሮ እዮም። 
እዚ ዓይነት ኣእምሮኣዊ ጸገም’ዚ ብዙሕ 
ግዜ ኣብ ህጻናት እዩ ዝርአ።

- ኣእምሮኣዊ/ ቀልባዊ ምምዝባል (Intell-- ኣእምሮኣዊ/ ቀልባዊ ምምዝባል (Intell-
lectual Disabilities)lectual Disabilities)
ቀልባዊ/ ኣእምራዊ ምምዝባል ኣቐዲሙ 

ብዝሕታለ ኣእምሮ ክፍለጥ ዝጸንሐ ጸገም 
ኣእምሮ እዩ። እዚ ስንክልና’ዚ ካብ ግዜ 
ንእስነት ዝጅምር ኮይኑ ሕጽረት ኣብ 
ኣእምራውን ምልምማድን ማሕበራውን 
ሓፈሻዊ ርድኢትን የመልክት።
ሕጽረት ኣብ ብልሓዊ ስራሓት ከም 

ምሕሳብ፡ ኣፈታትሓ ሽግራት፡ ንድፊ፡ 
ረቂቕ ኣተሓሳስባታት፡ ናይ ምምዝዛን 
ክእለት ወዘተ ካብቶም መምዘኒታት ናይዚ 
ኣእምሮኣዊ ጸገማት እዮም። 
ኣብ መዓልታዊ ንጥፈታት፡ ኣብ 

ማሕበራዊ ርክብ፡ ኣብ ቤት ትምህርቲ፡ 
ኣብ ስድራቤታዊ ተሳትፎን ኣብ ምምራሕ 

ውልቃዊ ህይወትን ናይ ምውህሃድን 
ምልምማድን ሕጽረት ምስ ዘርኢ 
ብኣእምሮኣዊ ምዝንባዕ ይግለጽ።

- ዝሩግ ጠባይ/ ባህሪ (Conduct Diso-- ዝሩግ ጠባይ/ ባህሪ (Conduct Diso-
order)order)
እዚ ጸገም’ዚ ብመሰረት ዕድመ ክርአ 

እንከሎ፦ 
ኣብ ግዜ ቁልዕነት ዝቕልቀል ዓይነት 

ዝሩግ ጠባይ፥- እዚ ጸገም’ዚ መብዛሕትኡ 
ግዜ ኣብ ደቂ-ተባዕትዮ ዝርአ ኮይኑ፡ ቅድሚ 
10 ዓመት ዕድመ ምምልኡ ይኽሰት። 
ተደጋጋሚ ብኣካላዊ መጥቃዕትን ኣብ 
መንጎ መዘና ዘሎ ዝምድና ብምዝራግን 
ይልለ። 
ኣብ ግዜ ብጽሕና/ ጉርዝውና ዝቕልቀል 

ዓይነት ዝሩግ ጠባይ፥- እዚ ዓይነት ናይ ባህሪ 
ጸገም’ዚ ሓደ ሰብ ዕድመ ግርዝውና ምስ 
ኣተወ ብዘርእዮ ሓዲሽ ባህሪ እዩ ዝፍጠር። 

- ክልተ ጸገም ኣብ ሓደ እዋን (Bipolar - ክልተ ጸገም ኣብ ሓደ እዋን (Bipolar 
disorder)disorder)
በዚ ዓይነት ኣእምሮኣዊ ሕማም’ዚ ዝሳቐ 

ብዝሒ ህዝቢ ናይ ዓለምና ኣስታት 45 
ሚልዮን ከም ዝበጽሕ ጸብጻባት የመልክቱ። 
እዚ “ኣብ መንጎ ምሉእ ጽላለን ጭንቀትን 
መድረኽ ዝርከብ ዓይነት ሕማም 
ኣእምሮ” ተባሂሉ’ዩ ዝግለጽ። እቲ  ናይ 
ጭንቀት መድረኽ ናይ ምልህዛዝን ትካዘን 
ስምዒታት ዝርኣዮ ክኸውን እንከሎ፡ እቲ 
ናይ ጽላለ መድረኽ ግን ብዝያዳ ኣብ 
ዝበኣሰ ናይ ስምዒት ኩነታት ዝበጽሕ 
እዩ። እቲ ነንሕድሕዱ ናይ ምትኽኻእ 

መድረኽ ግና ዘገም እናበለ እዩ ዝካየድ። 
እቲ ጸገም ቀስ ብቐስ እናበኣሰ ዝኸይድ 
እዩ። 

- ቅዛነት (Depression) - ቅዛነት (Depression) 
ካብ ሕማም ኣእምሮ ኣብ ዝተፈላለዩ 

ሰባት ዝርአ እቲ ኣዝዩ ልሙድ ዓይነት 
ሕማም ኣእምሮ ቅዛነት እዩ። ብደረጃ 
ዓለም ቅዛነት ክሳብ 264 ሰባት ጸልዩ 
ይርከብ። ዝበዝሐ ንደቀንስትዮ የጥቅዕ። 
ቅዛነት ንብዙሕ ናይ ኣእምሮ ጸገማት 

እዩ ዝሽፍን። ተደጋጋሚ ኣብ ሕማቕ 
ኩነተ-ኣእምሮ ምህላው፣ ናይ ምንባር 
ህንጡይነት ምጥፋእ፡ ሓዘን፡ ዘይተገዳስነት፡ 
ነፍሰ ምትሓት፡ ድኻም፡ ድኹም ኣድህቦ፡ 
ምዕጻው ሸውሃት፡ ድኹም ድቃስ ካብቶም 
ዝረኣዩ ባህርያት ናይቲ ሕማም እዮም። 
ናይ ምልህዛዝን ትህኪትን ዝኣመሰሉ 
ተርእዮታት’ውን ቀንዲ ምልክታት 
እዮም። 

እዚ ኣእምሮኣዊ ሕማም’ዚ ኣብ ዝለዓለ 
ደረጃ ‘ዲስቲምያ’ (dysthymia) ናብ 
ዝተባህለ ጸገም ይምዕብል። ኣብ ከምዚ 
ደረጃ ዝበጽሐ ግዳይ ብቐሊሉ ናይ 
ምንጽርጻርን ናይ ምቑጣዕን ጠባይ የርኢ።

- ስኪዞፍረኒያ (schizophrenia)- ስኪዞፍረኒያ (schizophrenia)
ሓደ ካብቶም ብደረጃ ዓለም ኣሰካፊ 

እናኾነ ዝኸይድ ዘሎ ኣእምሮኣዊ ምዝንባዕ 
ስኪዞፍረኒያ እዩ። ኣብ መላእ ዓለም 
ልዕሊ 20 ሚልዮን ሰባት በዚ ጸገም’ዚ 
ይሳቐዩ ከም ዘለዉ ውድብ ጥዕና ዓለም 
የመልክት። 

እዚ፡ እቲ ግዳይ ክዉንነት ናይ ምፍላይ 
ዓቕሙ ክሳብ ዘጥፍእ ዘብጽሕ ጸገም 
ናይ ኣእምሮ እዩ። ኣብ ከምዚ ኩነታት 
እቲ ግዳይ ሰባት ይጸልኡኒ’ዮም፣ ሕማቕ 
ውዲት የዳልዉለይ ኣለዉ ወዘተ ዝብሉ 
ስምዒታት ስለ ዘሕድር ወግሐ ጸብሐ ኣብ 
ፍርሕን ጭንቀትን ይነብር። 

ስኪዞፍረኒያ ዝሓመመ ሰብ፡ ነገራት 
ናይ ምትሕውዋስ ባህሪ የርኢ። ዘየለ 
ድምጺ፡ ምልክት ወይ ተርእዮ ከም ዘሎ 
ብምቕራጽ ኣብ ሕልሚ ክህልውስ ይርአ። 

- ጽላለ (Dementia)- ጽላለ (Dementia)
ብደረጃ ዓለም ልዕሊ 50 ህዝቢ ብጽላለ 

ዝተጠቕዐ ምዃኑ ይንገር። ኣብዚ ደረጃ’ዚ 
ዝበጽሐ ግዳይ ምሉእ ብምሉእ ካብ 
ስድርኡ ወጺኡ ዘይንቡር ነገራት ኣብ 
ምስራሕ እዩ ዝዋፈር። ነገራትን ሰባትን 
ብዝግባእ ከስተብህልን ከለልን ኣይክእልን።
ጽላለ ብዝተፈላለዩ ጠንቅታት እዩ 

ዝስዕብ። ሕማምን መጉዳእትን ኣእምሮ 
ጽላለ ከስዕብ ይኽእል እዩ - ንኣብነት 
ሕማም ረሲዕ ከምኡ’ውን ወጥሪ።  

ፍወሳ ሕማም ኣእምሮ ፍወሳ ሕማም ኣእምሮ 
ፍወሳ ሕማም ኣእምሮ 

መብዛሕትኡ እዋን ምስ ስነ-
ኣእምራዊ ምኽሪ ተሳንዩ እዩ 
ዝወሃብ። እቲ ዝወሃብ ኣፋውስ 
ካብ ጭንቀት ዘዝሕል ከም 
ፓክሲል (paxil)፡ ዞሎፍት (zoloft)፡ 
ፕሮዛክ (prozac) ዝኣመሰሉ 
እዮም። እቲ መድሃኒት፡ እቲ ግዳይ 
ብኽኢላታት ብዝግባእ መርመራ 
ተገይሩሉ ዝወሃብ’ምበር፡ ብባዕልኻ 
ዝውሰድ ኣይኮነን። 

እቲ ግዳይ ግቡእ ዕረፍቲ ከም ዝረክብ 
ምግባርን ኣካላዊ ጽሬት ከም ዝሕሉ 
ምግባርን እቲ መሰረታዊ ዘቤታዊ ፍወሳ 
ምዃኑ ምስትብሃል’ውን የድሊ። 
ግዳይ ግቡእ ኣድህቦ ሂብካ፡ ድሌታቱ 

ክትርዳእ ምፍታን ካብቲ ዘለዎ ጭንቀት 
ዘናግፍ ዝበለጸ ኣገባብ ክንክን ምዃኑ 
ዘይምዝንጋዕ።

ሎሚ ኣብ ERI-TVሎሚ ኣብ ERI-TV

ሰዓት	   መደብ
10፡15	   ብሚኒስትሪ ትምህርቲ              	

          ዝዳሎ ኣካዳምያዊ መደብ
11፡45	   ደርፊ
12፡00	   ሃገራዊ መዝሙር
12፡05	   መደብ ጥበብ 
12፡30	   ዜና (ትግርኛ)
12፡50	   ዜና ስፖርት
12፡55	   ዶክመንታሪ
13፡30	   ዜና (ዓረብ)
13፡45	   ለሰ ስፖርት
15፡15	   ዳህሰሳ ሕትመት
15፡30	   ብሚኒስትሪ ትምህርቲ              	

          ዝዳሎ ኣካዳምያዊ መደብ
17፡00	   ዜና (ትግርኛ) 
17፡15	   ደርፊ
17፡30	   ዜና (ዓረብ)
17፡45	   ዶክተራት ኣብ ስትድዮ
18፡25	   ሰሙናዊ ፍጻመታት ስፖርት
19፡10	   ቀስተ ድሕነት
19፡25	   ሃሎ ቆልዑ
20፡00	   ዜና (ትግረ)
20፡15	   መደብ ሄራር
21፡00	   ዜና (ትግርኛ)
21፡25	   ፊልም እንዳ ዝማም
22፡00	   ዜና (ዓረብ)
22፡15	   መደብ ፍኖተ ሂወት
22፡30	   ዜና (እንግሊዝ)

ሸባብ
ጓል 54 ዓመት ፕሮፌሰር ካሊና 

ማሊ፡ ኣብ ወለንታዊ ኣበርክቶ 
ክትሳተፍ ኣብ ዝሓለፈ ሰሙን 
ፓሪስ ዝተራእየት ብራዚላዊት’ያ።  
ፕሮፌሰር ካሊና ማሊ፡ ብፍሽኽታ 
ደሚቓ ሰንበት 21 ሓምለ ምስ 
ማዕከን ዜና ፍራንስ 24 ኣብ 
ዝገበረቶ ቃለ-ምሕትት፡ ናብዚ ናይ 
ሎሚ ዓመት ኦሎምፒክ ፓሪስ 
ኣብ ወለንታዊ ኣበርክቶ ክትሳተፍ 
ብምባል ብዙሕ ዋጋ ከም ዝኸፈለት 
ሓቢራ። እዛ ኣብ ዩኒቨርሲቲ ከም 
እትምህር ዝሓበረት ፕሮፌሰር 
ካሊና፡ ኣብዚ ናይ ወለንታዊ 
ኣበርክቶ ንምስታፍ ዕዮኣ ከይተረፈ 
ከም ዝኸሰረት ትሕብር። እቲ 
ዝኸሰረቶ በቲ ዝረኸበቶ ከተወዳድር 
እንከላ ግን እቲ ኣብ ነብሲወከፍ 
ቃላታ እትወጽኦ ፍሽኽታ እኹል 
መግለጺ’ዩ። ፕሮፌሰር ካሊና፡ እቲ 
ኣብ ውሽጣ ዘሎ ናይ ምግልጋል 
ስምዒት፡ ምስ ኦለምፒክ ክሰማምዓላ 
ብምባል’ያ ነዊሕ ኪሎሜተር ተጓዒዛ 
ፈረንሳ ክትኣቱ ዝደፈረት። ኣብዚ 
ናይ ሎሚ ዓመት ኦሎምፒክ 
ብዙሓት ሰባት እዮም ወለንታዊ 
ኣበርክቶ ክገብሩ ብሂጎም። ኣብ 
ኦሎምፒክ ፓሪስ ወለንታዊ 
ኣገልግሎት ክህቡ ካብ መላእ 
ዓለም ብኣማኢት ኣሽሓት ዝቚጸሩ 
ወለንታውያን ከም ዝተመዝገቡ 
ኣካየድቲ ኦሎምፒክ ፓሪስ ክሕብሩ 
እንከለው፡ ካብዚኦም ድማ ሰላሳ ሽሕ 
ዝበጽሑ ወለንታውያን ከኣ ሕጹያት 
ብምዃን ኣብ ዕዮ ወፊሮም ይርከቡ። 
እዞም ኣብ ጽሬት፡ ተሳተፍቲ 
ስፖርታውያንን ዕዱማትን ኣብ 
ምትእንጋድ ዝነጥፉ ወለንታውያን፡ 
ከካብ ሃገሮም ዝመጽእሉ ናይ 
ጒዕዞን መጽለልን ወጻኢታት 

ባዕሎም ክሽፍንዎ እዮም። እዞም 
ስርሖም ራሕሪሖም ኣብ ወለንታዊ 
ኣገልግሎት ዝሳተፉ ዘለው ሰባት፡ 
ብዕዮኦም ደስታ ከም ዝስምዖም 
ይሕብሩ። 

ኣብ ዝተፈላለየ እዋን ማዕከናት 
ዜና ሃገርና ንኸም ለገስቲ ደም፡ 
ኣብ ጽሬት ኣካባቢ፡ ምእላይን 
ምንክብኻብን ሕሙማት፡ ንጽጉማት 
ወገናት ዝደጋገፉ፡ ትምህርታዊ ሓገዝ 
ዝህቡ ወገናት፡ ወዘተ. ቃለ-ምሕትት 
ኣብ ዘካይዳሎም፡ ብዕዮኦም መጠን 
ዘይርከቦ ደስታ ከም ዝስምዖም 
ክገልጹ ተዓዚብና ኢና።

ነገራት ብረብሓ ኣብ እንዕቅነሉ 
ዘለና እዋን፡ ንሰባት ወለንታዊ 
ኣበርክቶ ንኽገብሩ ዝደፋፍኦም ዘሎ 
እንታይ’ዩ ክንብል ግድን’ዩ። ነዚ 
ሕቶ ማእከል ገይሩ መርበብ ሓበሬታ 
www.healthdirect.gov.au 
መልሱ ኣቕሪቡ ይርከብ።

ወለንታውነት ብዘይ ክፍሊት 
ንኻልእ ሰብ ንምሕጋዝ ግዜና፡ 
ጕልበትናን ዓቕምናን እንውፍየሉ 
ተግባር እዩ። እዚ ተግባር ከኣ 
ወግዓውን ዘይወግዓውን ተባሂሉ 
ይግለጽ። ዘይወግዓዊ ወለንታዊ 
ተግባር ንስድራና፡ ንኣዕርኹትናን 
ካልኦት ቀረብትናን እንህቦ ሓገዝ ወይ 
ኣበርክቶ ክኸውን እንከሎ፡ ወግዓዊ 
ኸኣ ኣብ ውዳቤታት ወይ ኣብ 
ናይ ሕያውነትን ዘይመኽሰባውያን 
ትካላት ተጠርኒፍ ንሕብረተሰብና 
እንህቦ ወለንታዊ ኣገልግሎት’ዩ። 
ካብ ወግዓዊ ይኹን ዘይወግዓዊ 
ወለንታዊ ኣበርክቶ እንጽበዮ 
ሕልናዊ መኽሰብ እንተ ዘይኰይኑ 
ዝዀነ ክፍሊት የብሉን።

ወለንታዊ ኣገልጋሊ ምዃን 
ብሓፈሻ ብዙሕ ረብሓ’ዩ ዘለዎ። 
ወለንታዊ ኣበርክቶ ነብሰ-ኽብርና 
ኣበሪኹ፡ ናይ ህይወት ትርጉምን 
ዕላማን ከም ንረክብ ይገብር። 
ከምኡ’ውን ወለንታውነት ጸቕጢ 
ኣፋዂሱ ናይ ቅዛነት ስምዒታት 
ንኸይስምዑና ይገብር። ብተወሳኺ፡ 
ወለንታውነት ኣብ ሕብረተሰብና 
ብእንህቦ እወታዊ ስምዒት ዝምድናና 
ከም ዝመሓየሽ ይገብር። 

ብዙሓት ኣብ ወለንታዊ ዕዮ 
ዝሳተፉ ወገናት፡ ካብ ወለንታዊ 
ኣበርክቶ ብዙሕ ረብሓ ከም ዝረኽቡ 
ይሕብሩ። ካብቲ ትርጉምን ደስታን 
ዝፈጥረሎም ዕዮ፡ ብዙሕ ረብሓ 
ከም ዝረኸቡ ይገልጹ።  ወለንታዊ 
ኣበርክቶ፤

• ስምዒት ዓወትን ዕላማን 
ክፈጥረልና ዝኽእል ተግባር’ዩ

• ወለንታዊ ዕማም ኣብ 
እነሰላስለሉ፡ ኣካል ሕብረተሰብና 
ኮይኑ ከም ዝስምዓና ይገብር

• ወለንታዊ ዕዮ ክንፍጽም 
እንከለና፡ ነብሰ-ክብርናን ርእሰ-
ተኣማምነትናን ብምብራኽ ብዛዕባ 
ነብስና ጽቡቕ ምስሊ ክንሕዝን 
ጽቡቕ ስምዒት ከም ዝስምዓና 
ይገብር

• ወለንታዊ ዕዮ ዕቑር ክእለትና 
ከነውጽእ፡ ተውህበና ምስ ሰባት 
ብምክፋል ሓድሽ ሞያ ክንምሃርን 
ፈጠራዊ ዓቕምናን ብምብራኽ ናይ 
ስራሕ ህይወትና ሚዛን ከም ዝሕዝ 
ይገብር

• ወለንታዊ ኣገልግሎት ካብ 
ማሕበራዊ ተነጽሎ ኣናጊፉ፡ ንጽምዋን 
ቅዛነትን ክንምክት ሓይሊ ይህበና

• ኣብ ወለንታዊ ኣገልግሎት 
ከማና ወለንታዊ ኣበርክቶ ክገብሩ 
ዝተበገሱን ኣበርክቶና ዝቕበሉን 
ሰባት ከም ዝተኣሳሰርናን ዋጋ ከም 
ዝስምዓናን ዝገብሩ ሓደሽቲ ሰባት 
ክንላለ የኽእለና

• ወለንታዊ ኣግልግሎት ኪኖ 
ውልቃዊ ማሕበራዊ ረብሓውን 

ከም ዘለዎ ይሕበር። ወለንታዊ 
ዕዮ ሓደሽቲ ሰባት ሕድሕድ 
ከም ዝፋለጡ ብምግባር ጥዑይ 
ሕብረተሰባዊ ዝምድና ክፍጠር 
ዘኽእል ተግባር’ዩ።

• ወለንታውነት ሓድሽ ማሕበራዊ 
ክእለታት ክነማዕብል ዕድል 
ይፈጥረልና።

ብጥቕልሉ፡ ወለንታዊ ኣገልግሎት፡ 
ህይወት ናብ ሓድሽ ምዕራፍን 
ለውጥን ዘሰጋግር ተግባር’ዩ። እቲ 
ንሰጋገሮ ምዕራፍ ከኣ እወታዊ 
ምዃኑ ፈጸምቱ ብምሉእ ልቦም 
ዝገልጽዎ’ዩ።

ወለንታዊ ኣብርክቶ ናይ ብሉጻት 
ሰባት ዕዮ’ዩ። ወለንታውያን ኪኖ 
ነብሶም ኣርሒቖም ዝጥምቱ 
ዝፍጽምዎ ዕዮ’ዩ። ወለንታውያን 
ወትሩ ብሉጻት ሓሰብቲ’ዮም። 
ብሉጻት ሓሰብቲ ድማ ወትሩ 
ተጠለብቲ’ዮም። ብሉጻት ሓሰብቲ 
ፈታሕቲ ጸገም ክዀኑ እንከለው፡ 
ውዳበ ክሃንጽ ዝኽእል ሓሳብ 
ኣይሓጽሮምን። ተወሃሂዶም ሓድሽ 
መሳልል ዕቤት ክሓዅሩን ናይ 
ዓወት ጎጆ ክፈጥሩ ኣይጽገሙን። 
ከምኡ’ውን ወለንታውያን ብዛዕባ 
መጻኢ ትስፍዋት እዮም። ብሉጻት 
ሓሰብቲ ንነብሶም ኣብ ምሕረት 
ዘይብሎም ሰባት ኣየውድቕዋን 
ወይ ከታልልዎም ኣይፈቕዱን። 
ወለንታውያን ሓገዝ ክህቡን ሓገዝ 
ክቕበሉን ኣይወላወሉን።  እቶም 
ብሉጽ ኣተሓሳስባ ዘማዕብሉ ሰባት፡ 
ዋላ’ውን ኣብ ተኣፋፊ ኵነታት 
ንነብሶም ባዕሎም እዮም ዘማሓድሩ። 
ብሓጺሩ ብሉጻት 

ሓሰብቲ ዕውታት እዮም። 
ወለንታውያን ሰባት ድማ ብሉጻት 
ሰባት’ዮም።

ኣብርሃም ዮሃንስ (ወዲ ዕቋር)ኣብርሃም ዮሃንስ (ወዲ ዕቋር)

ሓበሬታን ጎስጓስን እዚ ተወርዋሪ ሓበሬታን ጎስጓስን እዚ ተወርዋሪ 
ሓይሊሓይሊ

ሓሳባትሓሳባት

ሸባብሸባብ
ሃሃ ማማ መመ ተተኤኤ

ወለንታውነትወለንታውነት

ዕምባባታት ምትካልን ምክንኻንን 
ዘሐጕሳን ዘሐብናን መንእሰይ 
ነበረት። ካንሸሎኦምን ውሽጢ 
ቤቶምን ብዕምባባታት ከም 
ዝውቅብ ገይራቶ ነበረት። ፍቕርን 
ምክንኻንን ዕምባባታት ዝመሃረታ 
እኖሓጎኣ’ያ። ዝረኣየቶ ጽቡቕ 
ዕምባባ ኣብ ካንሸሎኣ ኽህሉ 
ኽቱር ድሌት ነበራ። በዚ ኸኣ 
ኣብቲ ኸተማ ብጽባቐን ብዙሕነትን 
ዕምባባታት ካብ ናታ ዝበልጽ 
ትሕዝቶ ዝነበራ ገዛ ኣይነበረትን። 

ሓደ መዓልቲ፡ ኣብ ሓደ መጽሔት 
ስእሊ ናይ ዝዓንበበት ተኽሊ 
ረኣየት። እታ ተኽሊ ንቝመትን 
ንጐድንን ጽቡቕ እትዓቢ፡ ክሳብ 
2 ሜትሮ ዝበጽሕ ቍመት ነበራ። 

ሱራፌል ተ.ሱራፌል ተ. ንዓና ዘይረኣየና ፍረ ጻዕርናንዓና ዘይረኣየና ፍረ ጻዕርና
ዕምባባኣ ክቕላዕ እንከሎ ግርማኡ 
መዳርግቲ ኣይነበሮን። ከምኡ ዝበለ 
ዕምባባ ርእያ ስለዘይትፈልጥ ኣብ 
ገዛኣ ክትህሉ ደለየት። ኵሉ ዝከኣላ 
ገይራ ኸተምጽኣ ሓለነት። ከም 
ዝሓሰበቶ’ውን ድሕሪ ብዙሕ ጻዕሪ፡ 
ዘርኢ ናይታ ተኽሊ ረኸበት። ቦታ 
ኣለማሊማ ብምቕናይ፡ ብድሕሪ 
ገዛኦም ኣብ ዝነበረ ቅርዓት፡ ናብ 
ነጸላ መንደቕ ጎሮቤቶም ኣጸጊዓ 
ተኸለታ። ተኸናኸነታ ድማ።

እታ ተኽሊ ዕብየታ ቕልጡፍ 
ነበረ። ድሙቕ ቀጠልያ ዝሕብሩ 
ቘጽላ ኣጕላዕሊዑ፡ ጨናፍራን ጕንዳን 
ከም ዘይርአ ዀነት። ገና ዕምባባኣ 
ኸየወጽአት’ኳ ምልክዕቲ ነበረት። 

እታ መንእሰይ፡ መዓልቲ ድሕሪ 
መዓልቲ ማይ ኣስተየታ፡ ኰስኰስታ፡ 
ዳህሰሰታን ክንዲ ምንታይ ጽብቕቲ 
ምዃና ነገረታን። እንተዀነ ዕምባባ 
ናይ ምውጻእ ኣመት ኣየርኣየትን።

እታ መንእሰይ፡ ድሕሪ’ቲ ኣዋርሕ 
ዝወሰደ ዘየዕርፍ ክንክን፡ ኣብ 
ቅድሚ እታ ተኽሊ ደው ኢላ 
ሓሰበት። ክትዕምብብ ዘይምኽኣላ 
ኸኣ ቒር በላ። ቈሪጻ ኻልእ ተኽሊ 
ኽትተክል’ውን ሓሳብ መጽኣ። 
ኣብቲ ጎሮቤት እትቕመጥ መንእሰይ፡ 
በቲ ዃና ተቐልቀለት’ሞ ናይ ንግሆ 
ሰላምታ ተለዋወጣ። እታ መንእሰይ 
ቀልጢፋ ናብቲ ናይቲ ተኽሊ 
ሓሳባታ’ኳ እንተ ተመልሰት፡ እታ 
ጎሮቤት ግን ኣይሓደገታን።

ኣነቓቓሒ ዛንታልቦናልቦና

“ኣመስጊንና ኢና ኸኣ፡” በለታ 
ጎሮቤት።

“ናይ ምንታይ?” መለሰት 
መንእሰይ።

“ንግሆ ንግሆ በዛ ተኽልኺ ኽንዲ 
ምንታይ እፍሳህ ኣለኹ ኣይትፈልጥን 
ኢኺ። ከምዚ ዓይነት ዕምባባ ኣብዚ 
ናትኪ ዀነ ኣብ ካልእ ቦታ ርእየ 
ኣይፈልጥን። ማራ’ያ እተደንቐኒ፡” 
ክትብል መለሰት። እታ መንእሰይ 

ዝሰምዓቶ ክትኣምኖ ኣይከኣለትን። 
እናጐየየት ናብቲ ሓደ ኻንሸሎ 
ብምኻድ ነታ ተኽሊ ረኣየታ። 
ካብቲ ብስእሊ ዝረኣየቶ ንላዕሊ 
ብዝምስጥ መልክዕ ዓምቢባን 
መቺኡዋን ረኣየት። ብሓደ ሸነኻ 
ጥራይ ዓምቢባ ምርኣያ ገረማ። 

ናይቲ ንሕና እትደኽሞ ጽቡቕ 
ውጽኢት፡ ንዓና ስለ ዘይተራእየና 
ኣየፍረናን ማለት ኣይኰነን።

ብስም ነጂብ ንጉሰ ተወልደመድህን ዝተመዝገበ፡ ብቁ.ፍ.ዋኒን 
ASL00043205 ዝኾነ፡ ኣብ ዞባ ማእከል ን/ዞባ ዕዳጋ ሓሙስ ጎደና 
ሞጎሎ ቁ.ገዛ 93 ዝርከብ ናይ ድኳን ትካለይ፡ ንወ/ሮ ልዋም ጎይትኦም 
ተመልሶ፡ ኣድራሻ ዞባ ማእከል ን/ዞባ ዕዳጋ ሓሙስ ጎደና 116-1 ቁ.ገዛ 
106 ካብ ዕለት 01/03/2026 ክሳብ ዕለት 28/02/2027 ኣካርየዮ ስለ 
ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

 ነጂብ ንጉሰ ተወልደመድህን 
ሕጋዊ ወኪል ፌቨን ተወልደመድህን ገብሩ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ኣብ ኣስመራ ዞባ 2 ምም/01 ጎደና ‘ሀ’ ቁ.ገዛ 7/13 ቁ.ሎታ 102 ቁ.ፓርቸላ 
‘A’ ዝርከብ፡ ኣብ ኮሚሽን ኣባይቲ ብቁ.ምስክር ወረቐት 104234 መወከሲ ቁጽሪ 
117214 ብስም ወረስቲ ነፍ/ተስፋይ ገሰሰው ወ/ሮ ለተብርሃን ገብረማርያም ምስ 
9 ደቀን ዝተመዝገበ ገዛ ብዘረጋገጽናዮ ውርሻ መሰረት ናብ ስምና ከነሰጋግሮ 
ስለ ዝደለና፣ ዝቃወም እንተሎ፡ ኣብ ውሽጢ 30 መዓልታት፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ይግባይ ተባሂልሉ 
እንተኾይኑ ናይ መወዳእታ ውሳነ ሒዙ ናብ ቤ/ጽ/ፓብሊክ ኖታርን ካዳስተርን 
ይቕረብ፡። ተቓውሞ እንተ ዘይቀሪቡ ግን ኦርጂናል ሰነዳተይ ኣቕሪበ ጉዳየይ 
ከፈጽም ምዃነይ እሕብር።

 ወ/ሮ ኣበባ ተስፋይ ገሰሰው

ቶማስ ሓይልኣብ ተስፋይ ምስ ብዓልቲ ቤተይ ኣድያም ዮውሃንስ፡ 
ኣብ ዞባ ማእከል ከተማ ኣስመራ ምም/ ከባቢ ቲራቮሎ ፕሎት ‘‘81’’ 
ቁ.ፓርሰል/ዞን ASP00007000  ፓርሰል ‘‘N’’ ዝርከብ ኣብ 149.85 
ት/ሜተር ዝተደኮነ ገዛ፡ ብመለለይ ቁ.ንብረት 1፡005277/2’’ ብስመይ 
ዝተመዝገበ ዘይንቀሳቐስ ንብረት ገዛ ስለ ዝሸጥክዎ’ሞ ናብ ዓዳጋይ 
ከመሓላለፍ ስለ ዝደለኹ፣ ዝቃወም እንተሎ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ 
ውሳነ (ይግባይ ተባሂሉ እንተኾይኑ) ሒዙ ኣብ ውሽጢ 30 መዓልቲ 
ናብ ቤት ጽሕፈት ፓብሊክ ኖታሪን ቤት ጽሕፈት ሃገራዊ ካዳስተርን 
ይቕረብ።

ኣቶ ቶማስ ሓይልኣብ ተስፋይ ምስ ብዓል ቤተይ ኣድያም ዮውሃንስ

ኣብ ዞባ ማእከል ከተማ ኣስመራ ምም/ጎዳይፍ ጎደና ተጋደልቲ 1A 714 ኣብ 
ቤት ጽሕፈት ካዳስተር ብንብረት ቁጽሪ መዝገብ 54239/89829 ውዕል ቁጽሪ 
165/2000 ዝተመዝገበ ገዛ፡ ብስም ነፍ/ሂወት ዳቱ ተኽለ ብውርሻ ናብ ውላዳ 
ማርዮ ፋውድ ወልደሚካኤል ስም ከመሓላልፍ ስለ ዝደለኹ፣ ዝቃወም እንተሎ፡ 
ኣብ ውሽጢ 30 መዓልቲ፡ ሕጊ ብዝእዝዞ መስረት ኣብ ቤት ፍርዲ መአገዲ ትእዛዝ 
ወይ ይግባይ ተባሂሉ እንተኾይኑ ኸኣ ናይ መወዳእታ ውሳነ ሒዙ ናብ ቤት 
ጽሕፈት ፖብሊክ ኖታዮን ቤት ጽሕፈት ካዳስተርን ይቕረብ። 

ወኪል ሙሴ ጋይም

ኣብ ዞባ ማእከል ንኡስ ፓራዲዞ ጎደና -- ቁ.ገዛ -- ብቁ/ፍቓድ ዋኒን 
ASL00031929 ናይ ቤት መስተ ትካለይ፡ ንወ/ሮ ኣዛሚት ርእሶም 
ሃብተሚካኤል፡ ኣድራሻ ዞባ ማእከል ን/ዞባ ፓራዲዞ  ጎደና -- ቁ.ገዛ-- ካብ 
ዕለት 31/08/2026 ቁ.መዝ420/2026 ብውህብቶ ስለዝሃብክዎ፡ ብስም 
ወሃቢ ዝኽፈሎ ዕዳ ኣለኒ ወይ ይግባኣኒ እዩ ዝብል እንተደኣ ሃልዩ፡ እዚ 
ምልክታ እዚ ካብ ዝወጸሉ ዕለት ጀሚሩ ክሳብ ሰላሳ መዓልቲ፡ ስልጣን 
ንዘሎዎ ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም 
ኣካል ከምዘየለ ተቖጺሩ ናብ ስም ተቐባሊ ውህብቶ ከምዝመሓላለፍ 
አፍልጥ። 

ርእሶም ሃብተሚካኤል ወልደማርያም

1ይ ቤት-ፍርዲ ዞባ 
ማእከል ኣስመራ

ወ/ሮ ለምለም እስቲፋኖስ በራኺ፡ 
ብዓል ቤተይ ገብረማርያም ኣበራ ወልዱ 
ስለዝዓረፈ፣ ኣነ ምስ 9 ደቀይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን3/11/26 ኣብ ቤ/ፍ 
9ይ መጋባእያ ቁ.32 ይቕረብ።

ወ/ሮ ስካሎራ ኣውሮራ ሳንቶ፡ እቲ ነፍ/
ሄሪት ይሕደጋ ግደይ ሃውኪ ዝገደፈትለይ 
ውህብቶ ይጽደቐለይ  ስለ ዝበለት፣ 
ዝቃወም እንተሎ፡ ን3/11/26 ኣብ ቤ/ፍ 11 
መጋእባያ ቁ.44 ይቕረብ።

ወ/ሮ ትብለጽ ተኽለብርሃን እያሱ፡ ብዓል 
ቤተይ ገብረስላሴ ተስፋጼን ነጋሲ ስለዝዓረፈ፡ 
ንዓይ ናይ መጻምዲ መሰለይ ይተሓለወለይ፡ 
1 ወድና ድማ ወራሲ ምዃኑ ይረጋገጸሉ 
ስለ ዝበለት፣ ዝቃወም እንተሎ፡ ን10/11/26 
ኣብ ቤ/ፍ 7ይ መጋባእያ ይቕረብ።

ኣብ መንጎ ከሳሲት ወ/ሮ ኣምለሰት 
መዓሾ እንግዳ ተኸሰስቲ ኣቶ ወንድምነህ 
ጌታሁን ስዩም፡ ቢንያም ቀላቲ በራኺ፡ 
ዘሎ ናይ ትግባረ ውዕል ክርክር፡ ተኸሰሰቲ 
ኣቶ ወንድምነህ ጌታሁን ስዩም፡ ቢንያም 
ቀለታ በራኺ፡ ንዓኹም ዝምልከት ክሲ 
ቀሪቡልኩም ስለ ዘሎ፡ ብኣካል ወይ 
ብሕጋዊ ወኪል ን12/11/26 ኣብ ቤ/ፍ 6ይ 
መጋባእያ ቁ.41 ቅረቡ። እንተዘይቀሪብኩም 
ጉዳይኩም ኣብዘየለኽምሉ ክረአ ምዃኑ 
ነፍልጥ።

ወ/ሮ ነብያት ጎይትኦም ተስፋገርግሽ፡ 
ብዓል ቤተይ ክብሮም ብርሃነ ኣርኣያ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ ን4 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን3/11/2026 ኣብ ቤ/ፍ 
ይቕረብ። 

1ይ ቤት-ፍርዲ ዓዲ 
ጓዕዳድ

ናትናኤል ፍስሓጼን ኣስካለ ምባል 
ተሪፉ፡ እስራኤል ፍስሓጼን ኣስካለ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 

ን5/11/26 ኣብ ቤ/ፍ ይቕረብ።

1ይ ቤት-ፍርዲ ሰረጀቓ 
እምባደርሆ

በይሉል ኣማን ዓሊ ምባል ተሪፉ፡ ቢላል 
ኣማን ዓሊ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን28/10/26 ኣብ ቤ/ፍ 
ይቕረብ።

 ርብቃ ግደ ገንደር ምባል ተሪፉ፡ ርብቃ 
ገደ ገንደር ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን28/10/26 ኣብ 

ቤ/ፍ ይቕረብ።

1ይ ቤት-ፍርዲ ድባርዋ

ገብረማርያም ገብረስላሴ መብራህቱ፡ 
ኣነ ምስ 1 ሓፍተይ ናይ ኣዴና 
ኣስገደት ተስፋገርግሽ ቀሺ ገብረ 
ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን3/11/26 

ኣብ ቤ/ፍ ይቕረብ ።

1ይ ቤት-ፍርዲ መንደፈራ

ሓመድኑር ማሕየዲን ምባል 
ተሪፉ፡ መሓመድኑር ማሕየዲን ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን17/11/26 ኣብ ቤ/ፍ ይቕረብ።

ነገሰት ዑቕበ ገብሩ ምባል ተሪፉ፡ ኤልሳ 
ዑቕበ ገብሩ ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን17/11/26 ኣብ 
ቤ/ፍ ይቕረብ።

ትርሓስ ኣስፍሃ ዑ/ገርግስ፡ ብዓል ቤተይ 
መልኣከ ርእሶም ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 3 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን3/11/26 ኣብ 

ቤ/ፍ 1ይ መጋባእያ ይቕረብ።

1ይ ቤት-ፍርዲ ደቀምሓረ

ከሳሲት ሳባ ጨዓይ ፍትዊ፡ ተኸሳሲ 
ተስፋልደት ገብረእግዚኣብሄር፡ ናይ 
ሓዳር ክሲ ቀሪቡልካ ስለ ዘሎ፡ ብኣካል 
ወይ ብሕጋዊ ወኪል ን6/11/26 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

መርሃዊት ኣብርሃ መልኣከሰላም ምባል 
ተሪፉ፡ መርሃዊት ኣብርሃ ወልደስላሴ 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን30/10/26 ኣብ ቤ/ፍ ይቕረብ።

ከሳሲት ሽዋይነሽ ኪዳነ ወልዱ፡ ተኸሳሲ 
ዘርኡ ተኽለ፡ ናይ ሓዳር ክሲ ቀሪቡልካ 
ስለ  ዘሎ፡ ብኣካል ወይ ብሕጋዊ ወኪል 
ን3/11/26 ኣብ ቤ/ፍ ቅረብ።

ት/ዕድመ ኤልሳ ምስግና ምባል ተሪፉ፡ 
ሉልያ ምስግና ገብረ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን6/11/26 

ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ወ/ሮ ኣስመረት ግርማይ ሞጐስ፡ ብዓል 
ቤተይ የማነ ገብረመድህን ተመልሶ 
ስለዝዓረፈ፡ ኣነ ምስ 2 ደቁ ወረስቲ ምዃንና 
ይረጋገጸልና ስለ ዝበለት፣ ዝቃወም እንተሎ፡  
ብ12/11/26 ኣብ ቤ/ፍ ይቕረብ።

ወ/ሮ ትዕበ ብርሃነ ተኽለ፡ ብዓል ቤተይ 
ክብሮም ብርሃነ ኣርኣያ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን13/11/26 ኣብ 

ቤ/ፍ ይቕረብ።

1ይ ቤት-ፍርዲ ዓዲ 
ቐይሕ

ወ/ሮ ሓሊማ ኣቡበከር ሓሚድ፡ ስም 
ጓለይ፡ ጀምዓ ሮሞዳን ሽፋ ምባል ተሪፉ፡ 
ጀምዓ ሮሞዳን መሓመድሽፋ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/10/26 ኣብ ቤ/ፍ ይቕረብ።

ወ/ሮ ሓሊማ ኣቡበከር ሓሚድ፡ ስም 
ጓለይ፡ ሓያት ሮሞዳን ሽፋ ምባል ተሪፉ፡ 

ሓያት ሮሞድን መሓመድሽፋ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን27/10/26 ኣብ ቤ/ፍ ይቕረብ።

ሳሊሓ መሓመድ ሳሊሕ ኣሕመድ 
ምባል ተሪፉ፡ ሳሊሓ ሳሊሕ ኣሕመድ 
ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን27/10/26 ኣብ ቤ/ፍ ይቕረብ።

ወ/ሮ ስዕዲ መሓመድ፡ ኣኮይ ኣደም 
ዓብደልሓይ ዓሊ ስለዝዓረፈ፡ ኣብ ዝንቀሳቐስ 
ይኹን ዘይንቀሳቐስ ንብረት ኣነ ምስ 
1ሓፍተይ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን5/11/26 ኣብ 

ቤ/ፍ ይቕረብ።

1ይ ቤት-ፍርዲ ዓረዛ

ተስፋሚካኤል ጐይትኦም ሃብተ ምባል 
ተሪፉ፡ ሰመረ ጐይትኦም ሃብተ ተባሂሉ 
ይተኣረመለይ ስለ ዝበለ፣ ዝቃወም እንተሎ፡ 
ን19/10/26 ኣብ ቤ/ፍ ይቕረብ።

ወ/ሮ መርሃዊት ክብርኣብ ገብረመድህን፡ 
ብዓል ቤተይ ገብሩ ኢሳቕ ተኽለ 
ስለዝተሰወአ፡ ናይ መጻምዲ መሰለይ 
ይተሓለወለይ፡ 4 ደቁ ድማ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን21/10/26 ኣብ ቤ/ፍ 
ይቕረብ።

ቅሳነት ሃበ ጐይትኦም፡ ስም ኣደይ ሰናይት 
መዓሾ ገብረመድህን ምባል ተሪፉ፡ ሰናይ 
መዓሾ ገብረመድህን ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን22/10/26 
ኣብ ቤ/ፍ ይቕረብ።

ወ/ሮ ጅሮም ጸሃየ ገብረሂወት፡ ስም ት/
ዕድመ ተመስገን ዓንዶም ቀለታ ምባል 
ተሪፉ፡ ሃኒባል ናስሕ ቀለታ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን16/10/26 ኣብ ቤ/ፍ ይቕረብ።

መርሃዊት ኣለም መኮነን ምባል ተሪፉ፡ 
ድሌት ኣለም መኮነን ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን19/10/26 

ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ገነት ግደይ በራኺ፡ ብዓል ቤተይ ደስታ 
ኪሮስ ተላ ስለዝዓረፈ፡ ኣብ ዝንቀሳቐስ ይኹን 
ዘይንቀሳቐስ ንብረት ኣነ ምስ 8 ደቁ ወረስቲ 
ምዃንና ይረጋገጸልና ስለ ዝበለት፣ ዝቃወም 

እንተሎ፡ ን22/10/26 ኣብ ቤ/ፍ ይቕረብ።

1ይ ቤት-ፍርዲ ጊንዳዕ

ሑመድ ስዒድ ዑስማን ምባል 
ተሪፉ፡ መሓመድስዒድ ዑስማን ኢብራሂም 
ተባሂሉ ይተኣረመለይ ስለ ዝበለ፣ ዝቃወም 

እንተሎ፡ ን19/10/26 ኣብ ቤ/ፍ ይቕረብ።

1ይ ቤት-ፍርዲ 
ቶኾምብያ

ወ/ሮ ሓጎሳ ሕድራይ ቀለታ፡ ብዓል ቤተይ 
ጊላይ ሽማይ ገብረ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 9 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን20/10/26 ኣብ 

ቤ/ፍ ይቕረብ። 

ሓበሬታ
ሃገራዊ ማሕበር ብድሆ ኤርትራ

ኩሉ መዳያዊ ሓቅታት ኤች.ኣይ.ቪ. ንምፍላጥ 
ናብ ሃገርዊ ማሕበር ብድሆ ኤርትራ 
ኣገልግሎት ምኽሪ ብተሌፎን ደውሉ ።

ሰዓታት ስራሕ ካብ ሰኑይ ክሳብ ዓርቢ ንግሆ 
8:00-12;00 ቅ.ቀትሪ ምሸት ድማ ካብ 2:00 – 6:00 ድ.ቀትሪ ብቁ. 
ስልኪ 110179 ደውሉ ።

ቁ.ሳ.ፖስጣ 5537: E-Mail: bidhonational@gmail.com

ስቕታ ጎዳኢ እዩ ደውሉ ብዛዕባ ኤች.ኣይ.ቪ ብግልጺ ንዘራረብ !!!  

ኣቶ ኤፍሬም ገብሪኤል ሚላኖ፡ ዝተፈቕደሎም ናይ መሸጢ መድሃኒት ንግዳዊ ትካሎም፡ 
‘‘ፋርማሲ ኪዳነ ምህረት’ (PHAMACY KIDANE MHRET) ተባሂሉ ክስየመሎም 
ስለዝሓተቱ፡ እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ፡ ኣብ 
ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ ዝቃወም 
ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ኣቶ ተኽሉ ዑቕባስላሴ ኣብርሃ፡ ዝተፈቕደሎም ናይ ቤት ትምህርቲ ምምራሕ 
መኪና ንግዳዊ ትካሎም፡ ‘‘ቤት ትምህርቲ ምምራሕ መኪና ኪዳን’ (KIDAN 
DRIVING SCHOOL) ተባሂሉ ክስየመሎም ስለዝሓተቱ፡ እዚ ናይ ንግዲ ስም 
ቅድሚ ምምዝጋብና ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ 
ቤት ፍርዲ መአገዲ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ 
ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ብስም ኣቶ/ወ/ሮ ጅምዓ ስለማን ሳልሕ፡ ብቁጽሪ ፍቓድ ዋኒን DAL 0076 ቁጽሪ 
መዝገብ DAR-0063 ኣብ ዞባ ደቡብ ን/ዞባ ዓዲ ቐይሕ ዓዲ/ከተማ ዓዲ ቐይሕ ዝርከብ 
ናይ G-22 ትካለይ፡ ንወ/ሮ ትርሓስ ዑቕባዝጊ ተስፋይ፡ ኣድራሻ ዞባ ደቡብ ን/ዞባ 
ዓዲ ቐይሕ ዓዲ/ከተማ ዓዲ ቐይሕ ምም/ከ/ሕሽመላ - ተሌፎን 07400809 ካብ ዕለት 
01/10/2026 ክሳብ ዕለት 31/12/2029 ኣካርየዮ ስለ ዘለኹ፣ ዝቃወም እንተሎ፡ እዚ 
ምልክታ’ዚ ካብ ዝወጸሉ ዕለት ጀሚሩ ኣብ ውሽጢ 30 መዓልቲ፡ ስልጣን ንዘለዎ ቤት 
ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ክራይ 
ውዕል ሕጋዊ ምዝገባ ከምዝፍጸመሉ አፍልጥ። 

ብስም ኣቶ/ወ/ሮ ከዲጃ ዓብደላ ኢብራሂም፡ ብቁጽሪ ፍቓድ ዋኒን DAL 2396 ቁጽሪ 
መዝገብ DAR-2074 ኣብ ዞባ ደቡብ ን/ዞባ ዓዲ ቐይሕ ዓዲ/ከተማ ዓዲ ቐይሕ ዝርከብ 
ናይ G-22 ትካለይ፡ ንወ/ሮ ኣብርሀት ብርሃነ ጻድዋ፡ ኣድራሻ ዞባ ደቡብ ን/ዞባ ዓዲ 
ቐይሕ ዓዲ/ከተማ ሕሽመላ - ተሌፎን 07259744፣ ካብ ዕለት 01/10/2026 ክሳብ ዕለት 
01/10/2028 ኣካርየዮ ስለ ዘለኹ፣ ዝቃወም እንተሎ፡ እዚ ምልክታ’ዚ ካብ ዝወጸሉ ዕለት 
ጀሚሩ ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ክራይ ውዕል ሕጋዊ ምዝገባ 
ከምዝፍጸመሉ አፍልጥ። 

ኣብ ዞባ ደቡብ ን/ዞባ መንደፈራ ዓዲ/ከተማ መንደፈራ፡ ብቑጽሪ ፍቓድ ንግዲ 11147 ቁጽሪ 
መዝገብ 09657 ዝርከብ ናይ ዝርዝር ሃለኽቲ ትካለይ፡ ንኣቶ/ ወ/ሮ ሳሙኤል ፍስሃየ፡ ኣድራሻ 
መንደፈራ ዞባ ደቡብ ን/ዞባ መንደፈራ ዓዲ/ከተማ መንደፈራ ብዕለት 3/3/2026 መዝ. 
29/26 ብውህብቶ ስለ ዝሃብክዎ/ዋ፡ ብስም ወሃቢ ዝኽፈሎ ዕዳ ኣለኒ ወይ ይግባኣኒ እዩ ዝብል 
እንተድኣ ሃልዩ፡ እዚ ምልክታ’ዚ ካብ ዘወጸሉ ዕለት ጀሚሩ ኣብ ውሽጢ 30 መዓልቲ፡ ስልጣን 
ንዘለዎ ቤት ፍርዲ ተቓውሞኡ የቕርብ። እንተዘይ ኮይኑ፡ ዝቃወም ኣካል ከምዘየለ ተቖጺሩ ናብ 
ስም ውህብቶ ተቐባሊ ከምዝመሓላለፍ ነፍልጥ።

ሩታ ፍስሃየ

ኣብ ዞባ ማእከል ንኡስ ዞባ ኣባሻውል ምም/ከባቢ ኣብ ሓድሽ ዓዚ ዝርከብ ገዛ፡ 
መወከሲ ቁጽሪ 118160 ቁ.ሊብሬቶ 101581 ብስም ተኽኣ ኣርኣያ ዘሙይ +9 
ዝፍለጥ ገዛ ኦርጅናል ሊብሬቶ ስለ ዝጠፈኣና፡ ረኺበ ወይ ብዕዳ ሒዘዮ ዝብል እንተልዩ፡ 
ብቁ.ቴሌፎን 07568269/07189312 ይሓብረኒ፣ እንተዘይኮይኑ፡ መተካእታ ካብ ኮ/
ኣባይቲ ከውጽእ ምዃነይ እሕብር።

ዳዊት ተወልደ

ኣብ ዞባ ማእከል ንኡስ ዞባ ኣርባዕተ ኣስመራ፡ ጎደና 131-24 ቁ.ገዛ 51 መለለይ 
ቁ.ASD 00038185 ዚፕ 1A131 ብስም ነፍ/ኣርኣያ ሰጊድ ዝፍለጥ ገዛ፡ ቁ.ምስክር 
ወረቐት ኦርጂናል 123349 መ/ቁጽሪ 136246 ስለ ዝጠፈኣና፣ ብዕዳ ሒዘዮ ወይ 
ረኺበ ዝብል እንተልዩ፡ ብቁ.ቴሌፎን 07218306 ይሓብረኒ። እንተዘይኮይኑ፡ ካብ 
ኮሚሽን ኣባይቲ መተካእታ ከውጽእ ምዃነይ እሕብር።

ነጋሲ ተወልደ

1ይ ቤት-ፍርዲ ማይ ምነ

ወ/ሮ ጓዕዳድ ሃይለማርያም ኪዳነ፡ ብዓል 
ቤተይ ገብረዮናስ ኣበራ ኣርኣያ ስለዝተሰወአ፡ 
ንዓይ ናይ መጻምዲ መሰለይ ይተሓለወለይ፡ 4 
ደቅና ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን10/11/26 ኣብ ቤ/ፍ 
ይቕረብ።

1ይ ቤት-ፍርዲ ከረን

ባሕሮ ተኽለ ተስፉ ምባል ተሪፉ፡ ኣና ተኽለ 
ተስፉ ተባሂሉ ይተኣረመለይ ስለ ዝበለት፣ ዝቃወም 
እንተሎ፡ ን11/11/26 ኣብ ቤ/ፍ ይቕረብ።

ወ/ሮ ኣዜብ ሃብተማርያም መንግስ፡ ኣደይ 
ማና ሙሳ ወልዱ ስለዝዓረፈት፡ ኣነ ሓንቲ ጓላ 
ጥራይ ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን19/10/26 ኣብ ቤ/ፍ 
ይቕረብ።

 1ይ ቤት-ፍርዲ ገለብ

ሳልሕ መሓመድኑር ምባል ተሪፉ፡ ሳልሕ 
መሓመድ መስመር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን30/10/26 ኣብ ቤ/ፍ 
ይቕረብ።

ዓብዳላሂ እስማዒል እዙዝ ምባል ተሪፉ፡ዓብዱ 
እስማዒል እዙዝ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን30/10/26 ኣብ ቤ/ፍ 
ይቕረብ።

ኣብ ኣስመራ ዞባ 2 ምም/01 ጎደና ‘ሀ’ ቁ.ገዛ -- ቁ.ሎታ 102 ቁ.ፓርቸላ ‘A’ ዝርከብ፡ 
ኣብ ኮሚሽን ኣባይቲ ብቁ.ምስክር ወርቐት 104887 መወከሲ ቁጽሪ 117284/117285 
ብስም ኣዴና ነፍ/ተኽለ ተድላ ምራጭ ዝተመዝገበ ገዛ፡ ብዘረጋገጽናዮ ውርሻ መሰረት 
ናብ ስምና ከነሰጋግሮ ስለ ዝደለና፣ ዝቃወም እንተሎ፡ ኣብ ውሽጢ 30 መዓልታት፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ይግባይ ተባሂሉሉ 
እንተኾይኑ ናይ መወዳእታ ውሳነ ሒዙ ናብ ቤ/ጽ/ፓብሊክ ኖታርን ካድስተርን ይቕረብ፡
። ተቓውሞ እንተ ዘይቀሪቡ ግን ኦርጂናል ሰነዳተይ ኣቕሪበ ጉዳየይ ከፈጽም ምዃነይ 
እሕብር።

 ወ/ሮ ኣብርሀት ደበሱ

ሓያል ሰውራ፡ ሓያል ሃገር       ኣብ ታሪኽ እዛ እንነብረላ ዓለም፣ 
ብዙሓት ሰውራታትን ሰውራውያን 
ተቓለስትን ተቐልቂሎም እዮም። 
ካብዞም ኣብ ብዙሓት ሃገራት ዝተፈጥሩ 
ሰውራውያን ተቓለስቲ፣ ገለ ሓፋሽ ህዝቢ 
ሒዞም ምስ ዘበገሱዎ ኣተሓሳስባታት 
ብደፋእቲ ሓይልታት ተደፊኦም ዝጠፍኡ፣ 
ገለ ገሊኦም ሸቶኦም ወቒዖም ጽልዋኦም 
ክንዮ’ቲ ዝበጽሕዎ ናይ ዓወት ምዕራፍ፣ 
ሃገር መስሪቶም ወይ ሃኒጾም ብደረጃ 
ዓለም’ውን ኣብነታውያን ክስመዩ ርኢና 
ኢና።
      ሰውራ ኤርትራ ከኣ ኣብ ታሪኽ 

ዓለም ካብ ዝተቐልቀሉ ሰውራታት 
ብኣብነት ክጥቀስ ይኽእል። እዚ ምስ 
ሰውራ ቻይና፡ ሰውራ ቬትናም፡ ሰውራዊ 
ኩባ፡ ሰውራ ኣልጀርያ ክስራዕ ዝኽእል 
ሰውራዊ ቃልሲ ኤርትራ እምበኣር፣ በቲ 
ኣብ ዓወት ዝበጽሓሉ ወተሃደራዊ ቃልሲ 
ጥራይ ዘይኮነ፣ በቲ ዝሃነጾን ዝተጎዓዘሉን 
ብሉጽ ሰውራዊ ክብርታት፣ ነጻ መስመርን 
ስነ-ሓሳብን ዝገደፎ ጽልዋታት፣ ድሕሪ 
ምምስራት ሃገረ ኤርትራ ከም መርሓ 
ዝምርሓሉ ዘሎ ክብርታት ምስቶም 
ዕዉታት ሰውራታት ክምዘን ይከኣል።
       እቲ ምንታይ፡ ኣብ ዓወት ዘብጽሖ 

ወተሃደራውን ስነ-ምግባራውን ባህልታት 
ዓቂቡ፣ ነቶም ክብርታት ብዝግባእ ኣብ 
መዝገብ ወሪቑ፣ ኣብ ሓድሕድ ካልኦት 
ሰውራታት ይኹን ሃገራት ዝሃነጾ ዕዉት 
ርክባትን ምትሕግጋዝን ምስ ሕብረተሰብ 
ዝነበሮ ማሕበራዊ ዝምድናታት፣ ሰውራ 
ኤርትራ ከም ሰውራ ጥራይ ዘይኮነ 
ብኹለንተናኡ ሓያል መሪሕነትን 
ብስነ ምግባር ዝተሃንጹ ሰውራውያን 
ተቓለስትን ወኒኑ’ዩ። ንኻልኦት ንኣሽቱ 
ሰውራታት’ውን ኣብ ምሕጋዞም ዝለዓለ 
ተራ ተጻዊቱ።
እዚ ካብ ንእሽቶ ሃገርን ህዝብን ዝተፈጥረ 

ጽኑዕ ሰውራ፣ ብኣረዳድኣይ ሓያል ሰውራ 
ኮይኑ ክወጽእ ወይ ክዕወት ዝኸኣለ፡ 
ካብቲ ንዕኡ ዝፈጠረ ሓያል ሕ/ሰብ ስለ 
ዝተፈጥረ’ዩ። ከመይሲ፡ ሓያል ሕብረተሰብ 
ሓያል ሃገር ይፈጥር። ኣብዚ ሓሳብ’ዚ 
ምርኩስ ብምግባር፣ ህዝቢ ኤርትራ 
ብድሲፕሊን ዝተሃንጸ፣ ባዕሉ ብዝፈጠሮ 
ሕጊ እንዳ’ባ ተማእዚዙ ዝኸይድ፣ ኣብ 
ሓድሓድ ተጎራባቲ ሕብረተሰብ ዝምድናን 
ኣኽብሮትን ስለ ዘለዎ’ዩ።
እዚ ከምዚ ዝበለ ብኹለንተናኡ ህኑጽ 

ሕብረተሰብ፣ ካብ ዝተፈላለየ ሰባውን 
ተፈጥሮኣውን ጸገማት፣ ብሕብረት 
እናተደጋገፈን እናመከተን ከም ዝመጽእ 
ርዱእ ይኸውን። በዚ ጽባቐ’ዚ ኣቢሉ ድማ 
ነቲ እናተተኻኽአ ዝመጸ መግዛእታዊ 
ስርዓታት፣ በቲ ኣቐዲሙ ዝተለማመዶ ወይ 
ናቱ ዝገበሮ ናይ ምጽማምን ምስትውዓልን 
ልቦናታት ከከም እዋኑ ክስዕሮ ክኢሉ።
ከምቲ ጸላእቲ ዝምነይዎ ወይ’ውን ኮይኑ 

ክርእዩዎ ዝብህጉ ድኹም ሕብረተሰብ 
ክኸውን ኣይከኣለን። ኣብ መንጎኡ 
ንረብሓኦም ዘገልግል፣ ብገንዘብ ዝሽመት 
ድኹም ጉጅለ ወይ ውልቀ ሰብ እናፈጠሩ 
ከም ብርቱዕ ዘራጊቶ፣ ነቲ ጽንዓት 
ኤርትራውያን ክዘርጉ ዘይፈንቀሉዎ 
እምኒ የልቦን። እንተኾነ፡ ጸገማት ዝጻወር፣ 
ኣብ ጽንኩር እዋን መሊሱ ዝትርንዕ 
ሕብረተሰብ ኮይኑ፣ ነቲ እከይ ሓሳባቶም 
ከስምር ኣይከኣለን።
ብሕጊ እንዳ’ባ ዝምእዘዝ፡ ሽግራት 

ዘለሊ፡ ዕላማ ገዛእቲ ሓይልታት ብኣግኡ 
ዝፈልጥ፡ ነቶም ዝጋገዩ’ውን ብእኩብን 
ብውልቀን እናረኸበ ዝምዕድ፡ ብፍላይ’ኳ 
ኣብቲ ረቂቕን ብቐሊሉ ክህሰ ይኽእል’ዩ 
ዝብሉዎን ቀቢላ፣ ብሄርን ሃይማኖትን ዘለዎ 
ሓድነታዊ ጽባቐ ልዑል ኮይኑ ረኺቦሞ። ዮውሃንስ ሃብተገርግሽ (ጆን ሜራ)

ብጥበብ እምበር ብሓይሊ ክስዕርዎ 
ከም ዘይክእሉ ተገንዚቦም፣ ገንዘቦምን 
ፍልጠቶምን ብጥበብ ኣዋፊሮምዎ። 
እንተኾነ፡ ኤርትራዊ ጥበብ ዝያዳኦም 
ኮይኑ ጸኒሑዎም። ክሳብ ለይተ ሎሚ’ውን 
ጥበብ ኣብ ርእሲ ጥበብ፣ ገንዘብ ኣብ 
ርእሲ ገንዘብ፣ ተንኮል ኣብ ርእሲ ተንኮል 
ካብ ምእላም ቦኺሮም ኣይፈልጡን። 
ናይ ዘንተ እለት ዕዮ ገዛኦም ዝወሰድዎ 
ይመስሉ። 
ስለዚ፡ በዚ ሽርሕታት ካብ ዝተሳሕለ 

ሕብረተሰብ’ዩ ንዓለም መስተንክር ዝኾና 
ሰውራ ኤርትራ ተፈጢሩ። ከም ኩሉ 
እከይ ፈተነ፣ ከም ወርቂ ብሓዊ ተፈቲኑ 
ዓብን ጽኑዕን ሰውራ ኮይኑ። ዕላማታቱን 
ራኢኡን ንጹር፣ ናይ ሓባር ሰውራ ፈጢሩ 
ናይ ሓባር ብልጽግትን ውሕስትን ሃገር 
ክፈጥር ኩሉ ዝከኣሎ ገይሩ፣ ተዓዊቱ። 
ንኻልኦት ሰውራታት’ውን ኣብነት ሓያል 
ሰውራ ኮይኑ።
 ርሑቕ እንከይከድና ኣብ ኣህጉርና 

ዘለዉ ሰውራውያን ተቓለስቲ ኢና ዝብሉ፡ 
ንመባድልቲ ከም ዝተፈጥሩ፡ ቆልዓ ሰበይቲ 
ናይቲ ዝቃለሱሉ ሕብረተሰብ እናጨወዩ፡ 
መባድልቲ ገንዘብ ይሓቱ። ብሓይሎም 
ቦታታት ኣብ ዝሓዙሉ፡ ንጹር ዕላማታቶም 
ነጊሮም ዋሕስ ክንዲ ዝኾንሉ፡ ኣዋልዱ 
ክዕምጹ፡ ንብረቱ ክምንጥሉዎ ይረአዩ። 
ነቲ ዝቃለሱዎ መንግስቲ፡ ብቓጻ ኣብ 
ክሳድ እናጸንሑ ክቐትሉዎን ምሕላፍ 
ክኸልእዎን እምበር፡ ንረብሓ ሃገር ዘቐደመ 
ዝበሉዎ ዕላማታቶም ብተግባር ክርእዩዎ 
ኣይፈተኑን። አረ ብቐንዱ ብኻልኦት 
ናይ ጎረባብቲ ይኹኑ ናይ ርሑቕ 
ደለይቲ ጽቡቕ ብዝበሃሉ ዓመጽቲ፡ 
ገበትቲ፡ ንረብሓኦም ጥራይ ደው ብዝበሉ 
እናተማእዘዙ ንመንግስቶም ከፈራርሑ 
ዝተፈጥሩ ይመስሉ።
ኣብ ፖለቲካዊ፡ ወተሃደራዊ ብቐንዱ 

ከኣ ኣብ ሰውራዊ ኣተሓሳስባ ከምዚ 
ዝበለ ዘይንጹርን ዝንቡዕን ዕላማ፡ ኣብቲ 
ናይ ቃልሲ መድረኽ ይኹን ድሕሪኡ 
ብዘይካ ዕንወት ራህዋ ክርከቦ ዝሕሰብ 
ኣይኮነን። ከም መጸውዒ ግና ሰውራዊ 
ቃልሲ ከስሚ ይኽእል። ዕላማኡ፡ 
ኣተሓሳስባኡን ክብረቱን ኣሕሊፉ 
ዝህብ ሰውራኸ እንታይ ዓይነት ሰውራ 
ክበሃል!፧ ወይ’ውን ዝተዓወተ ሰውራዊ 
ሓይሊ ኣብ ደረጃ መንግስትነት ምስ 
በጽሐ፡ ነቲ ኣብቲ ዝለዓለ ብራኸ ዘብጽሖ 
መንገድታት ዝርስዕ፡ ወይ’ውን ሰውራዊ 
ነብሱ ደርብዩ ዘመናውን ምስሉይን ገጽ 
ዝለበሰኸ ከመይ ቢልካ ሰውራዊ ተቓላሳይ 
ምንባሩ ከእምነካ!፧ ከመይሲ፡ ሓያል ሰውራ 
ሓያል ኣተሓሳስባኡ ክዕቅብ ግዴታ’ዩ። 
ዋላ’ውን ካብ ሰውራዊ ቃልሲ ተሰጋጊሩ 
ሃገር ፈጢሩ ወይ’ውን መንግስቲ ተኪኡ 
ክሰርሕ መልክዕ እንተ ቀየረ፡ ነቲ ዘዐወቶ 
መርሓታት ኣብ ዝኽረ ሰውራዊ ልቡ 
ወይ መዝገቡ ከስፍሮ ክኽእል ኣለዎ። 
እቲ ጸኒሕ ሰውራዊ ጥበቡ’ውን ኣብ ጉዕዞ 
መንግስትነት ክጥቀመሉ ይግባእ።
ሰውራ ኤርትራ፡ ዘይከም ካልኦት 

ዕዉታትን ዘይዕዉታትን ሰውራታት፡ እቲ 
ኣብ እግሪ ተኽሉ ዝሃነጾ ወይ’ውን ካብቲ 
ንዕኡ ዝፈጠሮ ሕብረተሰብ ሒዝዎ ናብ 
ሜዳ ዝኸደ ብሉጽ ክብርታት፡ መሊሱ 
ብሉጽ ከም ዝኸውን ገይሩ’ዩ ክሰርሓሉ 
ዘንቀደ። ንረብሓ ሕብረተሰብ ዝቃለስ 
ሓይሊ ምዃኑ ኣብ ኣእምሮ ነፍሲ 
ወከፍ ተቓላሳይ ናይ ቃልሲ ዕላማታቱ 
ጽሒፉ’ዩ። ተኲሱ ዝጭምት ጥራይ 
ዘይኮነ፡ ጥበቡን ትሕዝቶኡን ዘካፍል፡ ንጹር 
ዕላማታቱ እናነገረ ዝውድብ፡ ካብ ኩሉ 
ሃገርን ሕብረተሰብን ከም ዝዓቢ ብተግባር 

ዘርእይ፡ ካብታ ዘይብሉ ዝመቅልን 
ንውላዱ ብድልየቱ ዘጋድልን ሕብረተሰብ 
ከም ዝህሉ ገይሩ።
ዋላ’ኳ ካብቲ ሰውራዊ ኣተሓስባ ወጺኡ 

ዲሞክራስያዊ መንግስቲ ክተክል ዕላምኡ 
እንተኾነ፡ እቲ ኣብ ሰውራ ዝሃነጾ ንጹርን 
ንኹሉ ሕብረተሰብ ኣማእኪሉ ዘቃልስን 
ዝነበረ ክብርታቱ ግና፡ ነዊሕ ከም 
ዘሰጎሞ ስለ ዝፈልጥ ካብ ምቕጻሉ ካልእ 
ኣማራጺ ክወስድ ኣይሓለነን። ሰውራዊ 
ኣተሓሳስባኡ ምስቲ ካብ መግዛእቲ ሓራ 
ዝወጸ ባህልን ኣተሓሳስባን ሕብረተሰቡ 
ኣላፊኑ ወይ ጸንቢሩ፡ ንዕላማታቱ ብዝግባእ 
ኣነጺሩ ውሕስትን ብልጽግትን ሃገር ኣብ 
ምህናጽ ሓቢሩ ይሰርሕ ኣሎ።
ኣብ ዓለም፡ ከም ሰውራ ኤርትራ ዝኣመሰሉ 

ወነንቲ ዕላምኦም ዝኾኑ ተቓለስትን 
ብሰንኪ’ቲ ዝሓዝዎ ወይ ዝምርሑሉ 
ሰውራዊ ኣተሓስባታት ዕላማኦም ከዕወቱ፡ 
ኣብቲ ዝቃለሱሉ ህዝብን ሃገርን ኮነ ኣብ 
ጎረባብቲ ልዑል ጽልዋ ስለ ዝፈጥሩ፡ በቶም 
ንሽግር ዘመሓድሩ ዓመጽትን ገበትቲን 
ምዕራባውያን ሓይልታት ዝፍተው 
ኣይኮኑን። ከመይሲ፡ እቲ ተሪርን ንጹርን 
ዝዕላማኡ ሰውራዊ ሓይሊ፡ “ንረብሓና 
ከገልግለል ኣይክእልን’ዩ!” ዝብል ዝንቡዕ 
ኣረኣእያ ስለ ዘለዎም’ዩ።
ብቐንዱ ሓያል ሰውራዊ ውድብ 

ኣንጻር መግዛእቲ፡ ጨቋኒ ወይ ድማ 
ኣንጻር’ቲ ንገዛእ ህዝቡ ዝዕምጽ ወይ 
ብፍትሒ ዘየማሓድር መንግስቲ’ዩ 
ቃልሲ ዘለዓዕል። ከምዚ ዝበለ ሓያል 
ኣተሓሳስባ ዝውንን ሰውራዊ ውድብ 
ናብ ስልጣን ምስ ዝድይብ ድማ፡ ገበትቲ 
ሓይልታት ዳግማይ ኣብታ ሃገር ክህልዉን 
ጸጋታት ሃገር ክዘምቱን ስለ ዘየፍቅድ፡ 
ብዘይካ እቶም ኣተሓሳስባኦም ዝሸጡ 
ሰውራውያን ተቓለስቲ ኢና ዝብሉ፡ 
እቶም ኣብ መትከሎም ጽኑዓት ኮይኖም 
ዝግስግሱ ብዙሕ እዋን ኣደራዕን መከራን 
ክረኽቡ ይረአዩ።
ሰውራ ኤርትራ፡ ድሕሪ ምምስራት ሃገረ 

ኤርትራ ብምዕራባውያን ዝጎንፎ ዘሎ 
ብድሆታት፡ እቲ ካብ ሜዳ ሒዙዎ ዝመጸ 
ንጹርን ናጻ ሕርያ ዘለዎን ናይ ቃልሲ 
መንፈስ ስለ ዝሓየለ’ዩ። ብናጽነቱ ኣብ ዋጋ 
ዕዳጋ ክኣቱ፡ ዝሃነጾ ክብርታቱ ከም መርሓ 
ከይግልገለሉ ናይ ነዊሕ ጠመተኡ ኣብ 
ተግባር ከየውዕል ስለ ዝተደልየ’ዩ። ድሕሪ 
ምምስራት ሃገር፡ ከም ዝበዝሓ ክብረንን 
ክብሪ ሕብረተሰበንን ኣሕሊፈን ዝሃባ 
ሃገራት ሳልሳይ ዓለም ክብሩ ኣሕሊፉ ስለ 
ዘይሃበ፡ ንኸትገልጾ ዝኸብድ መሰናኽላት 
እናጻወዱ፡ ኣብ ቀጻሊ ሸንኮለል ከንብሩዎ 
ይፍትኑ። እቶም ናይ ምዕራባውያን 
ሓሳባት ኣሜን ኢሎም ተቐቢሎም ሃገር 
ክመርሑ ዝፈተኑ ሰውራውያን ተቓለስቲ 
ኢና በሃልቲ፡ ኣብ ከመይ ዝበለ ደረጃ ከም 
ዘለዉ ድማ ንዓለም ብሩህ’ዩ።
ከምቲ ሓደ ሓደ እዋን ሽግራት 

ንጽቡቕካ ዝኾኑ፡ ዝሓለፉ ናይ መግዛእቲ 
ዓመታት፡ ሕብረተሰብ ኤርትራ ጸዋር፡ 
ብሽግር ዘይሰዓር፡ ብተንኮላት ዘይድህለል፡ 
ነዊሕ ዘቋምት፡ ጸላኢኡ ዘለሊ ኮይኑ 
ክቕጽል ኣኽኢሉዎ እዩ። እንሆ ድማ 
ክሳብ ለይተ ሎሚ ሕብረተሰባዊ ሓድነቱ 
ዓቂቡ፡ ብዝኾነ ይኹን ናይ ግዳም ሓይሊ 
ዘይትድፈር ሃገር ፈጢሩ፣ ናይ ዕብየትን 
ብልጽግናን ተስፋታቱ በርሃው ኣቢሉ 
ይርከብ። እዚ ሓቂ’ዚ በቲ ኣብ ከባቢና 
ኣብ ዝርከባ ሃገራት ዘሎ ሰላምን ርግኣትን፡ 
አረ ኣብ ብዙሓት ዘይማዕበላ ሃገራት 
ዘሎ ኩነታት ክምዘን ይከኣል’ዩ። 
እዚ እናኾነ፡ እቲ ኣብ ባይታ ዘሎ ሓቂ 

ዓበይትን ገበትትን ሃገራት፡ ነቲ ካብ ፈለማ 

1950ታት ይኹን ቅድሚኡ ህዝቢ 
ኤርትራ ዝነበሮ ሃገር ናይ ምምስራት 
ጥሙሕ፡ ኣብ ልዕሊ’ቶም ናይ ሽዑ 
ዝነበሩ ገዛእትን ጨቆንትን ሓይልታት 
ዝነበሮ ጽልኢ፡ ሕግን ስርዓትን እንዳ’ባ 
ተኺሉ ባዕሉ ብዝቕልሶ ፍትሓውን 
ዲሞክራስያውን ስርዓተ ምሕደራ 
ዝመሓደር፡ ኤርትራ ብፈደረሽን ክትቁረን 
እንከላ ዘንጸባረቖ ዘይጸዓድ ተቓውሞ፡ 
ብድሕሪኡ’ውን ናብ በረኻታት ኤርትራ 
ብምኻድ ንዝመስረቶ ሰውራዊ ቃልስን 
ሰውራዊ ኣተሓሳስባን ብጥርጣረ ዓይኒ ስለ 
ዝረኣዩዎ፡ ወትሩ ብዓይነ- ንስሪ ክሕልዉዎ 
ጸኒሖም።
እዚ ኣብዚ እዋን ዘሎ ጽልኣትን ኣብ 

ነፍሲ ወከፍ ደቒቕ ዝኣልምዎ ሽርሒታትን 
ድማ ሱር ክፍኣት ስለ ዘለዎ’ዩ። እቲ 
ምንታይሲ፡ ንሓንቲ ብገዛእ ርእሰይ 
ክመሓደር’የ፡ ናጻ ሕርያይ ክኽተል’የ 
ዝበለት ሃገር፡ “ኖእ! በዚ ዝበልናኪ ኢኺ 
ትኸዲ!” ክትብላ ዘይኮነሲ፡ “ስርቂ፡ ዓመጽን 
ቅትለትን ዘይብልኪ፡ ናቱ እምበር ዘይናቱ 
ዘይደሊ ንቑሕ ሕብረተሰብ ስለ ዝወነንኪ 
ብኣብነት እትጥቀሲ ሃገር ኢኺ!” ክትበሃል 
ምተገብአት።
እቲ ሰይጣናዊ ፍትሒ ሃብታማት 

ሃገራት ግና፡ ብቕልውላው እትመሓደር 
ዓለም ክትህሉ ስለ ዝደሊ፡ ኤርትራ 
እትበሃል ሃገር ናይ ጽቡቕ ኣብነት ኮይና 
ስለ ዘሸገረቶም ክኸሱዋን ክእግዱዋን ናይ 
ፍትሒ ስርሖም ዘንጊዖም ይርከቡ። ነቲ 
ጽኑዕ ሰውራዊ ኣተሓሳስብኡ ኣብ ግብሪ 
ኣውዒሉ፣ ሃገር ካብ ሕሰምን ናይ ወትሩ 
ኲናትን ተጻብኦን ሓራ ገይሩ፣ ናይ ምዕባለ 
መደባቱ ዝሕንጽጽ መሪሕነት ጸለሎ 
ክቕብኡ፣ ነዚ ዘይ ከም ካልኦት ኣህዛብ 
ክብሩ ብዓሌትነት፣ ብሄርን ሃይማኖትን ኣብ 
ዋጋ ዕዳጋ ዘየእተወ ህዝቢ ኤርትራ ድማ 
ሓድሕዱ ከፋልሱዎ፡ ተንኮልን ናይ ረብሓ 
ግንዖታትን ከኾልሱዎ ካብ ምቅላስን 
ምሕላምን ኣይዓረፉን።
ህዝቢ ኤርትራ ብኹለንተናኡ ህኑጽ 

ሕብረተሰብ’ዩ ምባል ዘሰክፍ ኣይኮነን። 
ተኽሊ ዕንጉለ ድማ ዕንጉለ እምበር ወይኒ 
ኣይተፍርን’ያ። መግዛእቲ መሪሩ፡ ህዝቢ 
ተጨቊኑ ናጽነት ናፊቑ በረኻ ወጺኡ፣ 
ሓያል ሰውራ ፈጢሩ ብቕልጽሙ ሃገር 
ኣምጺኡ፣ ኣውሒሱ። እዚ በዚ መስርሕ 
ዝመጸ ሰውራን ሰውራዊ ኣተሓሳስባን፡ 
ካብቶም ዕዉታት ሰውራ ዓለምና 
ዝፈልዮ የብሉን። ካብ ኩሉ ድማ፡ እቲ 
ካብ ሕብረተሰቡ መምዩ ዘማዕበሎ ወይ 
ብሰውራዊ መንገዲ ተርጒሙ ዝተጋደለሉ 
ባህሊ፡ ሕግን ድስፕሊንን ከኣ ቀንዲ 
ጽባቐኡ’ዩ።
ሰራዊት ኣብ ሓደ ዓዲ ምስ ዝኣቱ 

ኣብ ወሰን ዓዲ ኮይኑ፡ እቲ ህዝቢ ክሳብ 
ዘዐንግሎ ብዓቕሊ ይጽበ። ምስ ወከልቲ 
ዓዲ ተላዚቡ ይመክር። ህዝቢ ዘይፈተዎ 
ብሓይሊ ኣይዘምትን። ኣየበሳብስን። 
ኣዋልዱ ኣይዝርፍን። ኮታ ኣንጻር ሰውራዊ 
ቃልሱን ዕላማታቱን ኣየተግብርን። እቲ 
ዘገርም፡ ዋላ’ውን ነቲ ኣንጻሩ ዝዓጠቐ 
ወገኑ፡ ተዓሲቡ ዝመጸ ወተሃደር ይኹን 
ገባራይ፡ ካብ ከምዚ ዝበለ ተግባራት 
ክሕየብ ይምሕጸን።
ነቶም ዋልታ ሃገሮምን ሓበን ህዝቦምን 

ዝኾኑ፡ ብድስፕሊኖም ዝፍለጡ ሓይልታት 
ምክልኻል ኤርትራ ንምስይጣን፡ ብዙሕ 
ክበሃል ጸኒሑ እዩ። ከምቲ “ሰራቒ ኩሉ 
ሰብ ከምኡ ሰራቒ’ዩ ዝመስሎ” ዝበሃል፡ 
ናይ ዓለምና ሃብታማትን ሓያላትን 
ዝበሃላ ሃገራት እውን፡ ነቲ ዝኸሳሉ ግናይ 
ተግባራተን ስለ ዝመስላ’የን ኩለን ሃገራት 
ከምኡ ዝመስለን። ወይ’ውን ካልኦት 

ሃገራት ብሃብትን ስልጣነን ማዕረ ማዕሪአን 
ከይስጉማ፡ ናይ ክፋእ መጻወድያአን 
ክዝርግሓ ድቃስ ዝስእና። ከመይሲ፡ 
ትሕዝቶ ኣህጉር ኣፍሪቃ ካብ ናይ ዓለምና 
እቲ ዝበዝሐ ሚእታዊት ዝሽፍን’ዩ። ነዚ 
ክግብቱ ከካብ መረበቶም ኣሽሓት ኪሎ 
ሜትራት ተጓዒዞም’ዮም። ንጆግራፍያዊ 
ኣቀማምጣ ኣፍሪቃ በብዝጥዕሞም 
ተማሲሖሞ’ዮም። ነቲ ሕብረተሰብ ድማ 
ልዕልናኦም ኣርእዮም ካብኡ ከም ዝስልጥኑ 
ነጊሮምዎ’ዮም። ብኣርዑት ክፋኦምን 
ተንኮሎምን ቆሪኖም፡ ልዕሊኡ ሓለይቲ 
ተመሲሎም ኣብ ዳንኬራን ኣብ ዝተፈላለዩ 
እምነታትን ኣተሓሳስባን ሸሚሞም፡ ሃብቱን 
ጸጋታቱን ጓሕጒሖሞ’ዮም። ተገልቢጦም 
ከኣ፡ “ንሕና ኢና ናይ ኣተሓሳስባኻ 
ጎይቶት!” ኢሎምዎ።
እዚ ብቐንዱ ንዕቀት’ዩ። ሕብረተሰብ 

ዓይኒ ኣንቊሑ ንዓለም ብምልኣት 
ክጥምታ ምስ ጀመረ፡ “ካብታ ዘርኣናካ 
መንገዲ ወጺእካ ብናይ ገዛእ ርእስኻ 
ኣተሓሳስባ ክትምራሕ ኣይነፍቅድን 
ኢና!” ይብልዎ ኣለዉ። ከምቲ ኣብ 
ዓለም ንብዙሓት ገስገስቲ መራሕቲ 
ዝቐንጸሉዎም፡ ኣብ ኣፍሪቃ’ውን ብብዝሒ 
ተግቢሮምዎ’ዮም። ሓድሕዱ ብህርፋን 
ስልጣን ከም ዝቃተልን ከም ዝተፋነንን 
ገይሮምዎ። ይቕጽሉዎ’ውን ኣለዉ። እቲ 
ምስኪን ሕብረተሰብ ኣፍሪቃ ንረድኤቶም 
ሃንቀው ከም ዝብል ኮይኑ። ንሕና 
ኤርትራውያን ግና ካብ ኣፍሪቃውያን 
ኢና ንመሃር፣ ንኣፍሪቃውያን ኣብነት 
ኴንና ድማ ኣፍሪቃውያን ከማና ክኾኑ 
ንደሊ። ካብኦም ሓለፋ ስለ ዘለና ወይ’ውን 
ስለ ዝበለጽና ዘይኮነስ፡ ወነንቲ ንጹር ራእን 
ዕላማን ስለ ዝኾንና።
ኤርትራ፡ ህዝባን መንግስታን ካብ ከምዚ 

ዝበለ ዝዓነወ ኣተሓሳስባ ዘይተንበርካኽነት 
ስለ ዝሓንገደ፣ ኣብ ናይ ቀጻሊ ታርጌቶም 
ኣትዩ ይርከብ። እዚ ንዕቀት ወይ ብድዐ 
ኣብ ልዕሊ ሕብረተሰብ እዩ። ምናልባት 
“ኣብ ዝበጽሖ የብሉን!” ካብ ዝብል 
ዝንቡዕ ኣረኣእያ ዝብገስ’ውን እንተኾነ፣ 
ሎሚ ሎሚ እቲ ‘ርእሰ ምርኮሳ’ ዝብል 
ሕርያናን ስነ ሓሳብናን፡ ኣብ ብዙሓት 
ድኻታት ሃገራት ብፍላይ ኣብ ሃገራት 
ኣፍሪቃ ብሓያላትን ገስገስትን መራሕቲ፣ 
ብኣፍሪቃዊ ስነ ሓሳብ ዝተገበሱ ናይዚ 
እዋን ንቑሓት መንእሰያት፣ ብዝተፈላለየ 
ምንቅስቓሳት ተባራውነቱን ጽባቐ 
ትርጉምን ይንጸባረቕ ኣሎ። እዚ’ውን 
ነቶም ዓመጽትን ገበትትን ሓይልታት 
ብድሆ ኮይኑዎም ኣሎ።
ኣብ መወዳእታ፡ ሓያል ሕብረተሰብ 

ሓያል ኣተሓሳስባ፡ ሓያል ሰውራ’ውን 
ከምኡ ሓያል ሃገር’ዩ ዝፈጥር። እዚ ብናይ 
ባዕሉ ባህሊ ሕግን ስነ ምግባርን ዝምእዘዝ 
ሕብረተሰብ ኤርትራ፡ ነቲ ዝፈጠሮ 
ሰውራዊ ቃልሲ ኣዐዊቱ፣ ኣብ ጉዕዞ 
ምውሓስ ሃገርን ብልጽግናን ይርከብ። 
ብልኡላውነቱ ኣብ ዋጋ ዕዳጋ ኣይኣቱን። 
ናቱ ኣሕሊፉ ኣይህብን፡ ናይ እንዳማቱ 
እውን ኣይደልን። ኣብ ፖለቲካውን 
ወተሃደራውን ምዕባለታት ክግበር ዘለዎ 
ጥንቃቐታት ኣጸቢቑ ይርዳእ፣ የስተውዕል፣ 
ይመሚ። ሓያል ናይ ርእሰ ምክልኻል 
ዓቕሚ የማዕብል። በቲ ኣብ ልቡ ዝሰነዶ 
ሰውራዊ ኣተሓሳስባ፡ እቲ ንዕኡ ክበጽሖ 
ዘይደሊ በደል፡ ዓመጽን ቅትለትን ኣብ 
ካልኦት ህዝብታት ክፍጸም ኮነ ክፍጽሞ 
ኣይደልን። ስለ ዝኾነ፡ እቲ ሓያል ሃገር 
ዝፈጠረ ሓያል ሰውራኡን ኣተሓሳስባኡን፡ 
ብትርከ ምርኪ ዝለዓል ወይ ዝብረዝ 
ኣይኮነን። ንሓዋሩ’ውን ኣካል ናይ’ቲ 
ናይ ባዕሉ ዝኾነ ሕግታት እንዳ’ባ ኮይኑ 
ክቕጽል እዩ።

መዛነዪመዛነዪመዛነዪመዛነዪ
ሃብተሚካኤል ዕቝባስላሴሃብተሚካኤል ዕቝባስላሴ

ስምዒት ኣንቢብካ ምርዳእስምዒት ኣንቢብካ ምርዳእሓደ ሰብ ኣብ ገጹ ዘርእዮ ስምዒትን ሓፈሻዊ 
ምንቅስቓስን፡ ልክዕ ከም መጽሓፍ’ዩ ዝንበብ። 
ንናይ ሰባት ኣእምሮ ኣንቢብካ ዝተፈላለዩ 
ነገራት ክትርዳእን ክትፈልጥን ከም ዝከኣል 
ምሁራት ስነ-ኣእምሮ ይገልጹ። ዊልያም 
ኢለና፡ “ከመይ ከም እተንብቦ እንተ ፈሊጥካ፡ 
ነፍሲ ወከፍ ሰብ መጽሓፍ እዩ።” በሃሊ እዩ። 
ሰባት እንታይ ከም ዝፈትዉን ከም ዝሓስቡን 
ንምፍላጥ ምሕታት ዘይከድልየካ ይኽእል 
እዩ። ክትገብሮ ዝግባኣካ እቲ ኣገዳሲ ነገር 
ዓይንኻ ከፊትካ ኣብ ጥቓኻ ወይ ምሳኻ 
ንዘለዉ ሰባት ኣስተውዒልካ ምጥማት ጥራይ 
እዩ። እዚ ከኣ ኣእምሮኦም እንታይ ይሓስብ 
ከም ዘሎ ብምንባብ ንናይ ውሽጢ ስምዒቶም 
ክትርዳእ ይሕግዘካ። ንሰባት ኣስተውዒልካ 
ብምጥማት ኣብ ኣዒንቲ፡ ኣብ ናይ ገጾም 
ይኹን ናይ ኣካላት ምንቅስቓሳት ክፍለጥ 
ይከኣል። ገለ ኣብ ኣዒንቲ ዝርአ ስምዒታት 
ምስ ንርኢ፦ 
• ዓይኒ ንዓይኒ ምጥምማት። ፍቕሪ 

ንምግላጽ ንምልላይ ዘለዎ ህርፋን የመልክት። 
ሓደ ሰብ ብቐጥታ ናብ ካልእ ኣካላትካ 
ከይጠመተ ንዓይንኻ ዝጥምት እንተ ደኣ 
ኾይኑ፡ ከዘራርበካ ይደሊ ከም ዘሎ ዘርኢ 

ምልክት እዩ። ከዛርበካ 
ዘይደሊ እንተ ደኣ 
ኾይኑ’ውን፡ ኣብ ልዕለኻ 
ዘለዎ እምነትን ቅንዕናን 
የረድእ። ካብ ዓይንኻ 
ዝሃድም ሰብ እንተ ደኣ 
ኣጋጢሙካ፡ እቲ ሰብ 
ሓደ ነገር ካባኻ ዝሓብኦ 
ነገር ከም ዘለዎ ወይ 
ክሓብኣልካ ዝሓስቦ ነገር ኣለዎ ማለት እዩ። 
ሓደ ሰብ ኣፍጢጡ እንተ ጠሚቱካ ወላ 
ብፍሽኽታ ዝተሰነየ እንተኾነ ተጠንቀቕ። 
ብተደጋጋሚ ናባኻ እናጠመተ ቋሕ ሰም 
ዘብዝሕ እንተ ደኣ ኮይኑ፡ ናይ ሓደ ነገር 
መጠንቀቕታ ምዃኑ ተረዳእ። በቲ ካልእ 
ሸነኽ ምናልባት እቲ ሰብ ኣብ ልዕለኻ ዝፈጸሞ 
ጌጋታት ይህልዎ’ሞ፡ በደለኛ ምዃኑ ዝሕብር 
ክኸውን ይኽእል እዩ። እንተ ዘይኮነ ግና፡ 
ኣብ ሓደ ንስኻ ዘይትፈልጦ ጉዳይ ከሳትፈካ 
ይደሊ ከም ዘሎ ክትርዳእ ኣለካ። ሓደ ሰብ 
ምሳኻ እናተዘራረበ ዓይኑ እምብዛ ከፊቱ 
ዝርእየካ እንተ ኾይኑ፡ ቅንዕና ብዝመልኦ 
ኩነታት ኣድናቖቱ እናገለጸልካ፡ ንዓኻ ዘለዎ 

ድሌት ልዑል ምዃኑ ይገልጸልካ ኣሎ 
ማለት እዩ። ብኻልእ ኣጋጣሚ እዚ ናይ 
ዓይኒ ምፍጣጥ ናይ ፍርሒ ዘይተሓሰበ 
ነገር ወይ ናይ ምግራም መግለጺ ክኸውን 
ይኽእል። ሓደ ሰብ ኣብ ዘዘራርበካ እዋን 
ንታሕቲ ገጹ ዝጥምት እንተ ኾይኑ ከም 
ሓላፊኡ መኻሪኡ ኣይኡ… ወዘተ ገይሩ 
ስለዝጥምተካ የኽብረካ ከም ዘሎ ተረዳእ። 
• ብዝተጋነነ ፍሽኽታ ፍሽኽ ዝብል 

እንተ ደኣ ኾይኑ፡ እቲ ሰብ ከም ዘድንቐካ 
ይሕብረካ ኣሎ።
• እናኣዕለለካ እንከሎ ዓይኑ ዝዕምት ሰብ 

እንተ ደኣ ኾይኑ፡ ጽልኣት ኣብ ልዕለኻ ከም 
ዘለዎ የነጽረልካ ኣሎ ማለት እዩ።

ጥቕስታት መዛነዪጥቕስታት መዛነዪ
• “ታሪኽ ሕሉፍ ጥራይ ኣይኮነን፡ 

እንታይ ደኣ፡ ከም ኣብ ሕሉፍ ዝተሳእለ 
ካርታ፡ ንናይ ሎሚ ተጐዓዛይ ዝጠቅም 
እዩ።”- ሄንሪ ግላሲ፡
•  “ሓበሬታ ኣብ 21 ዘመን ነዳዲ እዩ” 

- ፒተር ሶንደርጋርድ
•  “ትግሃት ልክዕ ከም ጋሻ ኮይኑ፡ 

ከይተዓደመ ንሃካይ ባዕሉ ኣይበጽሖን 
እዩ።” - ፒዮትር ኢሊች ቻይኮቭስኪ
• “ጽባሕ እታ እንኮ ካብ ዓመት ምሉእ፡ 

ነቲ ንሎሚ ብሸለል ዘሕልፋ ሰብ፡ ባህ 
እተብል መዓልቲ እያ።” - ጂሚ ልዮንስ
• “ዓወት ማለት ናይ ኣእምሮ ሰላምን 

ዕግበትን ኮይኑ፡ ብሉጽ ንምዃን ዝከኣለካ 
ከም ዝገበርካ ዘረድእ እዩ።” - ጆን ዉደን
• “መዐቀኒ ዓወት ሓጎስን ናይ ኣእምሮ 

ሰላምን እዩ።” - ቦቢ ዳቭሮ
• “ህይወትካ ብኣጋጣሚ ኣይትጽብቕን 

እያ፡ ብለውጢ እያ ዝበለጸት ትኸውን።” 
- ጂም ሮን፤
• “ለውጢ ዕድል ይፈጥር እዩ።” - ኒዶ 

ቁበይን
• “ጽቡቕ ዝምድና ዝበሃል፡ ሓደ 

ሰብ ሕሉፍ ታሪኽካ ተቐቢሉ፡ ንህሉው 
ኩነታትካ ዝድግፍን ንመጻኢኻ ምስ 
ዘተባብዕን እዩ።” - ዚግ ዚግላር

ተደላዪ ንምዃንተደላዪ ንምዃን
ኣገዳሲ ሰብ ንምዃን ምዅስኰስ ውልቃዊ 

ዕብየት ኣገዳሲ እዩ። ሓደ ሰብ ሰሓቢ ዝኾነ 
ባህሪ ምስ ዝውንን ብኻልኦት ሰባት ተደላዪ 
እዩ ዝኸውን። ዝዀነ ሰብ ኣብ ህይወቱ ጸላዊ 
ንክኸውን ወይ ተደላዪ ንክኸውን’ዩ ዝጽዕር። 
ስለዚ፡ ተደላዪ ንምዃን ክትገብሮ ወይ ክትኰኖ 
ዝግብኣካ ምፍላጥ ኣገዳሲ’ዩ። እዞም ኣብ ታሕቲ 
ተዘርዚሮም ዘለዉ’ምበኣር፡ ተደላዪ ንምዃን 
ዝሕግዙና ነጥብታት እዮም። 
• ብምሉእ ልብኻ ተንቀሳቐስ፦ ዘምሕረልካ 

ክዳውንቲ ብምኽዳን ኣካዪዳኻ ኣጸብቕ። 
ኣከዳድናኻ ምስ ዕድመኻን ስራሕካን ዝኸይድ 
እንተዀነ ተመራጺ’ዩ። ንኸባቢኻ መሲልካ 
ክትከይድ ኣገዳሲ’ኳ እንተዀነ፡ ንኻልኦት 
መሲልካ ክትቀርብ ኣይትድለ። እኳ ደኣ 
ብልክዕ ንስኻ ንኽትመስል ፈትን። ንኻልኦት 
ሰባት ክብሪ ኣይትንፈግ። ብዛዕባ ሰባት ከኣ 
ተገደስ። ንፉዕ ሰማዒ ኩን። ካብ ምዝራብ 
ምስማዕ ምረጽ። ነቲ ዝዛረብ ዘሎ ሰብ ጽን 

ኢልካ ምስማዕ፡ ኣብ ልዕሊ’ቲ ተዛራብን ዝዛረበሉ 
ዘሎ ኣርእስቲን ተገዳስነት ከም ዘለካ ኣርኢ። 
ብዘይካ’ዚ፡ ነቲ ዝውሕዝ ዘሎ ሓሳባት ብልክዕ 
ስማዕ። ሽዑ እቲ ዝዛረብ ዘሎ፡ ብዛዕባኻ ዝህልዎ 
ኣረዳድኣ እወታዊ ክኸውን’ዩ። ሓሳቡ ብግቡእ 
ስለ ዝተኸታተልካዮ ከኣ፡ ብዘይካኻ መስተውዓሊ 
ሰብ ዘሎ ኣይመስሎን። ኣብ ዝዀነ እዋን ከኣ፡ 
ንዓኻ ክረክብን ምሳኻ ክዛረብን ባህታ ክፈጥረሉ 

ንትኹል
1. ኣብ ሕክምና ሕሙማን ዝኣሊ
2. ኣብ ኣትክልቲ ዝትከል 
ተዳቒሉ ከኣ ምርር ዝበለ 
ቪታሚን ሲ ዝመልኦ ማይ ዝነትዕ 
ኣገዳሲ ፍረ
3. ቤት መስተ
4. ለላዕሉ ንጸባ፡ በብሉጹ ናይ 
ሓደ ነገር
6. ዝብላዕ ነገር
7. ተረፍ ገንዘብ፡ ተመላሲ ገንዘብ
8. ማይ እተመላልስ መኪና
10. ንሰብ ዝመሳሰል እንስሳ
11. ጨናዊ፡ ብስንዕ
13. ሕብስቲ፡  ሕምባሻ ፈረንጂ
15. ምምሕያሽ፡ ምትኽኻል፡ 
ምዕራይ
17. ጠቐር፡ ናይ ትኪ እካብ 
ጸሊም በኾኻ፡ ጸሊም ርስሓት
19. ነቝጣ፡ መጸበዪ (መዳይቦ)፡ 
ሰፈር
21. ሓደ ሽሕ ሚልዮን ወይ 
ሚልያርድ፡ ትሽዓተ ባዶታት 
ዘኸተለ ቊጽሪ 1
22. ምጽብባቕ፡ ምውቃብ
23. ኣብነት፡ ዝሰዓብ ብዓል 
ጽቡቕ ግብሪ
24. ሓቦ፡ ተጻዋርነት
26. ንሓደ ነገር ኩኖ፡ ተዛመድ
28. ካብ ላም፡ ጤል፡ በጊዕ 
ዝርከብ ጻዕዳ ፈሳሲ
32. ንመዕለሊ ተባሂላ 
ብሕብረተብና እትቝሎ
34. ባህሊ፡ ዝና፡ ልምዲ
36. ወጻእተኛ፡ ጓና፡ ወዲ ዓዲ 
ዘይኰነ
37. ባህ ክብላ _____ ጽብሓላ 
ዱባ (ምስላ)
38. ጻማ፡ ውዕለት፡ ደሞዝ
39. ንሓዊ መቃጸሊ ዝኸውን 
ፈሳሲ
41. ድሕሪ ሳልሳይ ዝስዕብ
42. መጸውዒና
43. ወሰኻ፡ ንዝጐደለ ተኽኣ
45. ያታ፡ ዝና፡ ልምዲ
47. ቆብዕ ብእንግሊዘኛ
49. ጥሩምባ ናይ መኪና

ንጋድም
1. ብንፋስ ዝልዓል ሓመድ
3. ናይ ዕንጸይቲ ወይ ናይ ሓጺን 
ተሸካሚ ገመል (ወርወር፡ ቀረና)
5. ጽንጽያ፡ ኣብ ርስሓትን 
ራህድን ዘለዎ ቦታታት ዝርከብ 
ብዓል 6 መናፍር ሓሰኻ
9. ለዋህ፡ ሕያወይቲ
12. ምላስ፡ ጒዕጻጽ
14. በልዐ
16. ብራሽ
18. ጠምት፡ ተዓዘብ፡ ኣቋምት
20. ምእመናን ምስልምና 
ዝኣምኑሉ
23. ይርከበኒ፡ ወኒነ
25. ምንኣስ ክልተ
26. ምሕብሓብ፡ ምእላይ
27. ቅድሚ መርዓ ዝግበር 
ጽንብል
29. ናይ ቅድም ኣውቶቡሳትና 
መጸውዒ
30. ደሞዝ፡ ወርሓዊ ክፍሊት
31. ካብ ዝቐልጠፋ ዓይነት 
መጐዓዝያ
33. ኒሕ፡ ቀረድ፡ ሓቦ፡ ኵርዓት
35. ምዝራብ፡ ቃል ምውጻእ
40. ቀጢን፡ ረቂቕ፡ ዘይስቡሕ
43. መስካ፡ ህየንታ፡ ኣብ ከክንዲ፡ 
ሳዕቤን መርገም
44. ፈራህ፡ ረዓዲ
46. ናይ ዘረባ ስንክልና ዘጋጠሞ፡ 
ክዛረብ ዘይክእል፡ ድምጹ ዘይስማዕ
48. ደም እትጭንጒዕ ህዋስና
50. ዊን፡ ደስ
51. ሓባሪት ግዜ ዝዀነት 
መሳርሒት
52. ባዕልኻ፡ ርእስኻ፡ ዓርስኻ፡ 
ገዛእ ርእስኻ
53. ኣሞራ

1  2  3 4  5 6 7  8

  9 10   11  12  13  

 38    39  40  41  42

43    44  45   46 47  

48   49  50   51    

  52    53      

ሕቶ ዝተመሳቐለ ቃላት

መም ያቆብ መርሃዊ (ጃክ)

ንሸውዓተ መዓልቲ ዝሳዕስዐ ናይጀርያዊ መንእሰይንሸውዓተ መዓልቲ ዝሳዕስዐ ናይጀርያዊ መንእሰይ
ወዲ 33 ዓመት ናይጀርያዊ ፕሮፈሽናል 

ተላሃዪ በንጃሚን ዳኒኤል፡ ክብረወሰን ዓለም 
ንምስባር፡ ን7 መዓልታት ብዘይ ምቊራጽ’ዩ 
ሳዕሲዑ። ብ ‘ሳዕስዓይ በን’ (Ben dancer) 
ዝፍለጥ በንጃሚን ዳኒኤል፡ ኣብ ናይጀርያ 
ከተማ ሌጎስ’ዩ ን176 ሰዓታትን 52 ደቓይቕን 
ሳዕሲዑ። እቲ ናይ ሸውዓተ መዓልታት ሳዕስዒት 
22 መስከረም 2026 እዩ ፈሊምዎ። ቅድሚ 
በንጃሚን ዳኒኤል፡ ብ127 ዝነውሐ ሰዓታት 
ብምስዕሳዕ ኣብ መዝገብ ክብረወሰን ዓለም ጊነስ 
ተመዝጊባ እትርከብ ህንዳዊት ሳዕሳዒት ስሩሽቲ 
ሱድሂር ጃግታፕ እያ። ንሳ ኣብ 2023 ጓል 
16 ዓመት ኣብ ዝነበረትሉ’ያ  ነቲ ክብረወሰን 
ሰይራቶ። መዝገብ ክብረ-ወሰን ጊነስ በንጃሚን 
ዳኒኤል ዘካየዶ ሳዕስዒት በጺሕዎ ከም ዘሎ’ዩ 
ዝግለጽ ዘሎ። እንተዀነ ግና፡ ክብረወሰኑ ክሳዕ 
ሕጂ ብወግዒ ኣይተረጋገጸን ዘሎ። “ትካል 
ጊነስ ፈለማ መርትዖታቱ ክምርመሩ ኣለዎም” 
ብሃላይ እዩ።
ኣብቲ ሳዕስዒት በንጃሚን ዳኒኤል፡ ኣብ 

ነፍሲ ወከፍ ሰዓት ንሓሙሽተ ደቒቕ ከዐርፍ 
እዩ ዝፍቀደሉ ነይሩ። ኣብ መንጎ ነተን 5 
ደቓይቕ ኣዋህሊሉ ንንውሕ ዝበለ ግዜ ዕረፍቲ 
እናወሰደ’ዩ ዛዚምዎ። ውሑድ መግቢን ፈሳሲን 
እናሰተየ’ዩ ነቲ ሳዕስዒት ኣካይድዎ። በንጃሚን 
ዳኒኤል ዝተፈላለዩ ዓይነት ህርመታት ሙዚቃ 

ይጅምር።
• ልባዊ ምስጋና ኣቕርብ፦ ሱቕ ኢልካ 

ዝረኣኻዮ፡ ዘይረኣኻዮ ወይ ዘይኰነ ናእዳ ካብ 
ምቕራብ ተቘጠብ። እዚ ከንዕቐካን ከጽልኣካን 
እንተ ዘይኰይኑ ካልእ ትርፊ የብሉን። ብኻልእ 
ወገን ካብ ሓቂ ዝረሓቐ ናእዳ፡ ናእዳ ዘይኰነ 
ጸርፊ እዩ። ዝረኣኻዮ ጽቡቕ ካብ ምድናቕ ግን 
ኣይትቈጠብ። 
• ጽቡቕ ፍሽኽታ ይሃልኻ፦ ሰሓቕ እቲ 

ዝሓየለ መፍትሕ ደቂ ሰብ’ዩ። እንተዀነ፡ ኣብ 
ዘይሰዓቱ ዝመጽእ ሰሓቕ፡ ብኣንጻሩ ጠንቂ 
ግርጭት ክኸውን ይኽእል’ዩ። ግዜን ኵነታትን 
ምምዝማዝ ልቦና’ዩ። ሓሳብካ ኣብ እትገልጸሉ 
እዋን ከኣ፡ ርእሰ ምትእምማንን ፍሕሽው ገጽን 
ይሃልኻ። 
• ዝኣተኻዮ ቃል ኣተግብር፦ ቈጸራን ዝኣተኻዮ 

ቃልን ምኽባር፡ ንእንታይነትካ ዝገልጽ ፈተና ስለ 
ዝዀነ፡ ብዓወት ስገሮ። እዚ ምስ እትገብር፡ ንሰባት 
ዘለካ ኣኽብሮት ዝያዳ ጎሊሑ ስለ ዝረኣዮም፡ 
ከኽብሩኻን ክግደሱልካን ክጅምሩ’ዮም። 
ብእኡ መጠን ከኣ፡ ተደላዪነትካ ይዓዝዝ።

ከም ‘ኣፍሮቢት’፡ ‘ጃዝ’፡ ‘ፉጂን’ ካልኦትን 
ብምውላዕ’ዩ ተላህዩ/ሳዕሲዑ። ገለ ክፋል ናይቲ 
ሳዕስዒት ባህላዊ ክዳውንቲ ናይጀርያ ተኸዲኑ’ዩ 
ሳዕሲዑ። ብዙሓት ኣብ’ቲ ዝስዕስዓሉ ዝነበረ ቦታ 
ብምምጻእ ኣተባቢዖሞ እዮም።
በንጃሚን ዳኒኤል ን18 ዓመታት’ዩ ኣብ ሞያ 

ትልሂት ነጢፉ። ነዚ ዝነውሐ ናይ ሳዕስዒት 
መደብ ኣብ ዘካይደሉ ዝነበረ ግዜ፡ ሰብ ሞያ 
ጥዕና ኣብ ጐድኑ ብምዃን ይከታተልዎ 
ነይሮም እዮም። ሳዕስዒት ኣብ ዝወዳኣሉ ግዜ 
ምሒር ኣካላዊ ድኻም ስለዝነበሮ ሕክምናዊ 
መርመራ ንምክያድ ናብ ሕክምና’ዩ ኣምሪሑ።

ክስዓብ ዘለዎ ዕዉት ተበግሶ ምዕቃብ ቅርሲ

3

ስምኦን ወልዳይ
ሚኒስትሪ ቱሪዝም 

ኣባላት ማእከል ስልጠና ሆቴልን 
ቱሪዝምን  ብክልተ እብረ ኮይንና፡ 
ናብ’ቲ ኣብ ከተማ ኣስመራ ምም/ ን/ዞባ 
ገጀረት ከባቢ እንዳኖራ ዝርከብ ትካል 
ጃምቦ ግላስ ምብጻሕ ፈጺምና።
ዑደትና ኣቐዲሙ ዝተወደበ ብምንባሩ፡ 

ዋና ትካል ጃምቦ ግላስን ዓቃቢ ቅርስን 
ኣቶ ፍጹም ገብረስላሰ፡ “መርሓባ” 
ብምባል’ዩ ብፍሕሽው ኣቀባብላ 
ተቐቢሉና። ስሙን ትካሉን ብምልላይ 
ከኣ፡ መደብና ጀሚርና።
ኣቶ ፍጹም ናብ’ቲ ብግዜ ንድሕሪት 

መሊሱ ምስ ታሪኽ ሃገርና ዘላሊ 
ክፍሊ ብምውሳድ፡ “ቅርሲ ሃገር ኣብ 
ሃገር” ብዝብል ኣምር ጀሚሩ፡  ከምዚ 
ክብል፡ ብዛዕባ ቅርሲ ዝርዝራዊ መብርሂ 
ኣቕሪቡልና። 
“ቅርሲ መግለጺ ወለዶታት እዩ። 

ቅርሲ ማለት ታሪኽ ማለት እዩ። ታሪኽ 
ድማ ንዝሓለፈ ፍጻመታት ንፈልጠሉ 
ኣምር እዩ። ታሪኽ ንሕዘሉ ምኽንያት 
ድማ ሰብ ነባሪ ስለዘይኮነ’ዩ። ከምኡ’ውን፡ 
ንታሪኽ ንእክቦ ኣብ ውሽጡ ዘሎ 
ውርሻዊ ዓቕሙ መታን ክንጥቀመሉ 
እዩ። በዚ ከኣ፡ ካብ ናይ ትማሊ ተወኪስና፡ 
ንጽባሕ ክንሰርሓሉን ክንጥቀመሉን 
ይሕግዘና። ስለዚ፡ ታሪኽና ብዝተዓቀበ 
ቅርስን ዝተሰነደ ጽሑፋትን ምስልን ስለ 
እንፈልጦ፡ ብመልክዕ ቅርሲ ታሪኽና 
ኣብ ምዕቃብ ክንሕይል ይግባእ” ኢሉ። 
ኣቶ ፍጹም ኣስዒቡ፡ ቅርሲ ሓንሳብ 

እንተሓሊፉ ስለዘይምለስ፡ ቁጠባዊ ጸገም 
ድማ ጽባሕ ዝቕየር ኩነታት ብምዃኑ፡ 
ቅርሲ ንምዕቃብ ቁጠባዊ ቅልውላው 
ፈጺሙ ክዕንቅፎ ከም ዘይብሉ 
ሓቢሩና። “ቅርሲ ኣበይ ኔርካ፡ ኣበይ 
ከ ኣለኻ፣ ንመጻኢ ኸ ናበይ ተብል 
መሐበሪ ስለዝኾነ፡ ደቂ-ሰብ ድማ ነበርቲ 
ስለዘይኮንና፡ ታሪኽና ብመገዲ ምዕቃብ 
ቅርሲ ንወለዶታት ከነሕልፍ ግቡእና 
እዩ” ክብል ብምሕባር፡ ኣብ ምዕቃብ 
ቅርሲ፡ ልዑል ንቕሓትን ኣፍልጦን 
ሕብረተሰብ ከምዘድሊ ኣዘኻኺሩ።
ኣቶ ፍጹም፡ ነዚ ክገልጾ ዝጸንሐ 

ንቕሓትን መረዳእታን ስለ ዝሓዘ’ዩ፡ 
ቅርሲ ናይ ምዕቃብ ተበግሶ፡ ቅድሚ 
46 ዓመታት ማለት ወዲ 12 ዓመት 
ከሎ ኣብ 1980 ዓ.ም ጀሚሩዎ። ነዚ 
ክገብር ዝተደረኸ ሓንቲ ካብ ኣእምሮኡ 
ዘይትሃስስ ኣጋጣሚ ስለ ዝገጠመቶ 
ምዃና ዝሓበረ ኣቶ ፍጹም፡ ሓደ 
ኣመሪካዊ፡ ስርሓት ጥልያን ዝኾነት 
’Moto Guzzi’ ዝዓይነታ ቱግቱግ 
ብሰለስተ ሽሕ ብር ዓዲጉ ንዓዱ ክወስዳ 
ክሰማማዕ ምስረኣዮ፡ ዝፈጠረሉ ሕማቕ 
ስምዒት ምዃኑ ይገልጽ። “ሽዑ ግዜ፡ 
ዋላ ቈልዓ እንተ ነበርኩ፡ ነቲ ቅርሲ 
ሃገር ብገንዘብ ዓዲጉ ክወስዶ ምስ 
ርኣኹ፡ ቅርሲ ሃገር ይስረቕ ከም 

ዘሎ’ዩ ተሰሚዑኒ። ቈልዓ ስለ ዝነበርኩ 
ግን ክገብሮ ዝኽእል ኣይነበረን። የግዳ፡ 
ቅርስና ክስረቕ ከም ዘይብሉ ክቃለስ 
ከም ዘለኒ ውሽጣዊ ስምዒት ሓዲሩኒ። 
እንሆ ድማ ካብኡ ጀሚረ ክሳብ ሕጂ፡ 
‘ቅርሲ ሃገር ኣብ ሃገር” ብዝብል ሓሳብ 
ተደሪኸ፡ ቅርሲ ሃገር ክዕቅብ ተበጊሰ” 
ክብል ሓቢሩ። ኣቶ ፍጹም እታ ናይ 
ፈለማ ዝዓቀባ ቅርሲ፡ ቀዳሞት ናይ 
ክልተ ወርሒ ደሞዙ (ማለት 60 ብር) 
ኣዋህሊሉ፡ “ጉርንዲግ” ዝዓይነታ ሬድዮ 
ብምዕዳግ’ዩ ጀሚሩዎ። ከምኡ እናበለ 
ዝጀመሮ ምእካብ ቅርስታትን ሰነዳትን 
ከኣ፡ ናብ’ዚ ሕጂ ዘለዎ ዝለዓለ ደረጃ 
ከብጽሖ ክኢሉ። 
ምዕቃብ ቅርሲ ናይ ኩሉ ዜጋ ሓላፍነት 

ምዃኑ፣ ‘ግዜ ምስ ረኸብኩ ከርክበሉ 
እየ’ ዝበሃሎ ከምዘይኮነ፣ ተጸጊምናን 
ተሸጊርናን እንከለና’ውን ይኹን 
ክንዕቅብ ከምዝግባእ ዝገለጸ ኣቶ ፍጹም፡ 
ዋንነቱ ናይ ሃገር ስለ ዝኾነ፡ ሓላፍነትን 
ዋንነትን ክስማዓና ኣዘኻኺሩ። 
ብዘይ ኣፍልጦ ዝዓኑን ዝድርበን፡ 

ከምኡ’ውን ንባዕዳውያን ዝሽየጥ ናይ 
ሃገር ቅርስን ዝተፈላለዩ ታሪኻውያን 
መጻሕፍትን ከም ዘሎ ዝጠቐሰ ኣቶ 
ፍጹም፡ ምስኡ’ውን ከም መጠቕለሊ 
ቀመማትን ካልእን ኮይኖም ዝባድሙ 
ኣገደስቲ ሰነዳት’ውን ከም ዘለዉ 
ኣረዲኡና። ስለዚ ድማ፡ ብዛዕባ ምዕቃብ 
ቅርሲ፡ ኩሉ ዜጋ መሰረታዊ ኣፍልጦን 
ንቕሓትን ክውንን ኣተሓሳሲቡ።
ኣብ’ዚ፡ ሰለስተ ዓበይቲ ክፍልታት 

ዘለዎ ቤተ መዘክር ርኢኻ ዘይጽገብ 
ቅርስታት’ዩ ዘሎ። ኣብኡ፡ ዝገበርናዮ 
ናይ ኣስታት 3 ሰዓታት ዑደት ድማ፡ 
ኣነቓቓሕን መሃርን ኣብ ርእሲ ምንባሩ፡ 
ትሕዝቶኡ ዘርዚርካ ዘይውዳእ እምበረ 
መጠን ቅርሲታት ተዓቂቡ ይርከብ። 
ብመሰረት ሓበሬታ ኣቶ ፍጹም፡ ኣብ’ዚ 
ግዜ’ዚ ነናቱ ዛንታን ታሪኽን ዘለዎ 
ልዕሊ 2 ሚልዮን ዝኸውን ዝተፈላለየ 
ቅርሲ ሃገር ንብረት፡ ብውልቁ ዓቂቡን 
ብዓቕሙ ኣብ ዘዳለዎ ቤተ-መዘክር 

ንምርኢት ድሉው ገይሩን፡ ንበጻሕቲ 
ከፊቱ ይነጥፍ ኣሎ።
ገለ ካብ’ቲ ተዓቂቡ ዘሎ ትሕዝቶታት፡

1. ጽሑፋዊ ሰነዳትን ጋዜጣታትን1. ጽሑፋዊ ሰነዳትን ጋዜጣታትን
• ኣብ ግዜ መግዛእቲ ኣብ ሃገርና 

ዝሕተማ ዝነበራ ጋዜጣታት ጥልያን፡ 
ንኣብነት ማቲና ዲ ሉነዲ፡ Bulletino 
Officiale, Colonial Eritrea) 
• ሃገራውያን ጋዜጣታት ከም 

መብራህቲ ኤርትራ፡ ሓንቲ ኤርትራ፡ 
ዘመን፡ ሕብረት፡ ደሃይ ኤርትራ፡ ሰሙናዊ 
ጋዜጣ ኤርትራ፡ ኖቫ ኤርትራ ወዘተ። 
• ብኢጣልያውያን ጀነራላት 

ዝተሰርሐ ወታደራዊ ካርታ ምብራቕ 
ኣፍሪቃ።
• ብናይ መጀመርያ ሲቨል ጋቨርነር 

ተባሂሉ ኣብ 1897 ዓ.ም ናብ ኤርትራ 
ዝመጸ ፌርናንዶ ማርቲኒ ዝተጻሕፈ 
መዘክር (4 ቅጺ ዳየሪ) 
• ኣብ 1949 ዓ.ም ብእንግሊዛውያን 

ዝተኣታተወ ብዓንቀጽ 104 (Proclam-
mation 104) ዝፍለጥ ገዛእቲ ቅኑዕ 
ኮይኑ ኣብ ዝተራእዮም ኣብ ልዕሊ 
ኤርትራውያን ናይ ሞት መቕጻዕቲ 
ዝውሰነሉ ሕጊ ወዘተ።
• ሰነድ ንግስቲ ኤልሳቤጥ ኣብ ከተማ 

ኣስመራ ናይ ዝፈጸመቶ ዑደት።
• ቅዱሳን ሃይማኖታዊ መጻሕፍቲ። 
• ዝተፈላለዩ ኣገደስቲ ፖለቲካዊ 

ማሕበራዊ ባህላዊ ኩነታት ሃገርና 
ዝገልጹ ጽሑፋት ወዘተ።
• ድሕሪ ናጽነት ዝተሓትመት ጋዜጣ 

ሓዳስ ኤርትራ ማለት፡ ካብ ዝጀመረትሉ 
ሰንበት ዕለት 1 መስከረም 1991 ዓ.ም 
ክሳብ ሕጂ ዘሎ ሕታማት ተዓቂቡ 
ይርከብ።

2. ስእላዊ ሰነዳት2. ስእላዊ ሰነዳት
• ምስሊ ኣብ ዝተፈላለዩ እዋናት 

ናይ ዝነበሩ ስነ-ጥበበኛታት ሃገርናን 
ማሕበራትን፣ ንኣብነት ማ.ተ.ደ (ማሕበር 
ተዋስኦ ደቀባት)፣ ምም.ሃ.ል (ምምሕያሽ 
ሃገራዊ ልምዲ)፣ ማ.ት.ኣ (ማሕበር 
ትያትር ኣስመራ)፣ ናይ በሃር ስነ-ጥበበኛ 

በረኽት መንግስትኣብ፣ ኣቶብርሃን 
ሰጊድ፣ ተበርህ ተስፋሁነይ፣ ኣልኣሚን 
ዓብደለጢፍ ወዘተ።
• ምስሊ ዕዉታት ናይ’ተን ኣብ 

1969 ዓ.ም ዝተኻየደ ናይ ወይዘራዝር 
ውድድር ቁንጅና ማለት፡ ከም ብዓል 
ዘውዲ ኣርኣያ።
• ምስሊ ናይ’ቶም ኣብ ግዜ መግዛእቲ 

ጥልያን ንኤርትራ ዘማሓድሩ ዝነበሩ 
ኣማሓደርቲ፣ ከምኡ’ውን ቅርጻዊ ምስሊ 
ኣማሓዳሪ ኤርትራ ዝነበረ ፌርናንዶ 
ማርቲኒ ወዘተ። 

3. ህንጻዊ ስራሓት3. ህንጻዊ ስራሓት
ኤርትራ ብዝያዳ ድማ ከተማ ኣስመራ 

ብዝተፈላለየ ዓይነት ስነ-ህንጻ (Art 
Deco) ዝወቀበት ምዃና ዝፍለጥ ኮይኑ፡ 
ኣብ’ዚ መኽዘን ቅርሲ ወይ ቤተ መዘክር፡ 
ነዚ ዝገልጽ ስእላውን ጽሑፋውን ሰነድ 
ተዓቂቡ ይርከብ። ንኣብነት፡
3.1	 ህንጻ ካተድራለ - እዚ ኣብ 

1921 ተጀሚሩ ኣብ ውሽጢ ክልተ 
ዓመት ማለት፡ ኣብ 1923 ዝተሃንጸ’ዩ። 
ሸሞንተ ደወላት ተሰቒሉዎ ድማ 
ይርከብ። እዚ ደወላት ኣብ ኦስትሪያ 
ካብ ዝኣረገ መዳፍዕ ተጣሒኑ ከም 
እተሰርሐን፡ ድምር ክብደቱ ድማ 
110 ኩንታል ከም ዝበጽሕን፡ ብገመድ 
ተኣሲሩ ብመጽዓኛታት (ኣእዱግ 
ኣፍራስን ኣግማልን) እናተሳሕበ ኣብ’ዚ 
ሕጂ ዘለዎ ስፍራ ክስቀል ከም ዝኸኣለን፡ 
ሓቅነቱ ኣብ ጋዜጣ ተሰኒዱ ይርከብ።
3.2	 ኢናኢል - እዚ ህንጻ እዚ ኣብ 

ግዜ መግዛእቲ ጥልያን ናይ ኢንሹራንስ 
ጸገማት ንዝነበሮም ሰራሕተኛታት 
ኣገልግሎት ሕክምና ይህብ ከም 
ዝነበረን፡ ቅድሚ ነዚ ስም ምሓዙ 
ኢንፋኤል ይበሃል ምንባሩን፡ ድሕሪ 
ምዝዛም ካልኣይ ውግእ ዓለም ምስ 
ምስዓር ፋሽስታዊ ስርዓት ጥልያን ድማ 
እታ ንፋሽስት እትውክል ፊደል “F” 
ተኣልያ ኢናኤል ተባሂሉ ከም እተሰምየ 
ይግለጽ።
3.3	 ኣብ ህንጻ ናይ ሕጂ ሚኒስትሪ 

ትምህርቲ ዝርኣ ቅርጺ ፊደል “F”፡ ነቲ 
ዝነበረ ናይ መግዛእቲ ፋሽሽታዊ ሰልፊ 
እዩ ዝውክል ነይሩ።
3.4	 ኣብ መናድቕ ህንጻ 

ካዛደሊታልያ ዝርኣ ቅርጺ ጥማር 
ዕንጸይትን ፋስን እውን፡ ንኣርማ እቲ 
ፋሽሽታዊ ሰልፊ ይውክል ነይሩ፡
3.5	 ብልምዲ ቺቸሮ ኢልና 

ንጽውዖ ሜዳ መጻወቲ ኩዕሶ እግሪ፡ 
ስድራቤታዊ ስም (Family Name) ናይ 
ሰለስተ ኣሕዋት ገዛእቲ ጥልያናውያን 
ከምዝነበረ፣ እቲ ሓደ ንመጻወቲ ሜዳ 
ኩዕሶ እግሪ ከም ዝሃነጸን ክሳብ ሕጂ 
ብስሙ ይጽዋዕ ከም ዘሎን፣ እቲ ካልኣይ 
ወናኒ መፍረ ናይ’ቲ ኣብ ነፍሲ ወከፍና 
ፍሉይ ናይ ቁልዕነት ተዘክሮ ዘለዎ 

‘ቺቸሮ’ ዝበሃል ካራሜላ ከም ዝነበረ፣ 
እቲ ሳልሳዮም ድማ ቤት ማሕተም 
ስለ ዝነበሮ ኣብ ንድፊ ከተማ ኣስመራ 
ይዋሳእ ከም ዝነበረ ይጥቀስ።
3.6	 ንቅዲ ህንጻዊ ስርሓት ከተማ 

ኣስመራ ዝገልጽ ዝተፈላለየ ምስልታት 
ምጥቃስ ይከኣል’ዩ።

4. ፋብሪካታትን መሰንዒ ትካላትን፡ 4. ፋብሪካታትን መሰንዒ ትካላትን፡ 
ኣብ ግዜ መግዛእቲ፡ ብሓፈሻ 2,138 

ዝኾና ፋብሪካታትን መሰንዒ ትካላትን 
ከም ዝነበራ፣ መብዛሕተን ብሰንኪ ገዛእቲ 
ከም ዝዓነዋን ኣሰር ፍርያተን ግን ከም 
ቅርሲ ተዓቂቡ ከም ዝርከብን ይፍለጥ።
• ኣብ’ቲ እዋን፡ ፋብሪካ ቢራ ሜሎቲ 

ፍርያቱ ንምውዕዋዕ “ሜሎቲ ቢራ 
ዝሰቲ ሰብ ን 100 ዓመት ብህይወት 
ክነብር ይኽእል” ይብል ከም ዝነበረ፡ 
ሓበሬታ ኣሎ።

5. መጐዓዝያ5. መጐዓዝያ
ኣብ ግዜ መግዛእቲ ናብ ኤርትራ 

ዝኣተዋ፦
• ስርሓት 1932ን 1934ን ዝኾና 

ፍያት 508 ባሊላ ዝዓይነተን መካይን፣ 
• ስርሓት 1948 ዝኾነት ፍያት 1100 

ባውሌቶ፣

• ስርሓት 1940 ዝኾነት ብሽክለታ፣
• ብዓረብያ ጀበሊ ዝፍለጣ ናይ ጽዕነት 

መጐዓዝያ፣
• ንኣገልግሎት ፖስታ ዝዋፈራ ዝነበራ 

ብሽክለታት፡ ወዘተ፣
ብተወሳኺ፡ ኣብ ዝተፈላለየ እዋናት 

ኣብ ኤርትራ ንተሽከርከርቲ ዝወሃብ 
ዝነበረ ታርጋታት ማለት መጀመሪያ 
“ER” ዝብል ኮድ ከምዝነበሮ፣ ድሒሩ 
ኣብ ግዜ ሃይለስላሰ እዚ ኮድ “ኣስ” 
ብዝብል ከም ዝተተክአ፣ ድሕሪ ናጽነት 
ድማ ናብ’ቲ ዝነበሮ “ER” ኮድ 
ከምዝተመልሰ ይገልጽ።
6. ቴክኖሎጂ ኤሌክትሮኒክስ6. ቴክኖሎጂ ኤሌክትሮኒክስ
ኣብ’ዚ እዋን በጺሕዎ ዘሎ ደረጃ 

ቴክኖሎጂ ንምብጻሕ ዝሓለፎ መስርሕ 
ዘርእዩ ኣብ ዝተፈላለየ እዋን ዝፈረዩ 
ስራሓት ኤሊክትሮኒክስ ዝኾኑ ናይ 
ተንቀሳቓስን ደረቕን ካሜራታት፡ 
ሬድዮታት፡ ቴለቪዥናት፡ ሰዓት፡ ናይ 
ሕሳብ መቐመሪ መሳርሒታት፡ ናይ 
ጽሕፈት መሳርሒታት ወዘተ ብግቡእ 
ተዓቂቦም ይርከቡ።
7. ናይ ሙዚቃን ፊልምን ማዕከን7. ናይ ሙዚቃን ፊልምን ማዕከን
ዝተፈላለየ ዓቐን ዘለዎ ናይ ሙዚቃ 

ዲስክታት፡ ናስትሮታት፡ ኣብ ኤርትራ 
ዝነበራ ዝተፈላለያ ናይ ትያትርን 
ሙዚቃን ማሕበራት ዘዳለወኦ 
ብስሙያት ስነ-ጥበበኛታት ዝተመልኣ 
ደርፍታት፡ ኣብ ኣብያተ ሲነማ ዘገልግላ 
ዝነበራ ናይ 20mm፣ 16mm፣ 35mm 
ናይ ፊልም ፕሮጀክተራት ወዘተ ኣካል 
ናይዚ መኽዘን ቅርሲ እዩ።

ኣቶ ፍጹም ገብረስላሰ

ናብ 2ይ ገጽ ይቕጽልናብ 2ይ ገጽ ይቕጽል

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ቅድድም ብሽክለታ ዞባ ማእከል ተዛዚሙ

መዳለዊ ንዘዋሪት ዋንጫ ተባሂሉ ዝተሰርዐ 
ናይ ክልተ መድረኻት ቅድድም ብሽክለታ 
ዞባ ማእከል፡ ሰንበት 11 ጥቅምቲ ኣብ ከባቢ 
እንዳ ማርያም ተዛዚሙ።
  ኣብቲ ካልኣይን መዛዘሚን መድረኽ፡ 

ደቂ ኣንስትዮ 63 ኪሎሜተር ተሰሪዑለን፣ 
ብገምጋም 32.2 ኪሎሜተር እናተጓዕዛ 
ድማ፡ ብሓባር ብ1 ሰዓት፡ 57 ደቒቕን 
9 ካልኢትን ዛዚመነኦ። ተቐዳደምቲ 
ደንደን - ሮምና ጉዕሽ ከኣ፡ ንዕውትቲ 

ቀዳማይ መድረኽ ኣባል ዓራግ - ብርኽቲ 
ፍስሃየ ስዒራ፡ ዕውትቲ መድረኽ ኮይና። 
ሲዶን ሃብቶም - ሰራይር ሳዋ፡ ናርዶስ 
ጸጋይን ሱዛን ፍስሃየን - ደቡብ፡ ሲልቫና 
ወልደሚካኤል ካብ ትጽቢት ድማ፡ ካብ 
ሳልሰይቲ ክሳብ ሻዱሻይቲ ኣትየን።
  እዘን ተቐዳደምቲ ኣብ ክልተኡ 

መድረኻት ብሓባር ስለዝዛዘማ፡ ኣብ 
ናይ ሓፈሻዊ ግዜ ውድድር ተመሳሳሊ 
ግዜ እየን ኣመዝጊበን። ነዚ ናይ 151.8 

ኪሎሜተር ውድድር፡ ብ4 ሰዓት፡ 21 
ደቒቕን 23 ካልኢትን ወዲአንኦ። ብናይ 
መዓልቲ ውጽኢት ግና፡ ሮምና፡ ብርኽቲን 
ሲዶንን ካብ ቀዳማይ ክሳብ ሳልሳይ ደረጃ 
ሒዘን።
  ኣብ ማእከሎት (ጁንየር) ከኣ፡ ሲዶን 

ሃብቶም - ሰራይር ሳዋ፡ ሮዚና ብርሃነ - 
ደንደን፡ ራሄል ዑቕባይ - ዓራግ ተዓዊተን።
  ዓበይቲ ደቂ ተባዕትዮ፡ 111.3 

ኪሎሜተር ተሰሪዑሎም። ብገምጋም 38.8 

ኪሎሜተር እናረገጹ ብ2 ሰዓት፡ 52 ደቒቕን 
3 ካልኢትን ካብ ዝዛዘሙ ኣብ ቀዳመይቲ 
ጉጅለ ዝነበሩ ሰለስተ ተቐዳደምቲ ከኣ፡ 
ኣባል ኤሪተል - ሄርሞን ኢሳቕ ንናታን 
መድሃኔ - ኣስቤኮ ከምኡ’ውን ኤስሮም 
እስቲፋኖስ - ሰምበል ኣኸቲሉ ተዓዊቱ።
  ናኦድ በረኸት ካብ ሰምበል፡ እሰይ 

ዘካሪያስ ካብ ገዛ ባንዳ ሸውዓተ ካልኢት 
ተፈንቲቶም ራብዓይን ሓሙሻይን 
ክኣትዉ እንከለዉ፡ ኣኽሊሉ ኣተሺም 

ካብ ደንደን፡ 11 ካልኢት ድሒሩ ሻዱሻይ 
ተርታ ሒዙ።
  ሄርሞን፡ ኣብ ክልተኡ መድረኽ 251.3 

ኪሎሜተር ንዝሸፈነ ውድድር፡ ብ6 ሰዓት፡ 
1 ደቒቕን 1 ካልኢትን ብሓፈሻዊ ግዜ 
ተዓዊቱሉ። ናታን፡ ብተመሳሳሊ ግዜ 
ካልኣይ፣ ናኦድ፡ ሸውዓተ ካልኢት ድሒሩ 
ነሓሰ መዳልያ ኣንጠልጢሉ።
  ማእከሎት (ጁንየር)፡ ንዝተሰርዓሎም 

71.4 ኪሎሜተር፡ ብገምጋም ኣብ ሰዓት 
38.5 ኪሎሜተር እናሃረሙ፡ ብናይ 
ሓባር ቅጽበታዊ ውድድር ብ1 ሰዓት፡ 
51 ደቒቕን 5 ካልኢትን ወዲኦሞ። 
ተቐዳዳማይ ደንደን - እዮቤድ ኤፍሬም፡ 
ቀዳማይ ክኣቱ እንከሎ፡ ነቢ ሳሙኤል 
ካብ ትጽቢት፡ ሴም ኣፈወርቂ - ኣስቤኮ፡ 
ዮቤል ተስፉ ብውልቂ፡ ዮናታን ቴድሮስ 
- ደንደን፡ ናኦድ ወልደሚካኤል - ሰምበል 
ካብ ካልኣይ ክሳብ ሻዱሻይ ንዘሎ ደረጃ 
ሒዞሞ።  
  ብሓፈሻዊ ግዜ’ውን፡ እዮቤል፡ 

ዕዉት ናይዚ ናይ መዳለዊ ውድድር 
ኮይኑ። ኣራም ፍጹም ካብ ኤሪተል፡ ነቢ 
ሳሚኤል ካብ ትጽቢት፡ ካልኣይን ሳልሳይን 
ብምዝዛም፡ መድረኽ ተማቒሎም።

ኵዕሶ እግሪ ደቂ ኣንስትዮ ክፍልታት ሚኒስትሪ ምክልኻል ተዛዚሙ
ሜላት መድሃኔ፡ ንሓሊበት ጸባ ኣስትያታ

ውድድር ኵዕሶ እግሪ ደቂ ኣንስትዮ 
ምምሕዳራዊ ክፍልታት ሚኒስትሪ ምክልኻል፡ 
ቀዳም 10 ጥቅምቲ ተዛዚሙ። 
  ከይተሳዕረት መራሒት ብምዃን 

ንመዛዘሚ ዝበጽሐት ዋልታ፡ ምስ ናይ 
ዝሓለፈ ዓመት ዕውትቲ ሓሊበት ተራኺባ። 
ኣብ መበል 17 ደቒቕ፡ ኣጥቃዒት ዋልታ 
ዳናይት ፍጹም፡ ኣብ ማእከል ሜዳ ጽቡቕ 
ምቅብባል ዘርኣየትላ ኵዕሶ፡ ባና ዑቕባይ 
ናብ ሸቶ ቀይራ፡ ናብ ዕረፍቲ 1ብ0 መሪሐን 
ወጺአን።
  ኣብ ካልኣይ እብረ፡ ቀልጢፉ ዝሰለጣ 

ሓሊበት ነይራ። ካብ ሓለቓ ጋንታኣ ሜላት 
መድሃኔ እተመዓራርያ ሸቶ ኣመዝጊባ። ሜላት ዕውትቲ ጋንታ ሓሊበትን ብልጽቲ ተጻዋቲት ዝተባህለት ሜላት መድሃኔንዕውትቲ ጋንታ ሓሊበትን ብልጽቲ ተጻዋቲት ዝተባህለት ሜላት መድሃኔን

መድሃኔ፡ ካብ ኣሜን ኣኽሊሉ ንዝተቐበለታ 
ዕድል’ውን፡ ንዓኣ ካልአይቲ ንጋንታኣ 

ድማ፡ መዐወቲት ሸቶ ቀይራታ። ሓሊበት፡ 
ካብ ድሕሪት ተበጊሳ 2ብ1 ብምዕዋት፡ 

ታሪኽ ናይ ዝሓለፈ ዓመት ደጊማ። ሜላት 
መድሃኔ (ወዲ)፡ ብልጽቲ ተጻዋቲት ተሰምያ። 
ብ11 ሸቶታት ድማ፡ ካልአይቲ ዝለዓለት 
ኣመዝጋቢት ኮይና ወዲኣ።  
  ኣሰልጣኒ ሓሊበት መርሃዊ በረኸተኣብ፡ 

ድሕሪ ግጥም ኣብ ዝሃቦ መግለጺ፡ 
‘”ተጻወትቲ ዋልታ ብሉጻት እየን። ንጋንታና 

ዋላ ንሰዓር ኣኽቢደን ክርእይኦ ከም ዘይብለን 
መኺርናየን። ምስጢር ዓወትና ድማ፡ ብወኒ 
ምጽዋትን ዘየቋርጽ ደገፍ ኣባላት ሓሊበትን 
እዩ።” ብምባል፡ ንተጻወትቲ፡ ኣካየድቲ 
ስፖርትን ሓለፍቲ ስታፍ ሎጅስቲክስን 
ኣመስጊኑ።
  ኣብ ናይ ደረጃ ግጥም፡ ሳቡር ብመገዲ 

ሚርያም ረድእ ዘመዝገበታ ሸቶ፡ ኣብ ልዕሊ 
ዒታሮ 1ብ0 ተዓዊታ፡ ሳልሳይቲ ኮይና 
ወዲኣ። ሚርያም ከኣ፡ ብልጽቲ ተጻዋቲት 
ናይቲ ግጥም ተጸዊዓ።

ስልጠና ግራስ ሩትን መስመር ደያኑን ባይታ ተኒስ ተዋሂቡ
ፈደረሽን ባይታ ተኒስ ዞባ ማእከል፡ ምስ 

ማሕበረ ኮምን ምምሕዳርን መዓስከር ደንደን 
ብምዝርራብ፡ ካብ ዕለት 15 ነሓሰ ክሳብ 4 
መስከረም ስልጠና ሂቡ።
  እቲ ኣብ ሰሙን ሽዱሽተ መዓልታት 

ንሰለስተ ሰዓታት ዝተኻየደ ስልጠና፡ ባይታ 
ተኒስ ንኹሉ ኣብ ኩሉ ንምዝርጋሕ ምዃኑ 
ተገሊጹ። ተወንዚፉ ዝጸንሐ ተኒስ መዓስከር 
ደንደን ብምብርባር ድማ፡ ካብ ነኣሽቱን 
መንእሰያትን ብሉጻት ተጻወትቲ ምፍራም 
እዩ። 
  ኣብቲ ስልጠና፡ መሰረታዊ ነገራት ናይቲ 

ዓውዲ፡ ከም ሌላ ንብረት ተኒስ፡ መባእታ 
ትምህርቲ ባይታ ተኒስ፡ ኵዕሶ ጠረብጠረብ 
(Bounce)፡ ጸወታ ፍርቂ ሜዳ (Mini Tenn-
nis)፡ ስማሽ፡ ሰርቪስ፡ ጸወታ ምሉእ ሜዳ ጸወታ 
ዝሓቖፈ ነይሩ። 53 ደቂ ኣንስትዮ ዝርከብኦም 

96 ሰልጠንቲ ድማ ተሳቲፎም።
  ብዘይካ’ዚ፡ ስልጠና ምስ ዛዘሙ ኣብ 

ምድቦም ኮይኖም ውድድር ኣሰላሲሎም። 
ካብኣቶም 37 ደቂ ኣንስትዮ 30 ደቂ ተባዕትዮ 
ውድድሮም ዛዚሞም። 
  በዚ መሰረት፡ ኣብ ትሕቲ 10 ዓመት ደቂ 

ኣንስትዮ፡ ናኣሚ ተስፋማርያም ቀዳመይቲ 
ክትወጽእ እንከላ፡ ይዮስቲና ኣዱሊስን ሪሃም 
ኢብራሂምን ካልአይቲን ሳልሰይቲን ወጺአን። 
ኣብ ተመሳሳሊ ዕድመ ደቂ ተባዕትዮ፡ ዮሴፍ 
ተኽላይ፡ ዮሴፍ ሃብቶምን ተመስገን ሙሴን 
ካብ ቀዳማይ ክሳብ ሳልሳይ ወጺኦም።
  ኣብ ትሕቲ 12 ዓመት፡ ሲሃም ዓብዱሰላም፡ 

ነጅማ ኑረዲንን ሃና ድራርን፣ ኣብ ደቂ ተባዕትዮ 
ከኣ፡ ካብኤል ኤፍሬም፡ ዮሴፍ ተስፋስላሴን 
ሙሴ ተስፋማሪያምን ተዓዊቶም።
  ኣብ ትሕቲ 14 ዓመት፡ ኣርያም ኤፍሬም፡ 

መርሃዊት ስባህቱን ነዳእ ኢብራሂምን፣ ብወገን 
ደቂ ተባዕትዮ፡ ሰናይ ኣባዲ፡ ኣንዋር ዮሴፍን 
ኤቨን ኣይኒኣለምን ተመሳሳሊ ደረጃ ሒዞም።
  ብተወሳኺ፡ ፈደረሽን ባይታ ተኒስ ዞባ 

ማእክል፡ ናይ መስመር ደያኑ (Line Ump-
pires) ከምኡ’ውን ንኣቐበልቲ ኵዕሶ (Ball 
Kids) ስልጠና ሂቡ። እዞም ስልጠና፡ ንፈለማ 
ግዜ ዝተዋህቡ ኮይኖም፡ ብምኩር ዳኛ ኣቶ 
ኣሌክሳንደር ሓይሎም ካብ 26 ነሓሰ ክሳብ 6 
መስከረም ብክልሰ ሓሳብን ግብሪን ተዋሂቦም። 
ናትናኤል ወልዱ፡ ሳሮን ወልዱን ኒያት ብርሃነን 
ድማ፡ ኣብቲ ስልጠና ጸብለል ብምባሎም፡ 
ንሽልማት ምብቅዖም፡ ህዝባዊ ርክባት ሓቢሩ።

ሲዶርፍ፡ ኣሰልጣኒ ኮረንቲያንስ ኮይኑሲዶርፍ፡ ኣሰልጣኒ ኮረንቲያንስ ኮይኑ
ናይ ቅድም ተጻዋታይ ዓበይቲ ክለባት ኤውሮጳ 

- ክላረንስ ሲዶርፍ፡ ኣሰልጣኒ ብራዚላዊት ክለብ 
ኮረንቲያንስ ኮይኑ።
  ሸውዓተ ተኸታተልቲ ናይ ሊግ ግጥማት 

ምስ ተሳዕረት ዝሓለፈ ሰሙን ንዓላሚኣ ፈርናንዶ 
ዲኒዝ ዘባረረቶ ኮረንቲያንስ፡ ብሲዶርፍ፡ ክሳብ 
ምዝዛም 2027 ክትዕለም ተሰማሚዓ ኣላ።
  እዚ ሆላንዳዊ ናይ ቅድም ኣከፋፋሊ፡ ነዛ 

ኣብ መሳልል ቀዳማይ ዲቪዥን ብራዚል መበል 
16 ዘላ ክለብ ደረጃኣ ከመሓይሾ ብርቱዕ ስራሕ 
ይጽበዮ። ኣብዛ ክለብ ናይ ቅድም ተጻወትቲ ማን ዩናይትድ መንፊስ ደፓይን ጀሰ 
ሊንጋርድን ይርከቡ። 
  ኣብ ናይ ጸወታ ግዜኡ ኣብ ኣያክስ፡ ሪያል ማድሪድን ኢንተር ሚላንን ኤሲ ሚላንን 

ዕዉት ግዜ ዘሕለፈ ሲዶርፍ፡ ኣብ 2014 እዩ ጫማኡ ሰቒሉ። እቲ እንኮ ተጻዋታይ ምስ 
ሰለስተ ክለባት ብምዃኑ ጽዋእ ሻምፕዮንስ ሊግ ዘልዓለ ድማ እዩ - ምስ ሪያል ማድሪድ፡ 
ኢንተርን ኤሲን ብምዃን ብምዕዋቱ።

ሪያል ማድሪድ፡ ‘ይግባይ’ ኢላሪያል ማድሪድ፡ ‘ይግባይ’ ኢላ

መደብ ጸወታመደብ ጸወታ

ሪያል ማድሪድ፡ ቀይሕ ካርድ ናይ ተጻዋታይ 
ቪንስየስ ጁንየር ክትስረዘሉ ‘ይግባይ’ ምባላ 
ተፈሊጡ።
  ቪንስየስ፡ ኣብቲ ቀዳም ንቪያሪያል 1ብ0 

ዝሰዓሩሉ ናይ ሊግ ጸወታ፡ ንተጻዋታይ ቪያሪያል 
ብጸጕሩ ብምስሓቡ እዩ፡ ብቀጥታ ቀይሕ ካርድ 
ተባሪሩ። ቪንስየስ፡ ዘመዝገባ ሸቶ’ውን ተሰሪዛቶ 
እያ፣ ምኽንያቱ፡ ቪድዮ ተሓጋጋዚ ዳንነት 
(ቫር) ቅድሚ ሸቶ ምምዝጋቡ፡ ነቲ ተጻዋታይ 
ብጸጕሩ ከምዝሰሓቦ ብምሕባራ። 
  ማድሪድ፡ ወላ’ኳ ይግባይ እንተበለት፡ ነዚ 

ውሳነ ክትቅይሮ ዘለዋ ተኽእሎ ውሑድ 
ምዃኑ ግና፡ ከምእትፈልጥ ይግለጽ። እዚ ውሳነ 
ምስ ዘይቅየርን ቪንስየስ ክልተ ወይ ሰለስተ 
ግጥማት እንተተቐጺዑን ከኣ፡ ካብ ጸወታ 
ኣንጻር ባርሴሎና (ኤል ክላሲኮ) ክበኩር እዩ። 

እዚ ዓቢ ጸወታ፡ 25 ጥቅምቲ ክሰላሰል እዩ። 
  ቪንስየስ፡ ድሕሪ ጸወታ ይቕረታ ሓቲቱ 

እዩ።

ሎሚ ሎሚ 
ሻምፕዮንስ ሊግ ካልኣይ ናይ ምድብ ጸወታሻምፕዮንስ ሊግ ካልኣይ ናይ ምድብ ጸወታ

ለንስ - ስፖርቲን 7፡45 ድ.ቀ
ሳባሕ - ስላቪያ ፕራጋ 7፡45 ድ.ቀ
ጋላታሳራይ - ባርሴሎና 10፡00 ድ.ቀ
ኣርቢ ሌፕዚግ - ፒኤስቪ 10፡00 ድ.ቀ

ኣርሰናል - ሊል 10፡00 ድ.ቀ
ኣትለቲኮ ማድሪድ - ማን ዩናይትድ

 10፡00 ድ.ቀ
ቪያሪያል - ናፖሊ 10፡00 ድ.ቀ

ቫይኪንግ - ባየር ሙኒክ 10፡00 ድ.ቀ
ኢንተር ሚላን - ብሩጅ 10፡00 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሮራ መንሳዕ ቁ.19 ፊት ፋብሪካ ሚዛን ኢያሱ 07463110

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሰለማዊ 13/10/2026

13 ጥቅምቲ 2026 - ገጽ 12 መበል 36 ዓመት ቁ.37

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ማርታ ክብሮምማርታ ክብሮም

ዩክሬን ንሩስያ ትኸስስ
ፕረዚደንት ዩክሬን ቮሎዲሚር ዘለንስኪ፡ 

ሩስያ ነቲ ትካላት ጸዓት ከየጥቅዓ 
ብመንጎኛነት ፕረዚደንት ኣመሪካ 
ዶናልድ ትራምፕ ዝበጽሓኦ ስምምዕ ከም 
ዝጠሓሰት ከሲሱ። 
ንሱ ነዚ ክሲ’ዚ ዘስምዐ፡ ሩስያ ኣብ ከተማ 

ካርኪቭ ናይ ዩክሬን ኣብ ዝርከብ መደበር 
ጸዓት መጥቃዕቲ ድሕሪ ምክያዳ እዩ። 
ፕረዚደንት ዘለንስኪ ኣብ መግለጺኡ፡ 

“ሩስያ ነቲ ብመንገዲ ኣመሪካ ኣቢላ ምስ 
ዩክሬን ዝበጽሓቶ - ንትካላት ጸዓት ናይ 
ዘይምጥቃዕ ስምምዕ ትጥሕሶ ኣላ። ብዛዕባ 
ኣብ መንጎ ሩስያን ኣመሪካን ዘሎ ህሉው 
ኩነታት ከኣ ክንፈልጥ ንደሊ ኣለና። 
ኣመሪካ ስጉምቲ እንተ ወሲዳ፡ ሩስያ ከኣ 
ንስምምዕ ምቁራጽ ተዅሲ ከተኽብሮ 

እንተ ክኢላ፡ እቲ ኣብ መንጎና ዘሎ ኲናት 
ደው ክብል ይኽእል እዩ፡” ኢሉ።
እቲ መራሒ ቀጺሉ፡ ዩክሬን ኣብ 

ዝሓለፈ ሒደት መዓልታት ኣብ ልዕሊ 
ትካል ጸዓት ነዳዲ ዝኾነ መጥቃዕቲ ከም 
ዘየካየደት ድሕሪ ምግላጽ፡ ሩስያ ኣብ 

ልዕሊ ትካላት ጸዓት ሃገሩ ተካይዶ ዘላ 
መጥቃዕትታት ደው ከተብሎ ጸዊዑ።
ሕብረት ኤውሮጳ ብወገኑ፡ ኣመሪካ 

ኣብ ልዕሊ ሞስኮ ጸቕጢ ክትገብር 
ኣተሓሳሲቡ።
እቲ ሕብረት ብዘይካ’ዚ፡ ንወተሃደራዊ 

ኢንዱስትሪ ሩስያ ዒላማ ዝገበረ 
ሓድሽ እገዳ ከም ዘጽደቐ 
ኣፍሊጡ።  
ሓላፊት ፖሊሲ ጉዳያት 

ወጻኢ ናይቲ ሕብረት ካጃ 
ካላስ ድማ፡ ኣብ መንጎ ክልተአን 
ሃገራት ከፊላዊ ዘይኮነስ ምሉእ 
ስምምዕ ምቁራጽ ተዅሲ 
ክህሉ ከም እትመርጽ ሓቢራ።

ብዙሓት ሃገራት ዜጋተተን ናብ 
ስዑዲ ዓረብ ከይገሹ የጠንቅቓ

ንሰፊሕ ክፋል የመን ተቖጻጺሩ ዝርከብ 
ዕጡቕ ጉጅለ ሑቲ፡ ዝሓለፈ ሰንበት ኣብ 
ልዕሊ መዓርፎ ነፈርቲ ሪያድ - ስዑዲ 
ዓረብ መጥቃዕቲ ድሕሪ ምክያዱ፡ ሓያሎ 
ሃገራት ዜጋታተን ናብታ ሃገር ከይገሹ 
መጠንቀቕታ ከም ዘውጽኣ፡ መርበብ 
ሓበሬታ ኣልጀዚራ ሓቢሩ። 
ትማሊ ሰኑይ ኣውስትራልያ፡ ኒውዚላንድ፡ 

ኣመሪካ፡ ካናዳ፡ ብሪጣንያ፡ ደቡብ ኮርያን 
ጃፓንን ዜጋተትን ናብታ ሃገር ከይገሹ 
ኣተሓሳሲበን ኣለዋ። 
ክፍሊ ጉዳያት ወጻኢን ንግድን 

ኣውስትራልያ፡ ዜጋታቱ ኣብ ሪያድ ዝርከብ 
ኣህጉራዊ መዓርፎ ነፈርቲ ንጉስ ካሊድ ካብ 
ምጥቃም ክቑጠቡ ከም ዘለዎም ኣገንዚቡ።
ሚኒስትሪ ጉዳያት ወጻኢን ንግድን 

ኒውዚላንድ እውን፡ ናብ ዜጋታቱ 
ተመሳሳሊ መልእኽቲ ኣመሓላሊፉ ኣሎ።
ኣብ ሪያድ ዝርከብ ኤምባሲ ኣመሪካ 

ብወገኑ፡ ዜጋታት ኣመሪካ ናብታ ዓረባዊት 
ሃገር ዘካይድዎ ጉዕዞ ደጊሞም ክሓስቡሉ 

መኺሩ።
እተን ሃገራት ነዚ መጠንቀቕታታት ዝህባ 

ዘለዋ፡ ሰሙን ኣብ ዘይመልእ ግዜ መዕርፎ 
ነፈርቲ ስዑዲ ዓረብ ሓሙሽተ ግዜ ድሕሪ 
ምድብዳቡ እዩ። 
ኣብ ኣህጉራዊ መዓርፎ ነፈርቲ ንጉስ 

ካሊድ ብሰንበት ብዝተፈጸመ መጥቃዕቲ 
ሓደ ሰብ ክመውት ከሎ፡ 11 ሰባት ድማ 
ከም ዝቖሰሉ፡ ብዓል መዚ ሲቪል ኣቭየሽን 
ናይታ ሃገር ሓቢሩ።
ብዘይካ’ዚ፡ ዝሓለፈ ቀዳም’ውን ኣብቲ 

መዓርፎ ነፈርቲ፡ ሑቲ ብዘካየዶ መጥቃዕቲ 
13 ሰባት ክሞቱ እንከለዉ፡ ካልኦት ልዕሊ 
300 ሰባት ድማ ከም ዝቖሰሉ፡ እቲ ብዓል 
መዚ ወሲኹ ገሊጹ። 
ሑቲ፡ ነቲ ናይ ዝሓለፈ ሰንበት 

መጥቃዕቲ ቅድሚ ምክያዱ፡ ኣብ መዓርፎ 
ነፈርቲ ስዑዲ ዓረብ ንዝተኻየደ ኣርባዕተ 
መጥቃዕቲ ሓላፍነት ከም ዝወስደሉ ገሊጹ 
ምንባሩ፡ መርበብ ሓበሬታ ኣልጀዚራ 
ኣመልኪቱ።

ሰሜን ኮርያ፡ ባለስቲካዊ ሚሳይል ወንጪፋ
ሰሜን ኮርያ፡ ናብ ምብራቓዊ ክፋል 

ገማግም ባሕራ ሓያለ ባለስቲካዊ 
ሚሳይላት ከም ዝወንጨፈት፡ ሰብ መዚ 
ሰራዊት ደቡብ ኮርያ ገሊጾም።
እቶም ሰብ መዚ ኣብ መግለጺኦም፡ ሓደ 

ካብ’ቶም ካብ ከባቢ ከተማ ፒዮንግያንግ 
ዝተወንጨፉ ሚሳይላት፡ ልዕሊ 900 
ኪሎ ሜተር ክውንጨፍ ከም ዝኸኣለ 
ሓቢሮም። 

እንተ ኾነ፡ ቁጽሪ ናይቲ ባለስቲካዊ 
ሚሳይላት ብልክዕ ክንደይ ምንባሩ 
ኣይገለጹን።
ምክትል ሚኒስተር ምክልኻል ጃፓን 

ታካሺ ኮያሪ ብወገኑ፡ ክልተ ሚሳይላት 
ናይታ ሃገር ብቅደም ተኸተል ድሕሪ 
ምውንጫፉ፡ ካብቲ ፍሉይ ቁጠባዊ ዞባ 
ሰሜን ኮርያ ወጻኢ ኣብ ዝርከብ ማያት 
ከም ዝወደቐ ገሊጹ። 

ኮያሪ ወሲኹ፡ እቲ ቀዳማይ ሚሳይል 
ኣስታት 220 ኪሎ ሜተር፡ እቲ ካልኣይ 
ድማ ልዕሊ 910 ኪሎ ሜተር ከም 
እተጓዕዘ’ውን ሓቢሩ። 
ቤት ጽሕፈት ፕረዚደንት ደቡብ 

ኮርያ ድማ፡ ሰሜን ኮርያ እተካይዶ 
ዘላ ተደጋጋሚ ፈተነታት ምውንጫፍ 
ሚሳይል ንውሳነ ባይቶ ጸጥታ ሕቡራት 
ሃገራት ዝጥሕስ ምዃኑ ብምግላጽ፡ 
ብቕልጡፍ ደው ከተብሎ ጸዊዑ።
እዚ ከምዚ’ሉ እንከሎ፡ ዝሓለፈ ሓሙስ፡ 

ፕረዚደንት ደቡብ ኮርያ ሊ ጃይ ሚዩንግ፡ 
ሃገሩ ንፈለማ እዋን ንዘካየደቶ ፈተነ 
ምውንጫፍ ‘ሃይፐርሶኒክ’ ሚሳይል 
ብኣካል ከም እተዓዘበ፡ መርበብ ሓበሬታ 
ኣልጀዚራ ኣመልኪቱ። 
ተደጋጋሚ ፈተነ ምውንጫፍ ሚሳይላት 

ከም እተካይድ ዝንገረላ ሰሜን ኮርያ፡ እቲ 
ትማሊ ዝወንጨፈቶ ሚሳይላት፡ ኣብ 
ሓውሲ ደሴት ኮርያ ሰፊኑ ዘሎ ወጥሪ 
ከጋድዶ ከም ዝኽእል እዩ ዝግለጽ ዘሎ።

ፖላንድ፡ ልዕሊ 20 ሽሕ ፖሊስ ናብ ኣብያተ 
ትምህርቲ ተዋፍር

ቀዳማይ ሚኒስተር ፖላንድ ዶናልድ 
ታስክ፡ ኣብ ዝተፈላለያ ኣብያተ ትምህርቲ 
ናይታ ሃገር መጥቃዕቲ ስሕለት ድሕሪ 
ምፍጻሙ፡ ኣብቲ መጥቃዕቲ ዝተኻየደሉ 
ከባቢታት ልዕሊ 20 ሽሕ ኣባላት ፖሊስ 
ከም ዘዋፈረ ገሊጹ። 
ቱስክ ብመገዲ ኢንተርነት ዝካየድ ዘሎ 

ዓመጽ ዝመልኦ ጸወታታት ኮምፕዩተር፡ 
ኣብ መንእሰያት ሃሳዪ ጽልዋ የሕድር 
ከም ዘሎ ኣረዲኡ።
ፖሊስ ፖላንድ ትማሊ ሰኑይ ኣብ 

ዝሃቦ ሓበሬታ፡ ድሕሪ’ቲ ዝሓለፈ 
ሰሙን ዘጋጠመ ሰለስተ ተኸታታሊ 
መጥቃዕትታት ስሕለት፡ ካብ ዝሓለፈ 
ዓርቢ ኣትሒዙ ኣብ 80 ሽሕ ትካላት 
ትምህርቲ ተፍትሽ ከም ዘካየደን 135 
ጥርጡራት ኣብ ትሕቲ ቀይዲ ከም 
ዘእተወን ሓቢሩ።
ፖሊስ ፖላንድ ወሲኹ፡ ሓደ ካብ’ቶም 

መጥቃዕቲ ዝፈጸሙ ተማሃሮ፡ ኣብ ጸወታ 
ኮምፕዩተር ብዝረኣዮ ስልቲ ተጠቒሙ 
ኣብ ልዕሊ መማህርቱ መጥቃዕቲ ከም 
ዝፈጸመ ሓቢሩ። 
ሚኒስተር ውሽጣዊ ጉዳያት ማርሲን 

ኬርዊንስኪ ብወገኑ፡ “ኣብ ልዕሊ ህጻናት 
ፖላንድ ዘጋጥም ዝኾነ መጥቃዕቲ 

ኣይክንጻወሮን ኢና፡” ክብል ኣጠንቂቑ። 
በቲ ዝሓለፈ ሰሙን ኣብ ሰለስተ 

ዝተፈላለያ ኣብያተ ትምህርቲ ዝተፈጸመ 
መጥቃዕትታት ስሕለት ልዕሊ 10 ሰባት 
ክቖስሉ ከለዉ፡ ሓደ መምህር ድማ 
ከም እተቐትለ ሰብ መዚ ናይታ ሃገር 
ይሕብሩ።

ኔፓል - ሓደጋ ዕልቕልቕ ሰባውን 
ንዋታውን ክሳራታት የውርድ

ሰበ መዚ ኔፓል፡ ዝሓለፈ ሰንበት ኣብታ 
ሃገር ዘጋጠመ ሓደጋታት ዕልቕልቕ ማይ 
ኣብ ልዕሊ ሰብን ንብረትን ጉድኣት ከም 
ዘውረደ ሓቢሮም። 
ኣባላት ህይወት ኣድሕን ናይታ ሃገር፡ 95 

ሰባት ካብ ውሕጅ ከድሕኑ ከም ዝኸኣሉ፡ 
ሓሙሽተ ሰባት ግና ደሃዮም ከም ዝጠፍአ 
ገሊጾም። 
ብዘይካ’ዚ፡ ብሰንኪ’ቲ ባህርያዊ ሓደጋታት 

ብዙሓት ሰባት ካብ መረበቶም ተመዛቢሎም 
ከም ዘለዉ፡ እቶም ሰብ መዚ ኣመልኪቶም።
ኣብ ኔፓል፡ ዝሓለፈ ነሓሰ‘ውን ብዘጋጠመ 

ሓደጋ ዕልቕልቕ ማይ ልዕሊ 1400 ሰባት 

ክሞቱ እንከለዉ፡ ኣስታት 5,000 ሰባት 
ድማ ደሃዮም ከም ዝጠፍአ ጸብጻባት ናይታ 
ሃገር ይጠቕሱ። 
ኔፓል፡ ብሰንኪ እቲ ኣብ ዙርያኣ ዝርከብ 

ዝበረኸ ሰንሰለታዊ ኣኽራናት ሂማላያ 
ብተደጋጋሚ ንሓደጋታት ዕልቕልቕን 
ምህማም መሬትን ከም እትቃላዕ እዩ 
ዝንገረላ። 
እዚ ከምዚ’ሉ እንከሎ፡ ፕረዚደንት 

መክሲኮ ክላውድያ ሸንባም፡ ነበርቲ 
ደሴታት ሰላማዊ ውቅያኖስ ካብ ህቦብላዊ 
ዝናብ ‘ሳይሞን’ ንምድሓን ካብ ቤቶም 
ከይወጹ ኣተሓሳሲባ።

